


Ак Башат июль - август 2010   3



Биздин дарек:Бишкек шаары, 
Шабдан Баатыр көчөсү 4-б 5-кабат

тел.: (312) 531125, 533312
www.akbashat.kg, akbashat@yahoo.com, 

akbashat@islam.kg

Урматтуу окурмандар!
Ак Башатта аят, хадистер жана 

Алла Тааланын ыйык ысымдары 
болгондуктан, журналды ыплас 

жерлерге таштабооңуздарды өтүнөбүз!

Журнал ээси:  "Bashak" ЖЧК 

Редакциялык жамаат:
Башкы редактор:

Акылбек Халбеков
Жооптуу редактор:

Абдуррахим Молдогазиев
Дизайн:

Руслан Аруунов
Редакциялык кеңеш:
Кенжебек Чыйбылов

Шамшидин Маматкулов
Бакыт Жунусалиев

Журнал КР Адилет 
министрлигинде катталган. 

Каттоо күбөлүгү №1125. 
Журналга келген кол жазмалар кайтарылбайт 
жана рецензияланбайт. Журналга жарыяланган 

материалдар редакциянын толук көз карашын 
билдирбейт.

Журнал редакциянын компьютердик борборунда 
даярдалды.

Руханий ,  маданий жана адабий журнал

Ассаламу алейкум 
урматтуу окурмандар!

Ак Башат журналынын № 4 санында жашоонун 
өзөк максаты саналган ибадат, намаз темаларын жалпы 
окурмандарыбызга кеңири жеткирүүнү туура көрдүк. 
Адаттагыдай, макалалардын басымдуу бөлүгү бул баш-
кы тема тууралуу болду. Бул сандагы төр маектен улуту 
орус болгону менен Исламды кабыл алып, беш убак на-
мазын окуп, зекетин берип, илимге умтулуп келе жат-
кан ишкер мекендешибиз Игорь Ярош менен болгон 
кызыктуу баарлашууну жана көптөгөн пайдалуу жана 
кызыктуу макалаларды окуй аласыздар. 

Өлкөбүздүн түштүгүндө болуп өткөн окуялар-
да жакындарынан айрылган мекендештерибизге Ак 
Башат журналынын жалпы жамааты терең кайгыруу 
менен көңүл айтып, сабырдуулукка, кайраттуулукка 
жана кечиримдүүлүккө чакырабыз. Жараткан Алла 
апааттан улам дүйнөдөн кайткан пенделеринин ар-
тын кайырлуу кылсын!

Бизге ар дайым, ар убак абадай зарыл, суудай ке-
рек болгон аяттар жана хадистерди окурмандарыбыз 
окуп, терең ойлонуп ибарат алар деген максатта тиз-
мектедик:

 «Бири-бириңердин мүлкүңөрдү адилетсиз-
дик кылып талап-тонобогула!» (Бакара сүрөсү, 188-аят).

«Ачык-айкын далилдер жиберилгенине кара-
бай ич ара бөлүнүп-жарылгандардан болбогула! 
Мына ошолор чоң азапка дуушар болушат!» (Маи-
да сүрөсү, 105-аят).

«Эй, ыйман келтирген пенделер, Алла үчүн 
акыйкатты туу туткан, күбөгө өтүүдө адилеттүүлүк 
кылган адамдардан болгула! Көкөрөгүңөрдөгү 
бир элге болгон кегиңер силерди адилетсиздик-
ке түртүп жүрбөсүн. Адилеттүү болгула! Аллага 
каршы чыкпоо үчүн мына ушундай кадам дагы 
да пайдалуу. Аллага каршы чыккандан этият бол-
гула. Алла Таала шек-күмөнсүз жасаган ар бир 
ишиңерден кабардар» (Маида сүрөсү, 8-аят).

«Алла Таалага жана Анын Пайгамбарына 
моюн сунгула жана бири-бириңер менен жа-

атташпагыла. Болбосо кайдыгерликке бери-
лип күчүңөрдөн да, журтуңардан да кол жууп 
каласыңар! Андыктан сабырдуу болгула. Алла 
Таала сабырдууларды жакшы көрөт!» (Анфал сүрөсү, 
46-аят).

«Баарыңар чогуу Алланын жибин (Куранды)  
кармагыла. Өз ара бөлүнбөгүлө! Алланын силер-
ге ыроологон нематтарын эстегиле!» (Аали Имран 
сүрөсү, 103-аят).

«Эгер силер, чыныгы момун мусулман болсоңор, 
Аллахтан корккула, ынтымакка келгиле!» (Анфал 
сүрөсү, 1-аят).

«Бири-бириңер менен болгон алаканы үзбөгүлө, 
бири-бириңерге далыңарды салбагыла, кек сактабагы-
ла жана душмандык кылбагыла! Эй, Алланын кулда-
ры, биримдикке келип бир тууган болгула! Мусулман 
пенденин диндеш тууганына үч күндөн ашык таары-
нып жүргөнү адал иш эмес!» (куттуу хадис: Бухарий, Адаб, 
57, 58, 62; Муслим, Бирр 23, 24, 28, 30-32).

«Аткарылган амалдар дүйшөмбү жана бейшемби 
күндөрү Алла Таалага сунушталат. Бири-бири менен 
чатакташа кеткен эки диндештен  тышкары Аллага 
ширк кошпогон бардык пенделердин күнөөлөрү кечири-
лет. (Алла Таала периштелерге): «Жарашканга чейин 
мынабу эки адамдын ишин артка жылдыргыла!» деп 
буйруйт» (куттуу хадис:Муслим, Бирр, 36; Абу Давуд, Адаб, 47).

«Силерге ынтымакчылыкты, биримдикти, 
бөлүнүп-жарылуудан оолак болууну насааттап жатам. 
Анткени шайтан жалгызды жандайт, эки адамдан ка-
чат. Бейиштин чок ортосунан орун алууну самаган адам 
Ислам коомунан бөлүнбөсүн!» (куттуу хадис: Тирмизий, Фи-
тан, 7/2165; Ахмад, I, 26, V, 370-371).

«Момун мусулмандар бири-бирин сүйүүдө, бири-
бирине боор оорууда жана бири-бирин коргоодо бир дене 
сыяктуу. Маселен, дененин бир мүчөсү ооруп калса, баш-
ка мүчөлөрдүн да тынчы кетип, сыздап ооруйт» (куттуу 
хадис:Бухарий, Адаб, 27; Муслим, Бирр, 66).

Башкы редактор 
Акылбек Халбеков

«Ибадат» сөзүн араб тилинен кыргыз тилине 
оодарсак, «моюн сунуу, баш ийүү, кулчулук, табынуу, 
сыйынуу» деген маанилерди туюнтат. Ислам 
дининде «ибадаттын» тар жана кең мааниси бар. 
Пенденин Алла Таалага карата бапестеген сүйүүсүн, 
берилгендигин далилдеген сезим-туюм, ой-түшүнүк 
жана амал-иштеринин бардыгы, б.а. мойнундагы 
милдеттерди аткарып, адал-арамга кылдат мамиле 
жасоо менен Алланын адал жолунан жүрүшү кең 
мааниде «ибадат» болуп саналат. Бул өңүттөн «Алла 
ыраазы боло турган» жалпы элдин жакшылыгы, 
ата-журттун пайдасы үчүн аткарылчу иштердин ар 
бири өзүнчө ибадат. Үй-бүлөнү, бала-бакыраны адал 
жол менен багуу, тууган-туушкандарга каралашуу да 
Пайгамбарыбыздын куттуу хадистеринде «ибадат» 
катары каралган. Демек, мусулман баласы үчүн 
ниетине жараша ар бир ишин ибадатка айлантуу 
мүмкүндүгү бар. Албетте, бул жерде шариятта 
тыйуу салынган күнөө иштерди ибадат ниети менен 
жасоого уруксат берилбейт. Ырас, бул Алла Таала-
нын буйруктарына карама-каршы кадам таштоо де-
гендикке жатат.

Ал эми тар мааниси төмөнкүчө; ибадат – Аллага 
гана кулчулук кылуу үчүн мусулман баласына бую-
рулган белгилүү иш-амалдар. Буларга намаз, орозо, 
зекет, ажылык, кайыр-садага, итикаф, Алланы зикир 
кылуу сыяктуу ибадаттар кирет. Демек, ибадаттар 
жана аларды аткаруунун таризи тууралуу Алла Таа-
ла тарабынан билдирилген. Муну мусулмандарга 
азирети Мухаммед (саллаллаху алейхи васаллам) 
Пайгамбарыбыз үйрөткөн. Ошондуктан ибадаттар-
ды Пайгамбарыбыз үйрөткөн таризде орундатуу за-
рыл (Бухарий, Азан, 18; Насаий, Манасик, 220).

«Ибадат» түшүнүгүнүн тар жана кең маанилери 
негизи бири-бирин толуктап турат. Мусулман адам 
мойнундагы парз ибадаттарды аткарып, шарияттын 
негизинде арам-адалга этият мамиле жасоо менен 

өмүр кечирсе, -Кудай буюрса- анын ар бир иши иба-
датка айланган болот. Парз намаздарын окуган, оро-
зосун кармаган, зекетин берген мусулман адамдын 
адал жолдо таштаган ар бир кадамы, ар бир иши 
ниетине жараша ибадат болуп эсептелет. Ал эми 
кимдир бирөө «мен иштеп жатам. Намаз окуганга 
убактым жок» деп парз ибадаттарды аткарбаса, чоң 
күнөө кылган болот. Андыктан мусулман адам алгач 
парз ибадаттарды аткарышы кажет.

Ибадат Ислам дининде жалгыз Жараткан Аллага 
гана кылынат. Исламда «пайгамбарларга же аалым-
олуяларга ибадат кылуу, сыйынуу» деген түшүнүк 
жок. Жараткан Алла Таала Ыйык Куранда бүтүндөй 
адамзат урпагына төмөнкүчө кайрылат: «Эй, адам-
дар! Силерди да, силерге чейинкилерди да жарат-
кан жалгыз Эгеңерге ибадат кылгыла! Мүмкүн, 
коркоорсуңар (эсиңерге келээрсиңер)?!» (Бакара 
сүрөсү, 21-аят). Ислам дини боюнча, Жараткан Алладан 
башка нерселерге табынуу адамды Исламдан чыга-
раары бышык. Учурунда буттарга (идолдорго) сый-
ынган бутпарастарга жооп катары түшүрүлгөн «ал-
Каафируун» сүрөсүндө: «Айткын (эй, Мухаммад): 
“Эй, каапырлар! Мен силер сыйынган нерселерге 
сыйынбаймын, Силер дагы мен сыйынган (жал-
гыз Аллага) сыйынбайсыңар. Дагы да мен силер 
сыйынган нерселерге сыйынбаймын, жана да си-
лер мен сыйынган (Аллага) сыйынбайсыңар. Си-
лердин диниңер – өзүңөр үчүн, а менин  диним 
– өзүм үчүн!» делет. 

Азирети Иса пайгамбарды «Кудай» жана «Ку-
дайдын баласы» катары көрүп, ага ибадат кылгандар 
жөнүндө Куран аяттарынын биринде мындай делет:  
«Чындыгында, Мариям уулу Иса Масихти “Алла” 
дегендер каапыр болушту. Акыйкатта, Масих: 
“Эй, Исраил урпактары! Аллага кулчулук кылгы-
ла! Менин Эгем – силердин да Эгеңер! Ким Алла-
га шерик кошсо, Алла ага Бейишти арам кылат. 

Ибадат 
деген 

эмне?
Аднан Мемдухоглу
Теология илимдеринин доктору

Ибадат Ислам дининде жалгыз жараткан 
Аллага гана кылынат. Исламда 

«пайгамбарларга же аалым-олуяларга ибадат 
кылуу, сыйынуу» деген түшүнүк жок.

Баа жеткис баалуулук...

Анын жайы – Тозок оту. Ошондой эле, заалым-
дарга жардамчылар болбойт!” – деп айтты» (Маида 
сүрөсү, 72-аят). 

Ислам дининде адам баласынын бул дүйнөгө 
келишинин өзөк максаты – бул Жалгыз Жараткан 
Аллага ибадат кылуу. Бул багытта Зарият сүрөсүндө 
Жараткан Алла: «Мен жиндерди жана адамдарды 
жалгыз Өзүмө ибадат кылуулары үчүн гана жа-
раттым» (Зарият сүрөсү, 56-аят) дейт.

Ибадат – бул өзүн жалгыз Алланын кулу катары 
көргөн пенденин Жаратканга болгон моюн сунуучу-
лугу, Анын адал жолу менен жүрүшү. 

Ибадат – Жараткан Аллага болгон эң аруу, эң улуу 
сүйүүнүн белгиси. Адам баласы бул аруу сезимин 
Жараткан Кудуретке Анын жарлык-буйруктарына 
баш ийип, тыйуу салган нерселеринен алыс болуу 
менен гана далилдей алат.    

Ибадаттын көркүн чыгаруучу талаптар:

1. Чын ыклас: 

Чын ыклас - ибадаттын көркүн чыгарып, ажа-
рын ачуучу өтө тунук сезим. Бул аруу  сезим боюнча 
көптөгөн Куран аяттарында такыбаалыкка, ибадатка 
багытталып, маалымдалган. Маселен, бул багытта 
куттуу аяттарда: «Жараткан Эгем адилеттүүлүкө 
буйруйт. Ар бир мечиттин алдында жүзүңөрдү 
кыбылага түздөп, динде чын ыкластан Ага (Алла-
га гана) жалынып-жалбаргыла!...» (Аараф сүрөсү, 29-
аят), «(Эй, Мухаммад) – Ырас, мен динде бир гана 
Аллага берилип, ибадат кылууга буйрулганмын – 
дегин!» (Зумар сүрөсү, 11-аят), «Аларга чыныгы динди 
таза бекем кармап, бир гана Аллага сыйынууга 
жана намаз окуп, зекетти (тиешелүү) орундар-
га берүүгө буйрук кылынды. Мына ушул гана – 
акыйкаттын жолун карманган адамдардын таза 
дини» (Баййина сүрөсү, 5-аят), «Намазын хушуу (чын 
ыклас) менен окуган момун-мусулмандар ийги-
ликке жетишти...» (Муминуун сүрөсү, 1-2-аяттар) делет.

«Хушуу» - бул пенденин турган-турпаты менен 
Жараткан Алланын алдында тургандыгын аңдап-
туюу сезими. Азирети Пайгамбарыбыз Алланын 
ыраазылыгы үчүн чын ыклас менен аткарылбаган 
ибадат курулай, пайдасыз аракет болуп эсептелерин 
айткан (Бухарий, Иман, 41). Ошондуктан мусулман пенде 
намаз учурунда болсун, орозо учурунда болсун, айто-
ор, ар качан чын жүрөктөн жалгыз Жараткан Аллага 
гана бет алып, Анын көзөмөлүндө тургандыгын эч 
качан эсинен чыгарбашы кажет.

2. элге көрүнбөөчүлүк: 

Элге көрүнүү үчүн ибадат кылуу ибадаттын 
береке-куту мындай турсун аны «ибадаттык» ка-
сиетинен толук кандуу түрдө ажыратып, пенде-
ни  оор кырдаалда калтыраары толук мүмкүн. 
Элге көрүнүүчүлүк эки жүздүүлөрдүн эң иридеги 
өзгөчөлүктөрүнүн катарынан орун алат. Бул ба-
гытта Куран аяттарынын биринде мындай делет: 

«Ырас, эки жүздүүлөр Алланы алдаганга аракет 
кылышат. Ал эми Ал (Алла Таала) аларга алдам-
чылыктын эмне экендигин көрсөтөт! Алар намаз-
га адамдарга көрүнүү үчүн гана жалкоолонуп ту-
рушат. Алланы өтө аз (тил учунан гана) эстешет. 
Аларга да (момундарга), буларга да (каапырларга) 
кошула албай, ортодо арсар абалда болушат...» 
(Ниса сүрөсү, 142-143-аяттар).

3. тазалык: 

Ибадат кылуу үчүн эң алгач  даарат, гусул же 
таяммум алуу менен сырткы тазалыгыбызды сактап, 
андан соң руханий жактан ниетибизди түздөп, ар 
кандай ыплас түшүнүктөрдөн алыс болуп, жалгыз 
Жараткандын ыраазылыгын гана табууга бет алышы-
быз керек.

4.  туруктуулук:

Мусулман баласы ибадаттарын өмүрүнүн 
акырына чейин аткарышы керектиги жөнүндө 
көптөгөн аяттарда маалымдалган. Бул багытта 
Хижр сүрөсүндө: «Жараткан Эгеңе алкыш ай-
тып, даңазала! Саждага баш койгондордон бол! 
Көз жумганга чейин Жараткан Эгеңе кулчулук 
милдетиңди өтө!» (Хижр сүрөсү, 98-99-аяттар) ал эми 
Мариям сүрөсүндө: «...Ал (Алла Таала) тирүү тур-
ганымда мага намаз окушумду, зекет беришимди 
буйруду» (Мариям сүрөсү, 31-аят) делет. 

Бул аяттардан да маалым болгондой, мусул-
ман адам балагатка жеткен күндөн тарта өмүрүнүн 
акырына дейре Алланын буйрук-жарлыктарына ка-
рата жооптуу болуп эсептелет. Ошондуктан ар бир 
мусулман баласы утурумдук бул жашоодо Алла 
Таала тарабынан белгиленген түбөлүк бакыттын 
даяр мыйзам-эрежелери менен ардактуу Мухаммед 
(саллаллаху алейхи васаллам) Пайгамбарыбыздын 
үлгүсүндө өмүр кечириши  зарыл.

«жараткан эгеңе алкыш айтып, 
даңазала! Саждага баш койгондордон 

бол! көз жумганга чейин жараткан 
эгеңе кулчулук милдетиңди өтө!» 

(Хижр сүрөсү, 98-99-аяттар

Намаз Ислам дининин эң эле маанилүү 
ибадаттарынын башынан орун алат. Му-
сулман менен мусулман эмес адамды 

ажыратып турган эң эле ачык-айкын далил.  Намаз 
ыймандан кийин Жараткан Алла Тааланы даңазалап 
зикир кылуу үчүн аткарылган иштердин эң эле со-
оптуусу, эң эле пайдалуусу. Келмеден кийинки эле 
Ислам дининин эң алгачкы шарты болуп эсептелет. 
Намаз Жараткан Алланы эстеп зикир кылуудан алыс 
кармай турган напсинин түркүн түстүү азгырыкта-
рын түп тамыры менен омкоргон өтө күчтүү ибадат. 
Намаз күндүн белгилүү учурларында кайталанып 
тургандыгы үчүн напсини тизгиндеп теске салуучу, 
адамды адал жол менен жашоого көндүрүүчү тааси-
ри жагынан өзгөчө мааниге ээ. Азирети Али (Алла 
ага ыраазы болсун) айткандай: «Бүт нерсе сенин 
намазыңа түздөн-түз байланыштуу»

Жалгыз Жараткан Аллага ыйман келтирген 
адамдын жашоосунда намаздан өткөн маанилүү 
ибадат болушу мүмкүн эмес. Чыныгы мусулман пен-
де жашоосун намаз менен көркүнө чыгарышы керек. 
Азирети Мухаммад (саллаллаху алейхи васаллам) 
Пайгамбарыбыз бекеринен өмүрүнүн акырында оор 
дартка чалдыккан кезде да намаздын маанилүүлүгү 
боюнча кайра-кайра кайталап ага өзгөчө басым жа-
саган эмес. Мусулман баласы катары муну эсибизге 
түйө жүргөнүбүз абзел.

Умму Салама (Алла ага ыраазы болсун) мындай 
дейт:

«Акыркы Пайгамбардын (саллаллаху алейхи ва-
саллам) акыркы осуяттарынан бири мындай болду: 
Намазыңарга бекем болгула! Намазыңарга бекем болгула! 
Кол алдыңардагы адамдардын укугун коргогула!

Азирети Пайгамбарыбыз (саллаллаху алейхи 
васаллам) бул сөздөрүн кайра-кайра кайталап ол-
туруп, тили буралбай калган кезде ичинен кайталай 
баштады» (Ахмад бин Ханбал, 6, 290, 315).

Ал эми дагы бир Абу Дарда аттуу сахаба мындай 
дейт: Жанымдан артык көргөн акыркы Пайгамбар 
(саллаллаху алейхи васаллам) мага мынабул кеңешин 
берген эле:

«Мыкаачылыкка туш болуп кыйналсаң да, алоо-
лонгон отко ыргытылсаң да, эч качан Жараткан Алла 
Таалага шерик кошо көрбө! Эч бир парз намазды атайын 
окубай койбо! Кимде-ким намазын атайын билип туруп 
окубаса, ал киши Жараткан Алланын карамагынан (мээ-
риминен) алыс болот» (Ибн Маажа, Фитан, 23)

Бул куттуу хадистер намаздын канчалык 
деңгээлде маанилүү экендигин ачык-айкын түрдө 
айгинелеп турат. Ал эми Курандын куттуу аяттарын-
да бул багытта:

«Намаз окугула, зекет бергиле жана рукуу кы-
луучулар (б.а., белди бүгүп, Жаратканга сыйыну-
учулар) менен бирге рукуу кылгыла!» (Бакара сүрөсү, 
43-аят).

«Үй-бүлөңдү намазга буйруп, өзүң да сабыр 
кылып, намазыңды окуй бер!..» (Тоха сүрөсү, 132-аят)

«Напсисин теске салып тазалаган, Жараткан 
Эгесинин ысмын зикир кылып, намаз окуган пен-
де ийгиликке (түбөлүк бакытка) жетет» (Аалаа сүрөсү, 
14-15-аяттар) делет.

Бул аяттарда да маалымдалгандай, Жараткан 
Алла бизден намазды өмүрүбүздүн акырына чейин 
чын ыкластан окуп жүрүшүбүздү каалайт.  Ал эми 
намазды көңүлкош окуган адамдар жөнүндө:

«Азап болсун, ошол намаз окугандарга! Ант-
кени алар намаздарына маани беришпейт (намаз-
дарын кайдыгер абалда окушат)...» (Маауун сүрөсү, 
4-6-аяттар) дейт.

Ардактуу Мухаммад (саллаллаху алейхи васал-
лам) Пайгамбарыбыз дагы бир хадисинде мындай 
дейт:

Фархат Юсупов

«намазыңарга 
бекем болгула!»

«Мыкаачылыкка туш болуп 
кыйналсаң да, алоолонгон отко 
ыргытылсаң да, эч качан Жараткан 
Алла Таалага шерик кошо көрбө! Эч 
бир парз намазды атайын окубай 
койбо! Кимде-ким намазын атайын 
билип туруп окубаса, ал киши 
Жараткан Алланын карамагынан 
(мээриминен) алыс болот» 
(Ибн Маажа, Фитан, 23)

«Намаз окугула, зекет бергиле 
жана рукуу кылуучулар (б.а., 

белди бүгүп, Жаратканга 
сыйынуучулар) менен бирге 

рукуу кылгыла!» 
(Бакара сүрөсү, 43-аят).

Акыркы сөз!

«Пенде кыямат күнүндө эң алгач намаз боюнча 
суракка тартылат. Эгер намазы дурус болсо, анын 
иши жакшы жагына оойт, пайдага туйтунат. 
Намазы дурус эмес болсо, жоготууга учурайт, зыян 
тартат. Ошол маалда парз ибадатынан бир нерсе 
кем чыкса, Улуу Жараткан Алла:

«Карагыла,  кулумдун нафил ибадаттары 
бар бекен?» деп өкүм кылат. Ошентип, парздагы 
өксүктөр нафилдер менен толукталат. Андан 
соң калган ибадаттарынан да ушундай таризде 
суракка тартылат» (Тирмизий, Салат, 188/413). 

Намаздын өзгөчө маанилүү ибадат 
болгондугун мындан билиңиз, Жараткан Алла 
адам баласы ооруп жатса да, сапарда жүрсө да 
окубай коюшуна уруксат берген эмес. Болгону 
аны аткарууда белгилүү жеңилдиктерди 
берген. Куттуу аят-хадистерди кан-жаны менен 
туюп түшүнгөн кутман сахабалар ошондуктан 
намазга бир башкача мамиле жасашкан. 
Азирети Умар (Алла ага ыраазы болсун) 
халифа болуп турган кезинде жер-жерлердеги 
акимдерге жазган катында мындай деген:

«Менин назарымда эң маанилүү ишиңер – 
бул намазыңар. Ким аны шарттарынын баарын 
аткарып өз убагында окуса, динин бекем 
сактаган болот. Ал эми кимде-ким намазга 
көңүлкош мамиле жасап, аны окубай калса, 
диндин калган буйруктарын оңой эле таштап 
коет» (Муватта, Вукутус-солат, 6).

Мисвар бин Махрама мындай дейт:
«Ислам үчүн душмандардын соккусуна 

кабылып, денесин канжар тилип, кансырап 
жаткан Умар бин Хаттабдын жанына бардым. 
Азирети Умар эстен танып дагы эле сулк жатат. 
Жанындагылардан сурадым:

-Намазга чакырып көрдүңөрбү? Эгер 
жүрөгү эле согуп жаткан болсо бул кишини 
намаздан башка эч нерсе коркутуп эсине кел-
тире албайт.

Анын жанында турган бири менин айткан-
дарымды эп көрүп бир сынап көрүүнү чечкен 
көрүнөт:

-Эй, момундардын ажосу! Намаз! - деп бе-
тине акырын чабат. Уйкудан чоочуп ойгонгон 
немедей азирети Умар  эсине келди да:

- Ошондой де? Аллага ант болсун! Намазды 
таштаган пенденин дин Исламдан эч кандай на-
сиби болбойт! - деп күбүрөнө туруп даарат алды. 
Жарасынан кан сызылып агып турса да, намаз оку-
ду»  (Хайсами, I, 295; Ибн-и Саад, III, 35; Муватта, Тахарат, 51). 

Бул окуялар Ислам дини менен жашоодо 
намаздын канчалык мааниге ээ болгондугун 
таасын көрсөтүп турат. Намазга өзгөчө маани 
берүү Ислам дини менен жакындан таанышуу-
га түздөн-түз байланыштуу.

Жети кабат асманда 
Парз кылынган бул Намаз,
Окубасаң моюнга 
Карз кылынган бул Намаз.

Жаратканга пендени
Жакын кылган бул Намаз,
Окубасаң жүрөктү
Жакыр кылган бул Намаз.

Жараткандан биз үчүн
Белек болгон бул Намаз,
Муктаждыкты чечүүдө
Керек болгон бул Намаз.

Жамандыктан адамды
Тороп алган бул Намаз,
Эки дүйнө бактысын 
Ороп алган бул Намаз.

Мусулманды каапырдан
Айрып турат бул Намаз,
Күнөө иштен пендени
Кайрып турат бул Намаз.

Кылып койгон күнөөнү
Жууп турат бул Намаз,
Каргыш тийген шайтанды
Кууп турат бул Намаз.

Жан дүйнөнү тазалап
Тыңдап турат бул Намаз,
Ден-соолукту бекемдеп
Чыңдап турат бул Намаз

Жан берерде жаныңа 
Барып турат бул Намаз,
Ак келмени дилиңе
Салып турат бул Намаз.

Көтөрүлүп табытта
Бирге барат бул Намаз,
Баары кетип, кабырда
Бирге калат бул Намаз.

Мункар, Накир келгенде
Башыңда турат бул Намаз,

Жарык нуру кабырга
Чачырап турат бул Намаз.

Сообу токтоп калбастан
Уланылат бул Намаз,
Кыяматта биринчи 
Суралынат бул Намаз.

Куйкалаган Махшарда
Көлөкөлөйт бул Намаз,
Эсеп-кысап бергенде
Жөлөмөлөйт бул Намаз.

Таразага салмакты 
Салып берет бул Намаз,
Амалыңды оң жактан 
Алып берет бул Намаз.

Кыл көпүрө үстүнөн
Алып өтөт бул Намаз,
Чагылгандай жарк этип
Жарык өтөт бул Намаз.

Эшигини Бейиштин
Ачып берет бул Намаз,
Каалагандын баарысын
Чачып берет бул Намаз.

Даражаңды Бейиште
Эгиз кылат бул Намаз,
Айыбы жок, кеми жок
Тегиз кылат бул Намаз.

Каусар суусун ичүүгө
Керек болот бул Намаз,
Аллахтын жүзүн көрүүгө
Себеп болот бул Намаз.

Убактыңды шайтанга
Алдырбагын көр пенде,
НАМАЗыңды беш убак
Калтырбагын көр пенде.
Туура жолдон өзүңдү
Тайдырбагын көр пенде,
Эсеп берчү мезгилде
Бармагың тиштеп аттиң деп
Кайгырбагын көр пенде.

Намаз 
Алайчы Сеитбеков.

Бейиштин ачкычы

Кадир Өзкөсе
Теология илимдеринин доктору

Жараткан Алла бизге өзүбүздөн да жа-
кын. Баш ийип, такай кайрылып туруу-
бузду талап кылат. Алла Таала Өзүнө 

кайрылган жандын тилегин жоопсуз калтырбайт, чын 
жүрөктөн сүйгөн жанга касырет тарттырбайт, ыйман 
келтирген кулдарын талаага таалайсыз калтырбайт. 
Пендезат Жараткан Алла менен болгон байланышын 
жана Ага арнаган сүйүүсүн көбүнесе намаз менен 
тастыктап, намаз менен коргой алат. Анткени намаз 
тавхид ишениминин тажрыйбадагы жүзү. Мисалы: 
«Намазды туура окушат1» деп Ыйык Куран чыны-
гы момун мусулмандын эң башкы сыпатын аныктап 
берген. Пайгамбарыбыз Мухаммад Мустафа (саллал-
лаху алейхи васаллам) Муаз бин Жабалды Исламга 
үгүттөө үчүн Йеменге жөнөтөөрдө Йемен калкын 
оболу тавхидке чакыруусун, ыйманды кабыл кылыш-
са, беш убак намаздын парз экенин түшүндүрүүгө 
кеңеш берген2. Ошол себептен намаз бардык иба-
даттардын маңызы, бүтүндөй жандуу-жансыздын 
ибадат кылуу шекилин өзүнө камтыган өзөгү. Намаз 
–бул диндин түркүгү, ыймандуулуктун белгиси, бей-
иштин ачкычы, ыйман менен каапырлыктын орто-
сундагы көшөгө, мусулманды жаман аракеттерден 
калкалаган эң кубаттуу тосмо.

Алла Таала ыйман келтирген ар бир мусулман-
га күндө беш маал намаз окууну  парз буйруган. 
Бул буйрук жөн гана жыгылып, турууга эмес, «мени 
Жараткан Алла көрүп турат» деген ишеним менен, 
коркуу жана сүйүү сезимдеринин толкунунда, жан 
дилден берилип окууга да ишаарат кылат. Намазда 
негизги талап моюн сунуу, берилгендик, кетенчик-
тебес каалоо, ыкласмандык жана туруктуулук болуп 
эсептелет. Намаз окуп жаткан мусулмандын ой-
1.  Аараф сүрөсү, 170-аят.
2.  Бухарий, Зекет, 41, 63; Тавхид, 1; Насаий, Зекет, 1.

санаасы Жараткандын ыраазылыгын табууда болушу 
керек. Башта айтканыбыздай, намаз учурунда момун-
мусулман жүрөгүн сүйүү жана коркуу сезимдерине 
ачып берүү менен дене турпатты бейпилдиктин ку-
чагына ташташы керек. Жараткандын көзөмөлүндө, 
Ага кулчулук кылып жатканын сезген мусулман 
намазда эмнени окуп жатканын жана Кимге сыйы-
нып жатканын да билүүгө тийиш. Абу Хурайранын 
айтымына караганда, Азирети Пайгамбарыбыз (сал-
лаллаху алейхи васаллам) мындай деген: «Намаз окуп 
жаткан пенде Алланын алдында жана Анын көңүл чор-
донунда турган болуп эсептелет. Намаз учурунда оңго 
же солго көз чаптырса, Алла ага мындай деп эскертүү 
берет: «Кимди карап жатасың? Менден да пайдалуу 
бирөөнү карап жатасыңбы? Эй, адам баласы, ырас ниет 
кылып Мага сыйына турган болсоң, билип кой, сен көз 
жүгүрткөн адамдардан мен албетте, эң зарылмын!3» 

Фатх сүрөсүнүн 29-аятында чыныгы мусулман-
дар жүзүнөн албырып турган нурдан таанылары 
маалымдалган. Бул көмүскөдөн ачыкка, жүрөктөн 
жүзгө сызылган, чындап байкаган адамдын жүрөгүн 
туйлаткан нур. Пайгамбарыбыз намаз окуп жаткан 
учурда көкүрөгүнөн кайнаган казандын үнүндөй үн 
жанындагыларга угулуп турчу экен. Албетте бул, 
Алла Таалам талап кылган пенденин эң жогорку 
деңгээлдеги коркуусу. Намаздын убагы кирер замат 
Азирети Алинин ыраңы кубарып, бир нерседен ка-
туу корккондой абалда болоор эле. Сахабалардан, 
андан кийинки муундагы көптөгөн ыкласман мусул-
мандардын жашоосунда бул өңдүү мисалдар ого эле 
көп кездешет. Булардын баары Алла Таала пенденин 
колунан келе турган нерсени талап кылганын айги-
нелеп турат.
3.  Закиюддин Абдулазийм ал-Муңзирий «ат-Таргиб ват-Тархиб» 1-том, 
370-бет. Катар.

Намаз – 
Алла Таала менен 
болгон байланыш
«Намаз – бул сыпайылык, жалбаруу, жасаган күнөөлөрүң үчүн 
бушайман болуу жана алакан жайып «Аллахым!» деп жалынуу. 
Кимде-ким мындай кылбаса, анын намазында кемчилик бар!»

Хадистеринин биринде Алланын ардактуу Эл-
чиси (саллаллаху алейхи васаллам) мындай деп 
буюрган:«Намаз – бул сыпайылык, жалбаруу, жасаган 
күнөөлөрүң үчүн бушайман болуу жана алакан жайып 
«Аллахым!» деп жалынуу. Кимде-ким мындай кылбаса, 
анын намазында кемчилик бар!4»

Намаз учурунда кайдыгерликтен улам дүнүйөгө 
сүңгүп, Жараткандын берекелүү белектеринен куру 
калгандардын аянычтуу абалын Пайгамбарыбыз 
(саллаллаху алейхи васаллам) мындайча билдирет: 
«Нечендеген намаз окуган пенделер бар. Алардын намаз-
дан алган насиби чарчагандан жана кыйналгандан башка 
эч нерсеге арзыбайт5». Ошондой эле намаз окуп жат-
кан кезде өзүнүн сакалын кармалап жаткан адамды 
көргөн Пайгамбарыбыз: «Эгерде мунун жүрөгүндө кор-
куу сезими болгондо, башка мүчөлөрүнөн да көрүнмөк6» 
деп, намаздын эң башкы шарттарынын бири санал-
ган хушууга ишаарат кылган. Башка бир хадисте: 
«Урунун эң жаманы өз намазын уурдаган адам (убагында 
окубаган же чала окуган7» деп айтылат.

Саждага баш кою намаздын эң маанилүү бөлүгү 
болуп эсептелет. саждадан баш көтөрбөй Жараткан-
ды көпкө зикир кылган пенденин жүрөгүнө ыйман 
уялайт. «Саждага баш койгун да, Мага жакында!8» 
деп буйрулат аятта. Азирети Пайгамбарыбыздын ха-
дисине таяна турган болсок, «Пенде саждага баш койгон 
убакта Алла Таалага чукул жакындап барат9». Сажда – 
бул өзүңдү эч нерсеге теңебей, мен эч нерсе эмесмин, 
мен жокмун деген түшүнүктү билдирүүнүн мезгили. 
Сажда – бул ибадаттын маңызы жана бийиктиктин 
жеткен чеги. Ошол себептен Алланын Элчиси ми-
раждагы берекелүү учурларды сагынганда: «Билал! 
Бизди намаз менен ырахатка бөлө жана бейпил ааламга 
жетеле10» деп Билалдан өтүнчү экен. Андыктан улуу 
сүннөттүн мураскери, үммөт катары ибадат учурун-
да жан дүйнөбүз намазда, эс дартыбыз сыйынуу, 
эңсегенибиз рухий бейпил ааламга карай учуу, нап-
сибиз шам сыяктуу ээриген абалда болушу керек. 

Пайгамбарыбыз айткандай, намаз – бул нур. 
Намаздын кандайча нур экендигин Садраддин Ко-
навий ай менен күндү мисал келтирип мындайча 
түшүндүрөт: Күн – жарыктын булагы жана биздин 
билишибизче нур. Айдын өзүндө жарык жок, ал 
жарыкты күндөн алат. Ай күнгө чагылышып, бир 
системада айланган сайын нуру көбөйүп, азайып 
турат.  Ай канчалык күн менен бир катарда болуп, 
канчалык ага караган сайын ошончолук жарык бе-
рет. Намаз окуган пенденин абалы дал ушул сыяк-
туу. Алла Таала – акыйкатта НУР. Пенденин дене 
турпаты – бул караңгы нерсе. Ал канчалык намазда 
Жараткан Аллага жүрөгүн ачса, ыклас менен Анын 

4.  Тирмизий, Салат, 166; Ахмад бин Ханбал, Муснад, 1-том, 211-бет. 
Бейрут-1978. 
5.  Мухаммад Саид бин Заглул, Мавсуа атрафил-хадисин-Набавий, 6-том, 
469-бет. Бейрут-1989.
6.  Абу Иса Мухаммад Тирмизй, ал-Жамиус Сахих, 2-том, 432-бет, № 7447.
7.  Даримий, Салат, 78.
8.  Алак сүрөсү, 9-аят.
9.  Муслим, Салат, 215; Тирмизий, Даават, 118.
10.  Ахмад бин Ханбал, Муснад , 5-том, 364-371-беттер.

ысмын даңазаласа, Анын ыраазылыгына татыган бол-
со жүзүндөгү нуру ошончолук жарык болот11.

Жыйынтыктап айта турган болсок,  намаз – бул 
Алла Таалага болгон сый-урматтын, ишенимдин эң 
жогорку, эң бийик белгиси. Азирети Пайгамбары-
быз «Намаз көзүмдүн нуру» деп айтуу менен бирге, 
намазды жашоонун айныгыс бөлүгү катары бизге 
мураска калтырып кеткен. Алланын Элчиси (саллал-
лаху алейхи васаллам) парз намаздардан тышкаркы 
убактарда кыпынчалык мүмкүнчүлүктү да текке ке-
тирбей нафил намаздарды окуп, Алланы даңазалап 
көп-көп зикир кылаар эле. Кандайдыр бир нерсеге 
кубана турган болсо, Аллага шүгрүчүлүк иретинде 
дароо намазга турчу, бир нерсеге кайгырып-капалана 
турган болсо да дароо намаз аркылуу көңүлүн өйүгөн 
нерсени Алла Таала менен бөлүшкөн12. Ал намазды 
эч убакта калтырган эмес, эч убакта намазды кечик-
тирген эмес. Исламды жаңы кабыл алган мусулман-
дардын ичинен намазга көңүлү чаппаган айрым пен-
делерге уруксат берген эмес, тескерисинче намазсыз 
дин да, ыйман да толук болбой турганын эскерткен. 
Жараткан Алланын намазга канчалык деңгээлде маа-
ни бергенин ушундан билиңиз, согуш талаасында 
да намазды жамаат менен чогуу окууга буюруп, кан 
майданда, жүрүштөрдө, сапар учурунда намаз кан-
тип окулаарын Элчиси (саллаллаху алейхи васаллам) 
аркылуу үйрөткөн. Жөнөкөй шарттарда намазды 
кечиктирүү, жадагалса жамаатка катышпай өз ал-
дынча окуу мусулманга түк жарашпас жосун. 

Намаз ибадаткөй адамды күнөөдөн коргоп, туу-
ра жолго жылоолойт. Намаздын сообу, пайдасы ээ-
сине акыретте нур болуп кайтарылат. Ошондой эле 
намаз мусулманды күнүгө беш маал Алла Тааланын 
даргөйүнө чыгарып, амал дептеринин соопко толу-
шуна өбөлгө түзөт. Бул түмөн түйшүктүү дүйнөдө 
напсинин түркүн азгырыгынан мусулманды намаз 
пакиза сактай алат. Ибадатка өтө кылдат мамиле жа-
саган Пайгамбарыбыз намаз учурунда Жараткандын 
алдында тургандай башын төмөн ийип, кулчулук ва-
зийпасын эң ийги шекилде өтөөр эле. Жакшы көргөн 
адамын жолуктурганда пенде канчалык сүйүнө 
турган болсо, Алла Элчиси да намазга ушунчалык 
ышкы, ыклас менен ниет кылып, Жараткан Алланын 
Улуу Кудуретин, Мээримин, Ырайымын жана баш-
ка бүткүл көзөл ысымдарын акылы менен кынтык-
сыз аңдап, жүрөгү менен туюп, көңүлү көлкүлдөп, 
дүйнөсү эргип, көзүнөн жашы кылгыра турганы тур-
ган эле.       
11.  Sadreddin Konevî, Tasavvufî Hadis Şerhleri ve Konevî’nin Kırk Hadis 
Şerhi, neş. Hasan Kâmil Yılmaz, Marmara Üniversitesi İlahiyat Fakültesi Vakfı 
Yayınları, İstanbul 1990, s. 48-49.
12.  Абу Давуд, Салат, 312.

Пайгамбарыбыз айткандай, 
намаз – бул нур. 

Абдуллах бин Умардын (Алла ага ыраазы болсун) 
айтымы боюнча, Алланын Элчиси (саллаллаху алей-
хи васаллам) мындай деген: «Жамаат менен окулган 
намаз, жалгыз окулган намаздан жыйырма жети эсе 
артык (сооптуу)» (Бухарий, Азан 30; Муслим, Масажид, 249).

Намазды жамаат менен окууга чакырган бул ха-
дистер Исламдын жамаат менен чогуу намаз окууга 
өзгөчө маани бергендигин далилдейт. Бир жамаатта 
намаз окуу аркылуу мусулмандар бири-бири менен 
жакындан таанышып, билбегендер билгендерден 
маалыматтарды алып, бири-биринин жакшы сапат-
тарын үйрөнүшөт. Ошондой эле мусулмандар орто-
сунда бир туугандык сезим жана биримдик тамыр 
жаят.

Абу Хурайра (р.а.) дан келген риваятта акыркы 
Пайгамбар (саллаллаху алейхи васаллам) мындай де-
ген экен:

«Бир кишинин жамаат менен окуган намазы-
нын сообу үйүндө же жумушунда окуган намазынан 
жыйырма беш эсеге сооптуу. Ал адам толук даарат 
алып, мечитке намаз окуу үчүн барса, ар бир кадамы 
үчүн бирден күнөөсү кечирилип, даражасы жогору-
лайт. Намазды окугандан кийин дааратын бузбай ал 
жерде (мечитте) турган чакта периштелер ага:

«Оо, Жараткан Аллах! Ага мээримиңди төгүп, 
аны кечире көр...- деп дуба кылышат....» (Бухарий, Азан, 
30; Муслим, Масажид, 272)

Күндөрдүн биринде акыркы Пайгабарга (сал-
лаллаху алейхи васаллам) Абдулла бин Умми Мак-
тум аттуу сокур сахаба келип:

-Оо, Алланын Элчиси! Мединада уулу жана 
жырткыч айбандар көп эмеспи. Зыяны тийип кала-
бы деп корком. Ошондуктан жамаатка катышпай 
эле үйдө намаз окусам болобу? – дейт. Анда ардактуу 
Пайгамбарбыз:

-Хаййа алас-салаах, хаййа алал фалаах деген чакы-
рыкты угасыңбы? Уккан болсоң токтоосуз мечитке 
кел! (Абу Давуд, Салат, 46, 553) деп жооп кайтарат.

Аалам Ардагы бул өкүмү менен кандай абал 
болбосун курч кырдаалды аттап өтүп болсо да ме-
читке келип жамаатка катышуунун маанилүүлүгүн 
баса белгилеген.

Негизи парз намаздарды жамаат менен окуу 
«муаккад суннат» болуп эсептелет. «Муаккад суннат» 
- бул азирети Мухаммад саллаллаху алейхи васаллам 
Пайгамбарыбыз ар качан аткарган, кээде гана аткара 
албай калган сүннөт дегенди түшүндүрөт.

Мечитке барууну адатка айландыруу аркылуу му-
сулмандар коомдун биримдигин бекемдейт. Сүннөт 
жана нафил намаздар жамаат менен окулбайт. Ал 
эми сүннөт болгон таравих намазды жалгыз да, жа-
маат менен да окуса болот. Важиб болгон витир на-
мазы рамазан айында гана жамаат менен окулат.

Абу Дарда (Алла ага ыраазы болсун)мындай 
дейт: мен ардактуу Пайгамбарыбыздын (саллаллаху 
алейхи васаллам) мындай дегенин уккам: «Шаарда 
же айылда болсун үч киши топтолуп намазды жамаат 
менен окушпаса, шайтан аларга ээ болот. Ошондуктан 
намазды жамаат менен окугула! Анткени короодон 
бөлүнгөн койду карышкыр жейт» (Абу Давуд, Салат 46; Не-
саи, Имамат 48)

Кыргыз элибизде жакшы сөз бар: «Бөлүнгөндү 

Хадис илими

намазды жамаат менен окуунун 
артыкчылыгы

Кубаныч Айдарбеков

Кыргыз элибизде 
жакшы сөз бар: 
«Бөлүнгөндү бөрү жейт» 
деген. Ошондуктан 
жалгыз окуган киши 
убакыттын өтүшү менен 
ибадаттарынан аксап 
калышы мүмкүн. Ал эми 
жамаат менен окусаң, 
Жаратканга болгон 
сүйүүң өчпөс жалынга 
айланат.

-Хаййа алас-салаах, 
хаййа алал фалаах 
деген чакырыкты 

угасыңбы? Уккан 
болсоң токтоосуз 

мечитке кел! 
(Абу Давуд, Салат, 46, 553)

бөрү жейт» деген. Ошондуктан жалгыз окуган киши 
убакыттын өтүшү менен ибадаттарынан аксап калы-
шы мүмкүн. Ал эми жамаат менен окусаң, Жарат-
канга болгон сүйүүң өчпөс жалынга айланат. 

Ырас, бирөөбүздө болбосо, бирөөбүздө кай-
сыл намаздын сообу чоң деген суроо пайда болушу 
мүмкүн. Чындыгында ар бир парз намаздын артык-
чылыгы тууралуу мусулмандын шеги болбош керек. 
Бирок адам баласынын напси үчүн эң кыйын убакыт 
таңатпай окулган багымдат намазы жана түндө окул-
ган куптан намазы. Куттуу хадистерде багымдат жана 
куптан намаздын сообу башка намаздарга караганда 
жогору экендиги маалымдалган. Мисалы төмөнкү 
хадис менен далил келтирсек: «Куптан намазын жа-
маат менен окуган адам түн ортосуна чейин намаз 
окугандай болот. Ал эми багымдат намазын жамаат 
менен окуган адам түнү бою намаз окугандай сооп 
алат» (Муслим, Масажид 46; Тирмизи, Салат 165.)

Ибн Масуд (Алла ага ыраазы болсун) болсо жа-
маат менен окулган намаз тууралуу: «Эртең (одүйнө 
салганда) Алланын алдына мусулман катары жан бе-
рип, жарык жүз менен баргыңар келсе, намаздарды азан 
айтылган жерлерде окугула! Шек-күмөнсүз, Алла Таала 
силердин пайгамбарыңарга хидаят жолун (б.а., адал Ис-
лам жолун)  көрсөттү. Бул жамаатка келбегенге окшоп 
силер да намазды үйүңөрдө окусаңар, акыркы Пайгам-
бардын куттуу сүннөтүнөн баш тарткан болосуңар. 
Пайгамбарыбыздын сүннөтүнөн баш тартсаңар, адаш-
кандардын катарынан орун аласыңар...» дейт  (Муслим, 
Масажид 256-257; Абу Давуд, Салат 46)

Дагы бир куттуу хадисте бир адам бейишке 
кирүү үчүн эмне кылыш керек деп ардактуу Пайгам-
барыбызга (саллаллаху алейхи васаллам) кайрылат. 
Азирети Пайгамбарыбыз:

-Имам бол! – дейт.

Береги адам:

-Колумдан келбейт- дейт.

Пайгамбар:

-Азан чакырып, муаззин бол! – дейт. Тиги адам:

-Ал нерсе да колумдан келбейт – буга да макул 
болбойт.

Анда акыркы Пайгамбар:

-Андай болсо жамаат менен намаз окугун! Жа-
мааттын алдынкы саптарында тур! – деген сунушун 
берген экен»

Эч себепсиз намазды жамаат менен окубоо чыны-
гы мусулман баласына жарашпаган көрүнүш.  Ырас, 
Ислам аалымдарынын арасында «намазды жамаат 
менен окуу – бул важиб» дегендер бар. Айтоор, кан-
дай шартта болбосун, жамаат менен окулган намаз – 
бул биримдик, ийгилик жана чоң жетишкендик!

Жүрөгүңдү Жаратканды даңазалап, зи-
кир кылууга көндүрсөң, жүрөгүң сөзсүз 

зикир нуруна толот. Ал нур көөдөн көзүңдүн ачы-
лышына себеп болот. 

Алла Тааланын пенделерине боорукер сезим 
менен жылуу мамиле жаса! Мээримиңди эч бир 
жандуу-жансыздан аяба! «Бул - чөп. Жансыз. Ал 
эмнени билмек эле. Мунун эмне пайдасы бар» 
дебе! Ооба, алардын биз билип-билбеген көптөгөн 
пайдалары бар. Жаратылган нерсени өз жайы-
на кой да, ага Жараткан тарабынан ыроолонгон 
мээримиңди төк! 

Сенден жардам сурап келген адамга 
жардамыңды аяба! Жылуу сөз менен болсо дагы 
анын көңүлүн ал! Эртең Алла Тааланын алдына 
бара турганыңды ойло! 

Утурумдук дүйнөнүн түркүн түстүү азгырык-
тарынын аркасынан сая кууп, алардын кулуна ай-
ланып калба! Анткени сен сени кул катары кабыл 
алган Жалгыз Алла Тааланын гана кулусуң!

Алла Тааланын мусулман кулдарына салам 
берүү менен, көйгөйлөрүн чечүүгө жардам берүү 
менен мээримиңди төгүшүң керек. Мына ушуну 
эсиңе түйүп ал, мусулмандардын бардыгы бир 
адам, бир дене сыяктуу. 

Өзүңдү жамаат менен бирге болууга көндүр! 
«Алла Тааланын ыраакымынан алыс болуп калуу» 
деген санаа жүрөгүңдү өйүп турушу керек. Бул 
багытта терең ойлонушуң керек, жүрөктөн сыз-
дап, Жаратканга жалбарышың керек. Ошондук-
тан Жараткандын жибин (Ыйык Куранды) бекем 
карман! Алла Таала ыраазы боло турган иштер 
менен алек бол!

Мухйиддин 
ибнул-
Арабий 

Акыл - насааттар
(куддиса сиррух)

Адам баласы бул дүйнөгө жөндөн-жөн 
эле, эч кандай максатсыз жаралган эмес. 
Адамдын бул дүйнөгө жаралуусунун 

башкы максаты – бул Аллага ибадат кылуу, Ага кул-
чулук кылуу болуп эсептелет. Бул багытта Алла Таа-
ла Ыйык Куранда: «Мен жиндерди жана адамдар-
ды (жалгыз) Өзүмө ибадат кылуулары үчүн гана 
жараттым» (Зарият сүрөсү, 56-аят) дейт.

Ал эми кулчулуктун негизги өзөгүн Аллага болгон 
сый-урмат жана сүйүү түзөт. Сый-урмат жана сүйүү 
канчалык кемчиликсиз болсо, ибадат да ошончолук жо-
гору болот. Ислам дининин өзүнө тиешелүү көөнөрбөс 
дөөлөттөрү бар. Кыяматка чейин аруулугун жоготпой 
турган көөнөрбөс бул дөөлөттөргө карата адеп сактоо 
– бул Жараткан Алланы сүйүп, Ага баш ийүү, Анын 
алдында адеп сактоо дегендикке жатат. Ал эми аларга 
карата кайдыгер мамиле жасоо – Жараткан Алла Таа-
лага, анын аруу Ислам динине кошкөңүл мамиле жа-
соо дегенди түшүндүрөт.  Кылымдарды карытып, ару-
улугун ошол бойдон сактап келе жаткан улуу Ислам 
дининин көөнөрбөс дөөлөттөрүнө Ыйык Куран, Кааба, 
пайгамбар, азан, намаз, курмандык, Сафа жана Марва 
дөңсөөлөрү сыяктуу Жараткан Алланын назарында 
кадыр-баркы бийик нерселер жана ибадаттар кирет. 
Алла Таала мындай баа жеткис дөөлөттөргө карата 
адеп сактабай, кайдыгер мамиле жасоодон оолак болу-
шубузду буюрган (Маида сүрөсү, 2-аят). Ал эми буларга ка-
рата адеп сактап, сый мамиле жасагандарды Жараткан 
Өзү Куран аяттарынын биринде төмөнкүчө алкоого 
алган: «Кимде-ким Алланын «белгилерин» улуктаса 
(көөнөрбөс дөөлөттөрүнө карата адебин сактаса), 
албетте, ал жүрөктүн такыбалыгынан» (Хаж сүрөсү, 32-
аят). Мына ушул жерде кыстырма катары Кааба жана 
кыбыла маселесине кыскача токтоло кетсек: Айрым 
адамдар: «Кыбылага карап бут узатпа, андай кылба, 

мындай кылба деген хадис жок, ошондуктан, кыбыла-
га карап бут узата берсе болот», – деп айтып жүрүшөт. 
Ооба, так мына ушул мааниде же кыбылага карап 
бутуңду сунба деген хадис жок. Аны тыйган хадис жок 
деп эле кыбыланы карай бутту сунуу жана аны адатка 
айландыруу да туура эмес. Ошондой эле андан тыйган 
хадис жок болгондой эле ага буйруган же бутуңду сун 
деген да хадис жок. Маселен, атаңдын же устазыңдын 
кийимин тебелеп-тепсебе деген хадис жок деп эле ата-
сынын же устазынын кийимин тебелеп-тепсөө да туура 
эмес. Алардын буюмун же кийимин тебелеп-тепсебөө 
- бул адептүүлүктөн. А адептүүлүктүн башаты да, 
пайдубалы да ыйманда жатат. Ошондуктан, элибиз 
мурдатан бери эле кыбылага карап бутун сунушпайт. 
Элибиз кыбылага чоң маани берип келген. Анткени, 
кыбыла - бул Алланын көөнөрбөс дөөлөттөрүнөн, а 
Алланын дөөлөттөрүнө карата өтө аяр мамиле жасоо 
- бул жүрөктүн такыбалыгынан деп билишкен. Кыбы-
ла маанилүү болгондуктан куттуу хадистерде ардактуу 
Пайгамбарыбыз (саллаллаху алейхи васаллам) ал жак-
ты карап алып же ал жакка артын салып даарат уша-
туудан тыйган (Тирмизий, Тахарат – 6; Абу Давуд, Тахарат - 4).

ЭМИ НегИзгИ МАСелеБИзге КелСеК:

Ислам дининин эң маанилүү дөөлөттөрүнөн 
бири – бул азан.

Мына ушул азан аркылуу Ислам дининин улуу-
лугу күнүнө беш ирет жогорку үн менен жарыяланат, 
мусулман эместер ыйманга, туура жолго, ал эми му-
сулмандар болсо жамаат менен ибадат кылууга, би-
римдикке чакырылат. Азан айтуу аркылуу көпчүлүккө 
намаз убактысынын киргенин билдирүү менен кошо 
намаздын тозоктон кутулууга себеп болоору жарыя-
ланат. Ошондой эле Исламдын эң улук негиздери аа-
ламга жар салынат. Дагы бир жагынан алып айтканда 

Шамшидин Маматкулов

Мына ушул азан аркылуу Ислам дининин улуулугу 
күнүнө беш ирет жогорку үн менен жарыяланат, 
мусулман эместер ыйманга, туура жолго, ал эми 

мусулмандар болсо жамаат менен ибадат кылууга, 
биримдикке чакырылат.

Ислам дининин 
эң маанилүү 

дөөлөттөрүнөн бири – 
бул азан.

Азан-ынтымакка 
чакырык

Ааламга жаңырган үн!

жер бетиндеги намаз убактылары куйрук улаш ар кан-
дай маалдарга туура келип тургандыктан, бир күндүн 
ар бир саат-мүнөттөрүндө адамзат ааламына Алла 
Тааланын бар экени, бир экени, улуулугу, Мухаммед 
Пайгамбарыбыздын (саллаллооху алейхи ва саллам) 
пайгамбарлыгы жана намаз – бул тозоктон арылуу-
нун жолу экендиги үзгүлтүксүз жер бетин жаңырта 
жарыяланып турат («Ислам негиздери», Тазалык жана намаз, 
2-китеп. Бишкек: «Адеп башаты» – 2006, 183-б.).

Кайсы жерде азан айтылса ал жерде мусул-
мандардын бар экендигин кабарлайт. Азирети 
Мухаммед Пайгамбар (саллаллооху алейхи ва сал-
лам) да кайсыл аймакта мусулмандардын жашаар-
жашабасын азандын жардамы аркылуу билген (Буха-
рий, Азан – 6; Муслим, Солаат – 9).

Өзүнүн түпкү тилинде (б.а. араб тилинде) айтыл-
ган азан кандай гана тилдерде сүйлөбөсүн бардык му-
сулмандар тарабынан оңой эле баамдалат жана аны 
уккан мусулмандар жамаат намазына ашыгышат.

Азан – бул пайгамбарлык милдеттин уландысы 
деп айтсак да жаңылышпайбыз. Анткени, азан дин-
дин эң негизги өзөгү жана бардык ибадаттардын 
пайдубалы болгон намазга чакырат.

Жаңыдан төрөлгөндө кулагына азан айтылган 
балдар диний тарбиянын эң башкы башатын дал 
ушул улуу чакырык аркылуу алышат. Мына ошентип 
баланын бул дүйнөдө уккан алгачкы үнү азан үнү 
болот. Азандын үнү шайтанды качырат. Бул багыта 
куттуу хадистерде ачык-айкын түрдө маалымдалган. 
Демек, азан мусулмандардын сый-урмат көрсөтө тур-
ган баа жеткис дөөлөттөрүнөн бири болуп эсептелет 
(KAYA Murat, «Efendimiz’(s.a.s.)den Hayat Ölçüleri», İstanbul: Erkan 
Yayınları – 2007, s.s. 71-72).

Азанга болгон урмат-сыйдын эң алгачкы белгиси 
– аны даарат алган абалда айтуу болуп саналат. 
Азан айтылган убакта аны уккан адамдар сөздөрүн 
токтотуп, кулак салып туруусу абзел.

Азанга болгон урмат-сыйдын дагы бир белгиси 
– бул муаззиндин (азан айткан адамдын) артынан 
азан сөздөрүн кайталоо. Бул тууралуу Мухаммед 
Пайгамбар (саллаллооху алейхи ва саллам) 
мындай деген: «Азанды уккан учуруңарда муаззиндин 
айткандарын силер да кайталап тургула!» (Бухарий, Азан 
– 7; Муслим, Солаат – 10).

Кээ бир хадис жазма булактарында (ривяттар-
да) муаззин «хаййа алас-солаах» жана «хаййа алаль-
фалаах» деп айткан кезде, аны уккан адамдын «лаа 
хавла ва лаа куввата иллаа биллаах» деп айтуусу аб-
зел экендиги баса белгиленген (Муслим, Солаат -12).

Азан айтылып бүткөндөн кийин Пайгамбары-
быз Мухаммедге (саллаллооху алейхи ва саллам) 
салават айтылат жана дуба кылынат. Бул дубалар 
Пайгамбар үчүн кылынгандай көрүнгөнү менен 
чындыгында дуба кылган адам өзү үчүн пайдалуу. 
Анткени, бир салават айткан адамды Алла Таала өз 
мээримине алып, күнөөлөрүн кечирет. Анан да Пай-

гамбардын шапаат кылуу мүмкүнчүлүгүнө ээ экен-
диги көпчүлүккө маалым.

Ал эми азан айткан муаззиндердин даражасы 
тууралуу айтылган көптөгөн хадистер бар. Алардын 
бирөөсүндө Мухаммед Пайгамбар (саллаллооху алей-
хи ва саллам) минтип айткан: «Эгер адамдар азан (айтуу) 
менен намазды биринчи катарда окуунун канчалык соо-
птуу экендигин билишкенде ...., анда сөзсүз түрдө чучуку-
лак тартышаар эле» (Бухарий, Азан -9; Муслим, Солаат – 129). 

Ошондой эле Ислам аалымдары Фусси-
лат сүрөсүнүн 33-аяты да муаззиндердин ордун 
көрсөтүп турат деп айтышкан. Ал эми азанга сый-
урмат көрсөтүү мындай турсун, аны жактырбай, жек 
көргөн адамдар оор кырдаалга дуушар болушаарын 
аят-хадистердин негизине таянуу менен ачык-айкын 
түрдө айтышкан. 

Ислам жазма булактарында маалымдалгандай, 
мединалык христиандардан бирөө муаззин «ашхаду 
ан лаа илааха иллаллоох» («Мухаммед Алланын эл-
чиси экендигине күбөгө өтөм») деп айткан учурда:

«Жалган айткан (адам) отто күйсүн!» – деп айта 
турган.

Күндөрдүн биринде ошол христиан адам 
түнүчүндө үй-бүлөсү менен үйүндө уктап жаткан 
кезде бир учкун келип үйүнө түшөт. Ошентип ал уч-
кундан тутанган өрт үйдү каптап, анын үй-жайын да, 
өзүн да, үй-бүлөсүн да күлгө айлантат. Ошентип бул 
окуя көптөгөн адамдарга сабак болуп калат (караңыз: 
Табарий, Абу Жафар Мухаммед бин Жарир ат-
Табарий, «Жаамиъул-баян ан тавиили аайил-Куран» 
(«Тафсиру Табарий»), Бейрут – 2001, т. VI, 347-б.; Куртубий, Абу 
Абдуллах Мухаммед бин Ахмад ал-ансарий, «Ал-Жаамиъу ли 
ахкамил-Куран», Стамбул – 1998, т. VI, 305-б.). Мына ушул 
окуяга байланыштуу төмөнкү аят түшкөн:

« ... (азан айтып) намазга чакырган кезиңерде, 
алар аны тамашага айландырып, келекеге алы-
шат (шылдыңдашат). Мунун себеби – алар түшүнө 
билбеген акылсыз экендиктери» (Маида сүрөсү, 5-аят).

Акыр аягында айтаарыбыз, азан, намаз, деги 
эле ушул сыяктуу бардык Улуу Ислам дининин 
көөнөрбөс дөөлөттөрүнө кайдыгер мамиле жасабай, 
аларга өзгөчө маани берип, алардын кадырына жете 
билишибиз керек. Анткени аларга карата адеп сак-
тоо, ошого жараша кадам шилтөө – бул Алла Таа-
ланы сүйүүнүн, ага кулчулук, ибадат кылуунун иш 
жүзүндөгү далили болуп эсептелет.

«эгер адамдар азан (айтуу) менен 
намазды биринчи катарда окуунун 

канчалык сооптуу экендигин 
билишкенде ...., анда сөзсүз түрдө 

чучукулак тартышаар эле» 
(Бухарий, Азан -9; Муслим, Солаат – 129). 

Ислам дининде ибадат кылынуучу жер ме-
чит болуп эсептелет. Мечит сөзү Куранда 
«Масжидул-Харам» жана «Масжидул-

Акса» деп колдонулат. Исламдан мурда араб коомчу-
лугунда күмбөздөр да, Жаратканга дуба, тилек, ибадат 
кылынган жерлер да «масжид» деп аталган. 

Меккеде алгачкы мусулман жамаатына тиешелүү 
бир ибадат кылынуучу жайы, сыйынуучу жери бол-
гон эмес. Азирети Пайгамбар (сав) Али жана эң эски 
достору менен бирге Меккенин тар көчөлөрүндө жа-
шыруун намаз кылышкан. Ошол учурда Аз. Мухам-
мед (сав) кээде Каабанын чекесинде, кээде өз үйүндө 
жалгыз намаз кылган. 

Исламдын мыйзамдары негизинен бир сыйынуу-
чу жердин болушун талап кылат. Ислам дини боюнча 
Кудай алдында бардык жерлер бирдей болуп саналат 
жана намаз аркылуу Кудайга сажда кылуу  бардык 
жерде мүмкүн. Аз. Мухаммед бүткүл дүйнө жүзүн 
бир мечит катары белгиленгендигин айткан. Ошон-
дой эле намаз убактысы киргенде намаз кылууну та-
лап кылган. Мечит алгачкы убактарда жамаат түрүндө 
сыйынуу үчүн колдонулган. Жамаат көбөйгөн сайын 
мечит жаматтын диний жана саясий борборуна ай-
ланып калган. Мечиттер момундардын намаз кылган 
жана Мухаммед Пайгамбардын жанына чогулган жер 
болгон. Ал жерде аз. Пайгамбар момундарды Аллага 
чыныгы ыкылас менен кулдук урууга чакырган жана 
мусулмандардын диний, саясий маселелерин чечкен.

Исламда ибадат кылуучу жер «Масжидун-
Набавий» (Пайгамбар мечити) менен башталат. Ма-
дина шаары исламдагы мечиттердин жалпы түрүнө 
бир мисал катарында болгон. Мечиттер жана жа-
милер алгачкы мусулмандар чогулган жана ислам-
дын кеңири жайылуусунда колдонулган. Кийинки 
учурларда жаңылары менен күчтөндүрүлгөн жана 
чоң – чоң мечиттер курула баштаган. Бул мечиттер 
исламдын шарты жана ал жерде мусулмандардын 
жашагандыгына далил болгон. Мусулмандар ислам-
дык сезимдерин мечиттерге чагылдырган. Бул сезим-
дерди мечиттердеги архитектурадан көрүү мүмкүн. 

Ислам динин жайылтууда, исламга каратылган жер-
лерге алгачкы ирет мечиттерди курушкан. Мечиттер-
де мусулмандар Аллага ибадат кылуу менен бирге, 
түрдүү улуттарды бир туугандыкка, адилеттүүлүккө 
жана бейипилдикке чакырган. Мечиттердин куру-
лушу сооп иштегенге себеп болгон жана адамдарды 
жакшылыкта жарышууга үндөгөн. 

Алла Таала Кураны Каримда «мен инсандарды жана 
жиндерди жалгыз гана мага ибадат кылсын деп жарат-
тым» деп айтат. Бул аяттан инсандардын бул дүйнөдөгү 
жаратылышынын негизги максаты жаратканга ибадат 
кылуу экендигин түшүнүүгө болот. Андыктан ар бир 
пенде өзүнүн эгесин таанып анын берген ар бир нимат-
тарына шүгүр келтирип, ага татыктуу ибадат кылуусу 
зарыл. Ислам дини боюнча ар бир пенде жаратканга на-
маз окуп кулдук уруусу парз болуп эсептелет. Бул парз-
ды аткаруу жеке ишке ашканы сыяктуу аны жамаат ме-
нен ишке ашыруу да мүмкүн. Сооптуу болгону жамаат 
менен ишке ашыруу болуп эсептелет. Пайгамбарыбыз 
(сав) пенделерди жамаат абалында бириктирип аларды 
бир туугундай мамиледе болушу үчүн мечиттерди кур-
дуруп өзү имамдыка өтүп намаз кылдырган жана на-
маздан кийин жаматка акыл насааттарды айткан. 

Ошол күндөн тартып исламда мечиттердин ко-
омдогу орду чыңалып инсандардын ортосундагы 
биримдикти, ынтымактыкты жана бейпилдикти ор-
нотууда чоң таасирин тийгизген. 

Биздин кыргызстанда эгемендүүлүкө чейин 
жалгыз гана 39 мечит ибадатка ачык болгон. Азыркы 
күндө мечиттердин саны болжол менен эки жарым 
минге жакындап калды. Мечитке келген адамдардын 
саны күн сайын көбөйүп барат. Айрыкча жаштардын 
арасында мечитке келип ибадат кылгандар артууда. 

Исламда мечиттер Алла Тааланын үйү катары ка-
ралат. Ошондуктан мечитке кирген адамдар ал жерде 
Алланы зикир кылуудан жана Пайгамбарыбыз алейхис-
саламга салават айтуудан башка дүйнөлүк сөздөр менен 
алек болбоосу зарыл. Имам баян кылып жатканда аны 
кунт койуп угуу керек. Ал жерде жөнү жок сөздөргө 
жана катуу сүйлөөгө да жол берилбеши керек.

Бакыт Мурзараимов
Теология илимдеринин доктору

Мечит 
биримдиктин ордосу

Биримдиктин очогу

Асмаул-Хусна

Жараткан Алланын «өкүм чыгаруучу, 
буйрук берүүчү, бүтүндөй жандуу-
жансызга толук кандуу түрдө өкүмүн 

жүргүзүүчү» деген маанилерди туюндурган бул 
ысмы Ыйык Курандын: «Бул Китепти ачык баян-
дап, силерге жөнөткөн соң, мен Алладан башка 
өкүм кылуучуну издейинби?» (Анаам сүрөсү, 114-аят) 
деген аятында бир жолу эскерилет. 

Мындан сырткары Алла Тааланын бул ысмына 
маанилеш сөздөр Ыйык Курандын бир топ жеринде 
маалымдалган. Маселен, ошол эле Анаам сүрөсүнүн 
57-аятында жандуу-жансыздын баарына толук кандуу 
түрдө өкүм жүргүзүү Жараткан Аллага гана таандык 
болгондугу, Маида сүрөсүнүн 50-аятында Алла Таа-
ла эң жогорку деңгээлде өкүм жүргүзүүчү Зат бол-
гондугу, Кахф сүрөсүнүн 26-аятында Жараткан Алла 
Таала өкүм жүргүзүүдө эч кимди Өзүнө шерик кыл-
багандыгы маалымдалат. 

Жараткан Алланын кынтыксыз мыйзамынын не-
гизинде өкүм чыгаруучу пенделер үчүн да «Хакам» 
деген сөз колдонулат. Бирок бул кыйыр мааниде 
гана. Чыныгы өкүм жүргүзүүчү Зат – жалгыз Алла 
Таала гана. Ниса сүрөсүнүн 35-аятында жубайлар-
дын ортосунда пикир келишпестиктер, чыр-чатактар 
чыккан кезде эки тараптан тең чакырылган өкүлдөр 
үчүн колдонулган «Хакам» сөзү кыйыр мааниде гана 
берилген. 

Ырас, Жараткан Алланын жаратылышка кой-
гон кынтыксыз мыйзамы боюнча ооз ачууга эч ким 
даай албаса керек. Жаратканга ишенбеген пенденин 
дене-турпатында дагы Алла Тааланын мыйзамы өз 
ишин толук аткарат. Муштумдай болгон эт-жүрөгүн 
тынымсыз иштетүүчү, канын башынан бутунун учу-

АК БАШАТ казынасынан

на чейин айландыруучу, өпкө-бооруна, ашказанына 
өз кызматын аткартуучу, болжолдуу түрдө дене-
турпатында жайгашкан 75 триллион клетканын ар 
бирине азык берүүчү, чачынын ар бирине өң-түс 
берүүчү Зат – бул Жалгыз Жараткан Алла Таала 
гана. 

Жараткан Алланы четке каккан ашынган атеист 
дагы дүйнөнүн эң мыкты ооруканасында эң мыкты 
дарыгердин көзөмөлүндө болсо да, Жараткандын 
уруксаты болбой туруп шыпаа таба албайт! Буга 
баарыбыз эле күнүмдүк турмушубузда күбө болуп 
жүрөбүз. Жараткандын бизге ыроологон ушунча-
лык баа жеткис жакшылыктарын билбей, Анын биз 
үчүн, биздин түбөлүк бактыбыз үчүн белгилеп бер-
ген адал жолу менен эсептешпей жашоо эмне де-
ген кесирлик! Кандай гана кайдыгерлик!.. Жараткан 
Алла бизге ушунчалык жакшылык кылып жатса да, 
Ага ишенбеген, Ага каршы чыккан пендени эмне деп 
атасак болот?!

Ырас, асман-жердеги жандуу-жансыздын баа-
рын белгилүү мыйзамдын негизинде жараткан, мый-
замынан ийненин көзүнчөлүк кемчилик табылбаган 
Чексиз Кудуреттүү Улуу Жараткан Алла Таала Ыйык 
Куран китебин адам баласынын бул дүйнөдөгү сынак 
жашоосунан ийгиликтүү өтүп, бул дүйнөдө да, акы-
ретте да толук кандуу бактылуу өмүр сүрүшү үчүн 
түшүргөн.

Ошондуктан биз «ал-Хакам»га ишенип ый-
ман келтирген адам катары ар бирибиз өзүбүздүн 
түбөлүк бактыбыз үчүн Анын Ыйык Куран китеби 
жана Анын акыркы Пайгамбарынын куттуу сүннөт 
жолу менен жуурулуша жашоого жан дилибиз ме-
нен аракет кылышыбыз кажет.

Ал-Хакам

Исхак пайгамбардын (алейхиссалам) уулу 
Жакып (Якуб) (алейхиссалам) Канан 
чөлкөмүндө жашаган элге пайгамбар 

катары жөнөтүлгөн. 
Риваяттарда ал Шалт чөлкөмүндө же Мадянда 

туулган деген божомол айтылат. Азирети Жакыптын 
Ыяз аттуу агасы болот. Ыяз менен Жакып эгиз төрөлөт. 
Ал Ыяздан кийин туулгандыктан «аркасынан удаа кел-
ген» деген маанидеги  Жакып ысымы берилет. 

Жакып сөзү «сафватуллах», «Жараткан өзү аруу-
лап тазалаган кул» деген башка бир маанини да бил-
дирет. Азирети Жакыптын Алла Тааланын кулу деген 
маанини туюнткан Исраил деген лакабы да болот. 

Анын укумунан бир топ пайгамбар чыккан. Ази-
рети Муса, Азирети Харун, Азирети Давуд, Азирети 
Сулайман, Азирети Закария, Азирети Яхия жана 
Азирети Иса (алайхимус салам). 

Ыяз көзгө атар мерген болот. Күндөрдүн би-
ринде ууга кетет. Ууда жүргөн кезде энеси Жакыпка 
таандык койлордон бирөөнү сойдуруп, отко кактап 
бышырат. Камкор эне даярдаган тамагын Азирети 
Исхактын алдына коюп:

-Абышка, бул уулуңдун сага арнаган сый тамагы 
– дейт.

Мындай жагымдуу ишке кубанган Исхак (алей-
хиссалам):

-Уулум, урпагыңдан пайгамбарлар жана элди 
адилет башкарган падышалар чыксын! -деп Жакып-
ка ак батасын берет. Жакып сыртка чыгаары менен 
пайгамбар атанын алдына эгиздин бири Ыяз келип:

-Атаке, мынакей, ууга чыгып, сен жакшы көргөн 
нерсени олжолоп келдим -дейт.

Уулунун тартуусуна көңүлү көлкүгөн пайгамбар 
ата:

-Укум-тукумуң топурактай кенен жана берекелүү 
болсун! - деп алкап, алаканын жайып ак батасын берет.

Пайгамбар атанын тилегин Жараткан Алла ка-
былдап, Ыяздын урпагы көбөйөт. Баарыбыз жакшы 

билген Римдин эли атасынын алкышын алган Ыяз-
дын бир эле уулунан тараган эл болуп эсептелет. 
Калган уулдарынан да көптөгөн элдер тараган.

Ойноок Ыяз Жакыптан бир аз кызганып, ага 
сес көрсөтүп турчу. Эгиздердин бир туугандык жы-
луулугу муздап кетпесин деген ой менен эне бай-
куш ичинен түтпөй турса да, Жакыпты тайкесине 
жөнөтүүнү туура көрөт. Зирек Жакып тайкесине 
бат эле көнүшүп кетет. Андан турмушка жарамдуу 
жакшы нерселерди үйрөнүп, жети жыл кызмат кы-
лат. Жакыптын жан дүйнөсүнүн тазалыгына жана 
ахлактуулугуна суктанган тайкеси улуу кызы Лаяны 
Жакыпка баш коштуруп койот. Жакып тайкесине 
колунан келген кызматын көрсөтүп, дагы жети жыл 
жан үрөй жардам көрсөтөт. Тайкеси башкага ыраа 
көрбөдү окшойт, кичүү кызы Рахилди дагы Жакыпка 
никелеп берет.   

Жакыпка бир жагынан тайке, экинчи жагынан 
кайната болгон камкор киши тиричилик кылууда 
жардам кылсын деген максатта Зулфа жана Балха 
деген эки күңдү кыздарына кошуп берет. Ошол до-
ордун салтына ылайык Жакып колундагы күңдөрүн 
өзүнө нике кыйдырып алган. 

Азирети Жакып Лая аттуу аялынан алты,  
күңдөрүнөн төрт, Рахилден эки уулдуу болот. Рахил 
көпкө балалуу болбой, күндөштөрүнүн балдарын 
көргөн сайын көңүлү сыздап жүрөт. Акырында Алла 
Тааладан бала сурап мунажат кылган соң Жараткан та-
рабынан бир уул (Жусуп) ыроолонот. Арадан эки жыл 
өткөндөн кийин кичүү уулу Буняминди төрөйт да кырк 
күндөн кийин Рахил эне одүйнө салып кете берет.

Жусуп жарык дүйнөгө келген жылы атасы Азире-
ти Жакыпка пайгамбарлык берилет. Жакып (алейхис-
салам) нары улуу, нары жоопкерчилиги зор милдетти 
алгандан баштап, чөйрөсүндөгү адамдарды жалгыз Жа-
ратканга, бир Аллага ишенүүгө чакыра баштайт. Бир 
топ жылдар өткөндөн кийин Канан аймагынын элинин 
көпчүлүгү Азирети Жакыпка ыйман келтиришет.

Бул маалыматтар Курандын ар башка 
сүрөлөрүндө мындайча баяндалат:

ЖАКЫП

Аталык сүйүү жана 
сагынычтын кусалыгына 

батып, сабырдуулугу менен 
сан жылдар бою санатка 

айланган
Азирети

алейхиссалам

Жакып сөзү «сафватуллах», «Жараткан өзү 
аруулап тазалаган кул» деген башка бир 

маанини да билдирет. Азирети Жакыптын 
Алла Тааланын кулу деген маанини 

туюнткан Исраил деген лакабы да болот.

Пайгамбарлар таржымалы

«Биз ага (Ибрахимге) Исхак менен Жакыпты 
ыроолодук жана аларды пайгамбар кылдык. Биз 
алардын баарына Өз мээримдүүлүгүбүздү жана 
бийик (чечен), чынчыл тилди белек кылдык» (Ма-
рям сүрөсү ,49-50аяттар).

«(Эй, Мухаммед), Сен Биздин күч-кубат жана 
баам-парасаттуу пенделерибиз саналган Ибрахим, 
Исхак жана Жакыптарды эстегин» (Сад сүрөсү, 45-аят).

 «Алардын баары Биздин даргөйүбүздө тан-
далган жакшы кишилерден» (Сад сүрөсү, 47-аят). 

Азирети Жусуп бир туугандарына караганда ар 
кайсы өңүттөн айырмаланып мүнөзү, жүрүм-туруму 
атасына куюп койгондой окшош болгондуктан, баш-
ка балдарына караганда аны ашкере жакшы көрөөр 
эле. Жадагалса жанынан алыс кетишин каалачу эмес. 
Азирети Жакыптын Жусупка болгон «фатры мухаб-
баты» - чектен ашкан мээрими жана сүйүүсү кайра 
эле өзүнүн чоң сыноого кириптер болушуна себеп-
кер болгон.

Азирети Жакып дээриндеги пайгамбарлык па-
расаты менен Жусуптун маңдайындагы пайгамбар-
лык нурду көргөн соң, андан бетер баласак болуп уу-
лунун үстүнө үйрүлө түшүп, мээрин төгөт. Атанын 
мындай теңсалмаксыз мамилеси башка балдары-
нын кызганычына жана анын караанын жок кылуу-
га түрткү болот. Ошентип олтуруп Алар Жусуптан 
кутулуу үчүн жашыруун кеңешип, карөзгөй ишке 
чечим кылышат.

Бир туугандары талаага ойнотуп келебиз деп 
пайгамбар атаны алдап Жусупту алып кетишет да, 
өлүп жок болот деген чолок ой менен кудукка таш-
тап салышат. Кудуктагы Жусупту (алейхис салам) 
башка бирөөлөр таап алгандан соң ал да атасы сымал 
катаал сыноону, уккан кулакты таң калтырган ажай-
ып тагдырды баштан кечирет. Ошентип Жараткан-
дын буйругуна ылайык, Жакып баласын жоготуп зар 
какшап, күйүтүнөн көп ыйлап көзүнөн да айрылат. 

«Пайгамбарыбыз Мухаммад (саллаллаху алейхи ва-
саллам) Жабраил периштеден сурайт:

-Жакып Жусуп үчүн канчалык кайгы-муң тартты 
экен?

Жабраил (алейхиссалам):
-Уулунан тирүүлөй айрылган жетимиш эненин 

кайгы-муңундай азап тартты.
Алланын Элчиси:
- Андай болсо, анын сообу канчалык болду экен?
Жабраил (алейхиссалам):
-Жүз шейиттин сообуна барабар. Анткени ал эч убак-

та Жараткандын жазмышына наалыган да, жаман ойлогон 
да жок – деди» (Суйутий, ад-Дуррул мансур, IV, 570).

Мына ушул сабыр сабырлардын эң мыктысы эле. 
Жакып пайгамбар чындап чыдап, сабырды жөлөк 
таяк кылып жашаса, уулу Жусуп тобокелчилик ме-
нен моюн сунуп жашап жатты. 

Алла Таала Жакып менен Жусупка оор кай-
гыны, майтарылгыс муңдуу тагдырды үлүштөгөн 

экен. Алардын башына түшкөн ары оор, ары ма-
шакат, ары ачуу сыноонун аялуу сыры сабыр-
дуулуктун көмөгү менен Жаратканга байланууну 
күчөтүүдө жаткандай туюлат. Алар ошентип, ар 
дайым Ага кайрылып, Анын көзөмөлүндө болуп, 
убактылуу бүт нерседен оолак болуп, бийик марта-
баларга жетишишкен.

Алла Тааланын «үзгүлтүксүз текшерүүчү 
жана көзөмөлдөөчү» маанисин туюнткан «ар-
Ракиб» деген сыпаты бар. Жараткан Алла  пен-
делерин ар убак көзөмөлдөп, сынап турат. Мына 
ошондуктан Ал Жакыптын жүрөк ордосун башка 
нерсе ээлеп алганын көргөн. Сүйүүнүн ченемин 
билдирип коюу үчүн аны ушул сыноого дуушар 
кылган. Ушундай жол менен анын Жусупка болгон 
сүйүүсүн Өзүнө буруп, пайгамбарына чоң жак-
шылыгын көрсөткөн.

АзИРеТИ ЖАКЫП КӨзДӨРҮНҮН АйЫгЫшЫ
Арадан көп жылдар өткөндөн кийин Жусуп пай-

гамбар бир туугандарын таап, атасынын амандыгын 
билгенден кийин көйнөгүн атасына жиберет. Бул ба-
гытта Куран аяттарынын биринде мындай делет:

“Сүйүнчүлөп келишип, көйнөктү Жакыпты 
көзүнө тийгизер замат анын көзү көрө баштады. 
(Жакып) айтты: Мен Алланын (мээримдүү жана 
ырайымдуу экендиги) жөнүндө силер билбей турган 
нерселерди билемин дебедим беле -деди» (Жусуп, 96).

Сүйүнчүлөп келген чабарман Яхуда эле. Ал 
“Жусуптун кандуу көйнөгүн эң алгач мен көтөрүп 
барып аны кайгы-муңга салган элем. Азыр да анын 
көйнөгүн алып барып, атамды өзүм кубантайын” 
деген ой менен Мисирден Канан аймагына чейин 
жылаң баш, жылаң аяк  жөө жол тарткан деп айты-
лат жазма булактарда.

Жараткандын тагдыры Жакып пайгамбардын са-
бырына опол тоодой үзүр ыроолоп,  эчен жыл бою 
дайынсыз жоголгон уулу Жусуп менен жолуктурат. 

“(Баары топ болуп Мисирге киришти). Акырын-
да Жусуптун жанына барышкан кезде (Жусуп) ата-
сын жана (өгөй) энесин кучактады. Аларды жаны-
на алды. Алланын каалоосу менен баарыңыздар 
Мисирге эсен-аман киргиле - деди” (Жусуп, 99).

Риваяттарга караганда, Азирети Жакып уулу-
нун жанында жыйырма төрт жыл жашап оо дүйнө 
салган. Осуяты аткарылып Дамаскка көмүлгөн атасы 
Исхактын (алейхиссалам) жанына коюлган. 

Алейхимас-салаам...

«Биз ага (Ибрахимге) Исхак менен 
Жакыпты ыроолодук жана аларды 
пайгамбар кылдык. Биз алардын 

баарына Өз мээримдүүлүгүбүздү жана 
бийик (чечен), чынчыл тилди белек 

кылдык» 
(Марям сүрөсү ,49-50аяттар).

Итикаф негизинен Рамазан айынын акыр-
кы он күнүндө, орозо кармаган абалда 
орундала турган ибадаттын түрү болуп 

эсептелет. Ал эми бул сөздүн аныктамасына келе 
турган болсок, итикафка ниет кылып, жамаат менен 
беш убак намаз окула турган мечитте он күн бою эре-
желерине ылайык талыкпастан ибадат кылуу «ити-
каф» деп аталат. Бул аныктамага ылайык, Ханафий 
мазхабынын бирдиктүү көз карашында беш убак 
намаз окулбаган мечитте итикафка отурууга бол-
бойт. Аялзаты болсо өзүнүн үйүндө эч ким көңүлүн 
бөлбөй тургандай шартта, тынчыраак бөлмөдө иба-
дат кыла алат. Ошондой эле аялзаты важип итикаф-
ка ниет кылардан мурда сөзсүз күйөсүнүн уруксатын 
алууга тийиш. 

Ислам шариятында итикаф зор мааниге ээ. Ити-
каф тууралуу Куранда мындай деп буйрулат: «Си-
лер мечиттерде итикафта отурган учурда алар-
га (жубайларыңарга) жакындабагыла!» (Бакара 
сүрөсү, 187-аят).

Итикафтын дагы бир башкы далили катары 
Азирети Мухаммад (саллаллаху алейхи васаллам) 
Пайгамбарыбыздын Меккеден Мединага көчүп бар-
гандан тарта көзү өткөнчө Рамазан айынын соңку он 
күнүндө күн-түн дебей болгон убактысын ибадатка 
арнагандыгын айтууга болот. 

Эми түрлөрүнө келе турган болсок, итикафтын 
үч түрү бар:

1. Важип: Мусулман баласы: «баланча күнү ити-
кафка кирем» деп сөз берсе, ошол күндөн тарта ити-
кафка кирүү ага важип болот.

2. Муаккад сүннөт итикаф: Рамазан айынын 
акыркы он күнүндөгү итикаф.

3. Мустахап итикаф: Башка убактардагы итикаф.

Сүннөт итикаф Рамазан айынын соңку 10 
күнүндө болгондуктан, орозо менен кошо ибадат 
кылынат. Бирок башка убактарда орозо кармаба-
стан деле итикафка отура берсе болот. Бул жерде 
эскерте кетчү нерсе, важип итикафта орозо кармоо 
милдеттүү түрдө талап кылынат. 

Важип итикафта орозо кармоо шарт болгондук-
тан, итикафтын эң аз мөөнөтүн имам Абу Ханифа 
бир күн деп белгилеген. Анткени бир күнгө жетпеген 
убакытка орозо кармалбагандай эле, бир күнгө жет-
пеген аз убакытка итикафка да оторууга болбойт. 

Итикафка ниет кылган пенде мечитке киргенден 
тарта оюн да, боюн да көр тиричиликтен, дүнүйө 
иштеринен оолак тутуп, кулчулук кылууга арнаган 
убактысын текке кетирбей Жаратканга жалбарып 
ибадат кылып, көп-көп намаз окуп, зикир, дуба кы-
лып, Куран окуп жана акыретте пайда алып келе 

ИТИКАФ Ислам шариятында 
итикаф зор мааниге 
ээ. Итикаф тууралуу 
Куранда мындай 
деп буйрулат: «Силер 
мечиттерде итикафта 
отурган учурда аларга 
(жубайларыңарга) 
жакындабагыла!» 
(Бакара сүрөсү, 187-аят).

Канат Жумагулов
Казахстан.
Астана медресесинин 
устазы, дин таануучу

Жаратканга жакындайлы...

турган иштер менен алек болушу керек. Итикафка 
кирген инсан күнү-түнү мечитте болгондуктан, ме-
читте тамактанып, мечитте укташы керек. Тек гана 
жума намазы сыяктуу шарият буйруган зарылдык 
жана табийгый муктаждыктан улам гана сыртка чы-
гууга болот. Маселен, мечит урап же бузулуп калса, 
даарат, гусул алуу керек болсо, бир заалым кыйнап 
сыртка чыгарууга аракет кылса, адамдын жанына, үй-
бүлөсүнө жана мал-мүлкүнө кооптуу абал жаралса, 
мына ушундай курч кырдаалдарда гана мечиттен 
чыгууга болот. Эгер эч себепсиз бир гана жолу ме-
читтен чыгып кете турган болсо, анда важип итикаф 
бузулат. Итикафтын калган эки түрү бузулбайт. 

ИТИКАФТЫн ШАРТТАРЫ

Итикафтын толук болушу үчүн зарыл шарттар

1. Итикафка кире турган адам мусулман, акыл-
эси таза  болушу керек. Башка дин өкүлү, жунуп 
абалдагы аял, эркек, хайыз жана нифас абалдагы аял 
итикафка кире албайт. 

2. Итикафка кирүүгө ниет кылынышы керек: Ни-
етсиз, жөн гана бирөөнү ээрчип барып, же мечитте 
ибадатта отургандарга кошулуп итикафка кирип 
кетүү туура эмес. Себеби анын ибадат болуп сана-
луусу ниетке байланыштуу.

3. Итикаф мечит же болбосо анын өкүмүнө жа-
рай турган жерде болушу керек. Башта айтылгандай, 
жамаат менен беш маал намаз окула турган мечит-
терде же намазканаларда итикафка отурууга болот. 

4. Эгер ниет кылынган итикаф важип болсо, 
анда адам таңдан алдын ниет кылып орозо карма-
шы керек. Тилекке каршы, ошол күнү байкоосуздан 
орозо бузулуп ооз ачылып кала турган болсо, мунун 
итикафка зыяны жок. Ал эми важип эмес итикафта 
орозо кармаш керек деген шарт жок. Анткени важип 
эмес итикафтын чектелүү убактысы жок. 

ИТИКАФТЫ БузгАн ЖАгДАйлАР

1. Жыныстык катнашта болуу. Итикафка кирген 
адамдын жубайы менен өбүшүүсү же жыныстык 
катнашка алпарчу иштерды кылышы арам болуп 
эсептелет.

2. Эч бир себепсиз мечиттен сыртка чыгуу. Ити-
кафка кирген адам муктаж- дыктарын мечитке алып 
барышы керек. Даараткана, даарат жана гусул алуу 
муктаждыктары үчүн гана сыртка чыгат. Нафил ити-
кафтарда себепсиз болсо да, мечиттен сыртка чыгуу 
итикафты бузбайт.

3. Бир канча күн эс-учун жоготуу же акылынан 
ажыроо сыяктуу жагдайлар итикафты бузат. (101 ас-
Сарахсий, ал-Мабсут, 3-том, 127; ал-Мавсилий, ал-Ихтияр, 
1-том, 179; Садруш-Шариа, Мухтасарул-Викоя,

39; Шейх Низамуддин ж.б., ал-Фатаавал-Хиндиййа, 1-том, 
269; ал-Каасааний, Бадааиус-Санааи, 2-том, 107).

Итикаф адамдын жүрөгүн бир саат болсо да 
көр тиричиликтен, дүнүйө мүшкүлүнөн арылтып, 
Жараткан Алла Таалага ибадат кылууга, Анын улуу 
кудуретине баш калкалоого шарт түзгөн шарапат-
туу ибадат. Айрыкча, итикаф куттуу Рамазан айы-
нын акыркы он күнүнүн ичинде катылган миң айдан 
да артык болгон кадыр түнгө төп келиши ыктымал. 
Ата (р.а) итикаф тууралуу мындай дейт: «Итикафка 
кирген мусулман муктаждыктан улам падышанын 
эшигине барып: «-Менин муктаждыгымды камсыз 
кылмайын босогоңуздан кетпеймин!» деп жалбарган 
адамга окшош. Итикафка кирген адамда дал ушун-
дай Алланын үйүнөн орун алып: «-Күнөөлөрүмдү 
кечирмейин куттуу Үйүңүздөн кетпеймин!» деген се-
зим болушу керек. 

Пайдаланылган адабияттар:

Абу Зайд Шалабий «ал-Мифтах шарху нурил-
ийдах», Каир-1956-жыл.

Абдуллах бин Махмуд бин Мадуд ал-Маусылий 
ал-Ханафий, «ал-Ихтияр ил таълил мухтар».

Шахзада Дамад Эфенди «Мажмауд-анхур фи 
шархи мултакал-абхур» Бейрут-1998-жыл.

Өмер Насухи Билмен «Бүйүк Ислам Илмихали».

Шейхул ислам Бурхануддин али бин Абу Бакр ал-
Маргинаний «ал-Хидая шарху бидаятил-мубтадий» 
Каир-2000-жыл.

Мухаммад Мухиддин Абдулхамид «Сабилул-
фалах фи шархи нурил-ийдах лиш-Шурунбулали» 
1990-жыл.

Итикаф адамдын жүрөгүн бир саат 
болсо да көр тиричиликтен, дүнүйө 

мүшкүлүнөн арылтып, Жараткан 
Алла Таалага ибадат кылууга, Анын 

улуу кудуретине баш калкалоого 
шарт түзгөн шарапаттуу ибадат.

Пайгамбарыбыздын сүйүктүү жубайы,

Абдуллах бин Умардын (Алла ага ыраазы бол-
сун) бир тууганы,

Момун-мусулмандардын ардактуу энеси,

Жакырлардын жакыны,

Өзүн ибадатка арнаган ыкласман инсан,

Ошол доордун окуганды, жазганды билген даа-
нышманы,

Билимдүү, маданияттуу, эрки күчтүү, тактык-
ты сүйгөн мусулман айым – Азирети Хафса (Алла ага 
ыраазы болсун).

Азирети Хафса 605-жылы жарык дүйнөгө кел-
ген. Энеси Зайнаб Осман бин Мазундун бир 

тууган карындашы болот. Хафса атасы менен чогуу 
Исламды Меккеде кабыл алган. 

Азирети Хафса эң алгач Хунайс бин Хузайфа 
(Алла ага ыраазы болсун) аттуу сахаба менен баш 
кошкон. Исламды кабыл кылган алгачкы мусулман-
дардын катарындагы бул бактылуу үй-бүлө эл менен 
кошо Мединага көчүшөт. Хунайс Бадр (башка бир 
хадис жазма булагында Ухуд) казатына катышып оор 
жаракат алат. Мединага кайткандан кийин жарааты-
нан улам көз жумат (Бухарий, Магазий-12).

Көчөт сезим куракта баш кошкон өмүрлүк жолдо-
шунун өлүмү Азирети Хафсаны күйүткө салып, касырет 
тарттырат. Күйө баласынын жаш куракта жайрап калга-
нына, өмүрүнүн жазы саналган он сегиз жашында же-
сир калган кызынын абалына Азирети Умар ата катары 
убайым тартып абдан кайгырат. Арадан бир топ убакыт 
өткөндөн кийин салтка ылайык кызын татыктуу бирөө 
менен баш коштуруу тууралуу ойлоно баштайт. Алты 

айлык азадан кийин атасынын айткан сунушу тууралуу 
көпкө ойлонуп, акырында жоготконунун ордун толтура 
турган, өзүнүн сылык мамилеси менен жаралуу көңүлүн 
айыктыра ала турган, бир өмүр арка-жөлөк боло турган 
бирөөгө турмушка чыгууну туура көрөт. 

Ошентип тилбилги мусулмандардын ортомчулугу 
менен улуу көчтүн үчүнчү жылы Азирети Мухаммад 
(саллаллаху алейхи васаллам) менен Азирети Хафса 
баш кошот. Алла Элчиси (саллаллаху алейхи васал-
лам) махр катары жубайына 400 дирхам берет. Азире-
ти Пайгамбар бул жолку никелешүү аркылуу достукту, 
туугандыкты, диндештикти жана Азирети Умар менен 
болгон жакын мамилени дагы да бекемдейт.

Алла Элчисинин үй-бүлөсү өтүмүштө курулган 
жана келечекте курула турган бүлөлөрдүн эң бактылу-
усу, эң үлгүлүүсү болуп эсептелет. Анын бүлөсүндөгү 
жубайлары, кыздары жана неберелери  рухий өңүттөн 
ар дайым бейпилдикте, ынтымакта жашап өтүшкөн. 
Алла Элчисинин бүлөсү балким материалдык өңүттөн 
дүйнөдөгү эң кембагал, эң жакыр бүлө эле. Анткени 
кээде апталар бою, кээде ай бою анын коломтосунда 
от жагылчу эмес, бышырганга, жадагалса кайнатып ич-
кенге эч нерсе жок болгон учурлар анын бүлөсү үчүн 
көнүмүш эле. Ал бактылуу жубайлар жумасына бир-
эки саат  Алла Элчисинин жанында болууну чоң олжо 
катары билишкен. Ошол себептен алар өздөрүн абдан 
бактылуу деп эсептешкен.

Алла Элчисинин жубайлары Азирети Савда ме-
нен Азирети Аиша Азирети Хафсаны жылуу маанай-
да тосуп алып, Азирети Пайгамбарыбыздын көңүлүн 
оорутуп албоо үчүн бири-бирине жан дилден жар-
дам беришкен. 

Хафса (Алла ага ыраазы болсун) Алла Элчисине тур-
мушка чыккан кезде бир топ жаш эле. Ошого карабай 

Хафса
(Алла ага ыраазы болсун)

"Хафса 
атасынын 
кызы дегенге 
татыктуу айым 
эле. Эрки өтө 
күчтүү, чынчыл 
эле".

Азирети 

Айше Мемдухоглу

Кутман сахаба аял

ачык-айрым, туура сүйлөгөн, эрктүү, турмушка болгон 
көз карашы терең жан эле. Ошентип жубайлардын орто-
сундагы өз ара ынтымак мамилелер Азирети Пайгамба-
рыбыздын куттуу үйүн көркүнө чыгара алган. Азирети 
Аиша да, Азирети Хафса да жаш болгондуктан Алла Эл-
чисине жарыша кызмат кылышаар эле. Пайгамбардын 
жылмайган жүзүн муңайтып албоо үчүн өтө кылдат, өтө 
аяр кыймылдап, сүйүүдө болсун, үй тиричилигиндеги 
иштерде болсун кыпындай кемчилик кетирип албоого 
тырышып, тазалыкка, тыкандыкка абдан маани бериш-
кен. Алла Элчиси болсо жашоодогу эң сыйлуу, эң ардак-
туу эки жандосунун кыздары менен баш кошкондуктан, 
жубайларына бирдей карап, өмүр бою калыс мамиле-
синен жазган эмес. Айрым жагдайлардагы аялзатынын 
алсыздыгын, алардын жаштыгын эске алуу менен колу 
бошой калганда үй тиричилигине да көмөк көрсөтүп, 
мээримин төккөн боорукер жолдош болгон.

Азирети Хафсанын мүнөзү бираз курч, тайман-
бас өткүр эле. Азирети Аиша энебиз ага мындайча 
мүнөздөмө берген: «Хафса атасынын кызы дегенге 
татыктуу айым эле. Эрки өтө күчтүү, чынчыл эле. 
Күндөрдүн биринде Алла Элчиси Хафсанын жанын-
да Худайбияда дин Ислам үчүн кол берген сахабала-
рын эскерип олтуруп: Кудай буюрса, Худайбияда шерт-
тешип кол берген сахабаларым тозокко кирбейт – дейт. 
Азирети Хафса ошо замат:

«Силердин ичиңерден эч ким Анын (Алла-
нын) алдында сураксыз калбайт. Бул Жараткан-
дын өзгөргүс өкүмү!» (Марям сүрөсү, 71-аят) деген аят-
ты окуп Алла Элчисине жооп берүүгө батынган.

Азирети Хафсанын зиректигине, тайманбасты-
гына көңүлү толо жылмайган Пайгамбар (саллал-
лаху алейхи васаллам): «Андан соң такыбааларды 
куткарабыз, а заалымдарды анда чөгөлөтүп кал-
тырабыз» (Марям сүрөсү, 72-аят) деген аятты окуп өз 
сөзүн аят менен тастыктайт.

Хафса энебиз абдан ибадаткөй жан эле. Намазды 
көп окуп, орозону көп кармачу. Баш кошкондон кий-
ин Пайгамбарыбыздын башка жубайлары сыяктуу ал 
дагы жакыр турмушта жашап өткөн. Болгону жалгыз 
бөлмөсү, жалгыз көрпөсү боло турган. Жазында аны 
астына салып жатса, кышында бир жагын астына, бир 
жагын үстүнө жамынып жатаар эле. Бир тиштем нанга 
зар болгон учурларды башынан далай өткөргөн. Ошого 
карабай, топук кылып эч кимге даттанган эмес. Өзүнүн 
сүйүктүү Пайгамбарына жар кылып, бул дүйнөдөгү эң 
бийик бакытка туш кылган Алла Таалага шүгүп келти-
рип гана жупуну жашап, бейпил өмүр кечирген. 

Азирети Хафса Алла Элчисин абдан сыйлаган, 
анын көзүнүн агы менен тең айланган жароокер жан 
эле. Өзү үчүн белекке берилген нерселерди же тар-
тууланган тамак ашты Алла Элчиси келмейин ооз 
тийчү эмес экен жарыктык эне.

Азирети Абу Бакир халифа болуп турган учур-
да мукабанын ичине топтоп, Ыйык Куранды китеп 
түрүнө алып келүү аракетин көрөт. Абу Бакирдин 

көзү өткөн соң бул Куран китеп Азирети Умардын 
колуна, Азирети Умар одүйнө салгандан кийин кызы 
Азирети Хафсанын колуна тиет. Үчүнчү халифа Ази-
рети Осмон Ыйык Курандын нускасын көбөйтүү ни-
етин билдирип негизги нусканы Азирети Хафсадан 
сурап алат да, өнөктүк аягына чыккан соң кайтарып 
берет (Бухарий, Фазаилул-Куран, 3).

Азирети Хафса окуганды жана жазганды сахаба 
айымдардан Шифа бинти Абдуллахтан үйрөнгөн 
(Муснад, VI, 286). Тарыхый маалыматтарга караган-
да, Азирети Хафса Куранды толугу менен жаттап, 
аялдардан чыккан алгачкы каарылардан болгон (Ибн 
Хажар, Фатхут баари, VIII, 669).

Өмүрдү орозо кармоо, ибадатка астейдил 
берилүү жана намазды көп окуу, ошондой эле колунда 
жокторго кайрымдуулук кылуу менен өткөргөн Хафса 
эне улуу көчтүн 45-жылы (665-жыл) дүйнөдөн кайт-
кан. Медина шаарынын акими Марван бин Хакимдин 
имамдыгы астында жаназа намазы окулуп, кутман эне 
«Жаннатул баакий» көрүстөнүнө коюлган. 

Пайгамбар таалимин алып жана адамзаттын эң 
шарапаттууларынын катарынан орун алган Азире-
ти Хафса энебиз Алла Элчисинин (саллаллаху алей-
хи васаллам) көзү өткөндөн кийин деле калыбынан 
жазбай мусулман аялдарга үлгү болуп жашап өткөн. 
Пайгамбар менен чогуу аз жашаса да анын асыл тар-
биясын кулк мүнөзүнөн тарта, жан дүйнөсүнөн бери 
сиңирип, калган өмүрүн ибадатка арнаган. Жараткан-
дын тандоосуна татып, Элчисине жар болуу деген зор 
бакытынын ээси сымал ибадаткөй инсан «бактылуу-
лук кылымынан» кийин кайра жаралбаган чыгар... 

Бул инсан Ислам динине алгачкылардан болуп 
кирбесе да Алла Элчисине чын дилден кызмат кы-
лып, жандан артык сүйүп өткөндүгү себептүү кыя-
матка чейин «момундардын энеси» жана «саабикуун 
ал-аввалуун» деген мартабага жетишкен.

Азирети Хафса энебиз бир нечесин түздөн-түз 
Алла Элчисинин өз оозунан, бир нечесин атасынан 
угуп Пайгамбардын алтымыш хадисин айтып калтыр-
ган. Кутман энебизден кийинки муундарга көптөгөн 
мурастар менен катар момундардын энеси болуу, 
аманат үчүн берилген Куран нускасын толук жатта-
гандыгы, татыктуу сактагандыгы менен эсибизде кыя-
матка чейин сакталат (Abdulaziz eş-Şennavi, Sahabe 
Hayatından Tablolar (Hanım Sahabiler), Uysal Kitabevi: 3/70-77.).

Жараткандын алкышына арзыган ошол ардактуу 
момун-мусулман пенделердин өмүр кенчинен үлгү 
алуу  мусулман катары баарыбыздын милдетибиз.

Хафса энебиз абдан ибадаткөй жан эле. 
намазды көп окуп, орозону көп кармачу. 

Баш кошкондон кийин Пайгамбарыбыздын 
башка жубайлары сыяктуу ал дагы жакыр 
турмушта жашап өткөн. Болгону жалгыз 
бөлмөсү, жалгыз көрпөсү боло турган.

Аалам... жер бети.. адам баласы...
Күндөр чубап өтүп жатат... убакыт учкан куш деген 

ушул белем... мына азыр дагы бир мүнөт артта калды. 
Демек, өлүмгө дагы бир мүнөт жакындадык. Деги, биз 
кимбиз? Бул дүйнөгө кандай максат менен келдик? 
Эмне издеп, кайда баратабыз? Мына ушул сыяктуу 
суроолор эзелтен бери адамдарды терең ойлондуруп 
келген. Кээ бири материалисттик көз караш менен 
кыска ой жүгүртүп, бүт нерсени акылга салуу менен 
туура жолдон адашса, кээ бири бардык нерсеге 
терең ой жүгүртүү менен айлана чөйрөдөгү ар бир 
нерседен Улуу Жаратуучунун чексиз улуулугун, чексиз 
кудуреттүүлүгүн аңдап-сезип, акыйкатты көрө билүүдө. 

Байкап көрсөңүз, мына ушундан улам акыркы 
жылдары Ислам динине кирген адамдардын саны 
дүйнө жүзү боюнча өзгөчө ылдамдык менен өсүп 
жаткандыгын теле-радио, журнал-гезиттерден 
окуп-көрүп жүрөбүз. Бүгүн, бул жашоодогу максатын 
издөөнүн натыйжасында Ислам динин кабыл алган 
орус улутундагы Игорь Ярош аттуу мекендешибиз 
менен маек курган элек. Эмесе назарыңыздарды ошол 
маекке бурмакчыбыз:

 -Ак Башат журналынын бул жолку төр мае-
гине кош келипсиз. Мына, учурда орус улутунда-
гылардын ислам динин кабыл алып жаткандыгы 
көпчүлүктү таң калтырып жатат. Бирок мында 
таң каларлык эч нерсе жок, Куранда: «Эгер Алла 
Таала кааласа туура жолго коюп койот» дейт. Туу-
рабы. Мына ушул багытта сизге бир нече суроо 
менен кайрылгым келип турат.  Сиз Ислам динин 
кандайча кабыл алып калдыңыз? Бир кудайга 
ишенүүнүн жана ибадат кылуунун жолу Ислам 
дини деген жыйынтыкка кандайча келдиниз?

- Албетте, бул өтө масштабдуу суроо экен. Буга 
эки ооз сөз менен жооп берүү өтө оор. Мунун себеби 

да биздин үйдө ар дайым дин жашап келгендигинен 
улам болсо керек. Биздин үйдө дин икона, христи-
андык майрамдар түрүндө жашап келген. Бала ке-
зибизде апам бизге диний ырларды ырдап берчү. 
Андан кийин мектепте пионер, комсомол болгондо 
динибизди , ишенимибизди жашырып жүрүүгө ту-
ура келди.  Бирок, Улуу Жаратканга болгон ишеним 
ар дайым жүрөгүмдө жашап келди. Анан, 12-13 жыл 
мурун мен жашоонун маани-маңызы, максаты туу-
ралуу ойлоно баштадым. Ошол учурда өлкөдө сая-
сий туруксуздук, системалык өзгөрүүлөр болуп тур-
ган, адамдардын бири-бирине болгон мамилелери 
да өзгөрүп, руханий баалуулуктарга баа берилбей, 
ыпластыктар көбөйүп бараткан. Чынын айтсам, мен 
ошол ыпластыктардан кутулуу үчүн жол издедим. 
Христиан дининин бардык талаптарын аткарып, 
динди бекем кармана баштадым. Бирок, жалгыз от-
уруп алып кудай алдында бүдөмүк нерселерди жа-
сай бергенден тажадым. Ошондуктан, мен руханий 
баалуулуктар тууралуу, Улуу Жаратуучу тууралуу 
пикир алышып, ачык сүйлөшө ала турган адамдар-
ды издей баштадым. Тилеке каршы, христиандар-
дын ичинен мен андай адамдарды таба албадым. 
Ал эми Библияны окуганда менде көптөгөн суроо-
лор туулуп жатты. Алсак, Исус алейхи салам менен 
чиркөөнүн расмий доктриналарынын ортосундагы 
карама каршылыктар көп. Мисалы, ал «мени ыйык 
тутпагыла» деген. Ал эми чиркөөдө анын жана баш-
ка ыйык делген адамдардын сүрөттөрү өтө көп жана 
эл аларга кадимкидей сыйынып келишет. Башкача 
айтканда, мындай карама каршы нерселер көп. Ми-
салы, христиандардын орозо (пост) учурунда мен 
үчүн чоң сыноо болду. Себеби, мен эт кошулган та-
мактарды өтө жакшы көрөм. Бул мен үчүн оор бол-
ду. Ошентсе да кырк күнү бою мен эттүү тамактан 
алыс болуп, чыныгы христиандын образында болууга 
аракет кылдым. Ал эми ошол посттун  эң маанилүү 

Чиркөөдөн 
МЕЧИТКЕ...

Маек курган 
Фархат Юсупов

...Исламдан мен бакытты гана 
таптым!...

Ислам динин кабыл алган орус улутундагы 
Игорь Ярош аттуу мекендешибиз менен маек

Төр маек

бөлүгү болгон акыркы ыйык түнү мен чиркөөгө 
киргенимде көргөн нерсе мени өтө капа кылды. Ал 
жерде мас абалында жүргөн жаштарды, жеңил ой-
луу кыздарды  көрдүм, ал жерде сөгүнүп-сагынган 
сөздөр угулуп жатты. Улууларга болгон урмат-сый 
деген жок эле,  попко (батюшкага) барабыз деп ал-
дындагы кары-картаңдарды түртүп кетип жатышты 
жаштар. Мына ыйык түнү ушуга окшогон нерселер 
менин кырк күн бою топтогон руханий энергиямды 
таптакыр жокко чыгарды. Бул нерсе бир нече жыл-
дар бою кайталана берди. Кудай жалгап, менин Эр-
кин деген досум бар эле. Ал мусулман, жана анын 
үй бүлөсү мен үчүн чоң үлгү эле. Мен өзүм хри-
стиан болсом да, өз үйүмдө алардын үйүндөгүдөй 
тартипти кармоого аракет кылчумун.  Мен адам-
дык сапат менен баарын оңдогонго болот деп ой-
лочумун, бирок жаңылышыптырмын. Убакыттын 
өтүшү менен мындай жакшы нерселердин Ислам-
сыз болбой турганына көзүм жетти. Мына ошондон 
кийин мен орус тилиндеги Ислам дини жөнүндөгү 
китептерди окуй баштадым. Ал китептер Шамил 
Алауддиндин, Юсуф ал-Кардавинин китептери эле. 
Акыркы беш жыл ичинде бул китептер мени өтө 
кызыктырып келди. Андан кийин мен Курандын 
орусча тафсириин окуй баштадым. Андан кийин 
кадимки  терең ой жүгүрткөн адам катары, кайта-
лап айтып койойун, көпчүлүгү эсептегендей бери-
лип калган фанат катары эмес, терең ой жүгүрткөн 
адам катары мен акыйкатты көрө алдым, жана бул 
мен үчүн өтө жөнөкөй болду.  Мурун мени досто-
рум Ислам динине чакырганда мен «Исусту кантип 
сатып кетмек элем» деп ойлочумун. Мен азыр дагы 
Иса пайгамбарды чын жүрөгүм менен сүйөм. Ал ар 
дайым менин жүрөгүмдө.  Андан кийин мен ал жак-
тан окудум, ал жактан көп нерсени билдим, көрсө 
Исус жер жүзүндө жашаган эң жогорку даражадагы 
адамдардын бири, улуу пайгамбарлардын бири ка-
тары каралат экен. Исламда ага өтө жогорку дара-
жа берилген экен. Мен жаңылышып жүрүптүрмүн.  
Курандагы окуялардын бири-бири менен болгон 
байланыштарын, фактыларды көргөндө, акыйкат 
дин Ислам экендигинен шегим калбады.

- Тавхид (бир кудайчылык) тууралуу сурайын 
оюңузду билгибиз келип турат. Христиан динин-
де  үчилтик бар (троица). Мына ошол үчилтикти 
кандай кабылдачу элеңиз жана Исламдагы тав-
хидди кандай кабыл алдыңыз?

- Билесизби, эң биринчи даават, түшүндүрүү 
иштери тууралуу ойлонуу керек. Мен акыйкатты 
издеп жүргөндө, мага айрым адамдар ыйман эмне 
экенин, тавхид эмне экенин түшүндүрүп беришти. 
Ал эми мен бул тууралуу чиркөөгө барып поптон 
сураганымда, ал: «бул чиркөөнүн иши, мына сен ку-
дайга ишенесиң, кудай сенин жүрөгүңдө экендигине 
ишенесиң. Башкасынын кереги жок, жатарда библи-
яны окуп тур. Мындай суроолорго жооп издөөнүн 
сага кереги жок» - деп койду. Эмнеге? Кандайча ке-
реги жок? Муну кандайча түшүнсө болот? – деген су-

роолорума, «ал үчүн чиркөөнүн тарбиясын алуу ке-
рек» – деп жооп берди. Ал эми мага эски осуят менен 
жаңы осуяттын ортосундагы карама-каршылыктар 
тууралуу айтканымда, ушундай бир жоопту уктум, 
анын жообу мага эки жүздүүлүктүн жеткен чеги ка-
тары көрүндү. Ал айтты: «сен мурунку заветти окуба, 
аны кудай жокко чыгарып койгон». Таң калганым-
дан: «эмнеге окуганга болбойт, кандайча жокко чыга-
рып койгон?  Кудай жокко чыгарып койгон дегенди 
кандай түшүнсө болот?» десем, «сен жаңысын оку, 
болду!» - деп гана койду. Башкача айтканда, мен су-
роолорума жооп ала албадым.  Ал эми христиан ди-
ниндеги негизги салыштыруу катары, элестетиңиз, 
Күн жана анын сыпаттары алынган. Күн – бул энер-
гиянын булагы. Күн – бул Кудай! Андан чыккан жы-
луулук – бул Ыйык дух, ал эми жерди жарык кыл-
ган нур – бул Кудайдын баласы. Философиялык көз 
караш менен алганда бул түшүнүктүн өз орду бар. 
Бриок, терең ойлонуп, акыйкатты түшүнүүгө бул өтө 
эле жетишсиздик кылат. Себеби, Жаратканды, Алла-
нын улуулугун, сыпаттарын билдирген түшүнүктөр 
физикалык дүйнөдө эч бир нерсе менен салышты-
рууга мүмкүн эмес. 

- Көпчүлүк учурда Библияны бир жолу да 
ачып, барактап койбогон христиан адамдар орус 
улутундагы бир адамдын Исламды кабыл алып, 
мусулман болгонун укканда «Ошол кантип бол-
сун, биз деген православбыз да» деп дароо эле 
терс кабыл алышат. Буга кандай карайсыз?

- Билесизби, бул мен үчүн көкөйгө тийген масе-
ле. Менин исламды кабыл алганымды угаары менен 
туугандарым, тааныштарым, досторум чыныгы хри-
стиан болуп чыга келишчү. Айрым учурда диний 
багытта эч кандай кызыгуусу болбогон, же бир жолу 
чиркөөгө барып кандайдыр бир диний шарттарды 
аткарып көрбөгөн, башкача айтканда, христиан 
дини менен, деги эле дин менен эсептешпеген адам-
дар бир орус адамдын Ислам динин кабыл алганын 
укканда, ошол замат православ дининин жактоочу-
су, коргоочусу болуп чыга келет.  Бул жагынан ал-
ганда, аларды Жаратуучу тууралуу, дини тууралуу 
ойлонууга түрткү бергеним үчүн кубанам. Алар 
талашып-тартышып, изденип, акыйкатты таап Ис-
лам динин кабыл алса андан да жакшы болмок.  Не-
гизи эле, дин маселесинде терең ойлонуп, салыш-
тырып, ой жүгүртүп турса – бул да жакшы. Бирок, 
көпчүлүк адамдын мындай терс көз карашы динге 
эч кандай тиешеси жок деп ойлойм. Бул советтик 
доордо, 70 жыл бою аң-сезимге сиңип, калыптанып 
калган терең жаңылыштык, диндин «улутталышы», 
башкача айтканда, кыргыз болуп төрөлдүбү – ал му-
сулман, оруспу – демек христиан. Ал убакта ушун-
дай түшүнүк калыптанып калган да.

- Сиздин үй- бүлөңүз бул чечимиңизди кандай 
кабыл алды? Жакындарыңыз шок болгон жокпу?

- Кудай жалгап, менин аялым акылдуу, 
түшүнүгү терең инсан.  Бул жагынан мага абдан 

жеңил болду. Анын кооптонгон жалгыз нерсеси – 
мусулман аялга таандык кооптонуу. Башкача айт-
канда, экинчи аял алып алат деген чочулоо эле. 
Мына, мен мусулман болгонума беш жылдын жүзү 
болду. Менин аялым да алхамду лиллах, Исламды 
кабыл алган жана анын жогорудагы кооптонуусу 
жок болду. Ал эми апам болсо, эми сиздер биле-
сиздер, массалык маалымат каражаттарында, му-
сулман болбогон адамдар арасында Ислам дини 
көбүнчө экстремизм, терроризм деген түшүнүктөр 
менен караланат. Менин апамда да, эжемде да ан-
дай кооптонуу болгон. Бирок, кийин, сөз менен 
гана эмес, кылган ишим, мамилем менен жакшы 
таасир калтырдым. Алар менин жакшы жакка ба-
гыт алганымды көрүштү да. Апама, эжеме, жакын-
дарыма, чөйрөмдөгү адамдарга, коомго болгон ма-
милемдин өзгөрүшү менен алардын кооптонуусу 
бара-бара жоголуп бараткансыйт.

- Башкача айтканда, тил менен гана эмес, кыл-
ган иш-аракет менен даават кылуу да чоң маани-
ге ээ турбайбы?

- Албетте! Бул аракет ошол эле учурда Мухам-
мад Пайгамбарыбыздын (саллаллаху алейхи васал-
лам) жигердүү сүннөтү болуп эсептелет.

- Ал эми апаңыз менен эжеңиз учурда сиз 
менен кандай мамиледе?

- Менин беш жылдан берки аракетимден улам, 
мына, 2 ай мурун апам үйдөгү иконаны алып таш-
тады. Мен апамдын интелектуалдык деңгээлин би-
лем. Ошондуктан, ага ылайык келген китептерди, 
аудио, видео тасмаларды табууга аракет кылдым. 
Беш жыл ичинде үй-бүлөдөгү мамиле, өзгөчө 
апамдын мага болгон мамилеси өзгөрдү. Азырынча 
Ислам динин кармана элек, бирок, Библияны, Ку-
рандын тафсирлерин кунт коюп окуйт. Мен Куран-
дын тафсирлеринен эки вариантынын  котормосун 
алып койгом. Ал киши билимдүү, акыйкат кай-
да экенин билет. Анын жалгыз корккону – башка 
динге өтүү менен Исуска кыянаттык кылып албоо. 
Ал Исусту ушунчалык берилип сүйгөндүктөн, бул 
себеп ага тоскоолдук кылат. Бирок, Кудай буюрса, 

ал туура чечим кабыл алат деп үмүттөнөм. Ал эми 
эжеме даават кылуу кыйынчылыкты туудурбайт. 
Ал өзүнүн жүрүм-туруму, кылган иши менен ай-
рым аялдарга караганда мусулман аялдардай таза, 
тыкан жүрөт. Он жылдан бери зекет берип келет. 
Ал эми анын бардар адам экендигин эске алсак, 
берген зекеттин өлчөмү бир топ эле болот десем 
жаңылышпайм.

- Игорь мырза айтыңызчы, мына, Кудайга 
шүгүр сиз мусулман болдуңуз, Ислам дини сизге 
эмне берди?

- Ислам мага бакыт берди. Исламдан мен бакыт-
ты гана таптым. Бир китептен мен бул темага бай-
ланыштуу көптөгөн философиялык маектерди оку-
дум. Ислам эмне берди? – деген суроонун үстүндө 
көптөгөн ой-толгоолор бар экен.  Бир автордун мын-
дай сөзүн окуп калдым: «Ислам – бул адамды бул 
дүйнөдө жана акыретте түбөлүк бакытка алып ба-
руучу дин!» Бул эң сонун аныктама. Жөнөкөй жана 
талашсыз чындык, ашыкча сөздүн  кереги да жок.

- Исламда «бардык мусулмандар бир тууган» 
деген Жараткандын өзгөргүс мыйзамы бар. Би-
рок бүгүнкү күнү Кыргызстанда жашаган айрым 
бир мусулмандардын «улутчулдук» сезими бул 
улуу мыйзамдан жогору тургандыгын  жакында 
Ош жергесинде болгон каргаша далилдеп койду.  
Мунун себеби эмнеде деп ойлойсуз?

- Мен суроону бир аз башкача өңүттөн алайын, 
эгерде адамдарда бекем ыйман болсо, мындай окуя-
лар таптакыр болбойт эле. Пайгамбарыбыз (саллал-
лаху алейхи васаллам) өз хадисинде мындай деген: 
«Өзүңө каалаган жакшы нерсени башкага да каа-
ламайынча толук мусулман боло албайсың». Мына 
мен жээнимди окууга жөнөтүп жатам. Ал жакын 
досу менен кетип жатат. Мен ага: «Сен кайда болбо-
гун досуң менен ысык-суукта бир болуп, жакшылык-
жаманчылыкты бир көрүп, жарым нан болсо да тең 
бөлүшүп жебесең, өзүңө каалаган жакшылыкты ага 
да каалабасаң, анда аны менен көпкө чогуу жашай 
албайсың. Ушунун баарын эске алып жүр» деп көп 
айтам. Бул өтө маанилүү. Мурун «сен кимсиң? –де-
ген суроого –мусулманмын» деп жооп берчү эле. 
Учурда тилекке каршы, андай болбой калды. Адам-
дардагы ыйман, чын ыкластуулук акырындап азай-
ып баратат. Эми, адамдардын ошол руханий баа-
луулуктарга кайрадан ээ болуусу үчүн, туура жолду 
табуулары үчүн, жалпыбыздын келечегибиз үчүн 
Жаратканга дуба кылабыз. Ыйман болбой туруп, 
Алланын дини болбой туруп өлкөдө да, коомдо да, 
үй бүлөдө да, адамдын жан дүйнөсүндө да тынчтык, 
бейпилдик болбойт. 

-Игорь мырза, убактыңызды бөлүп маңыздуу 
маек куруп бергениңиз үчүн сизге терең ыраа-
зычылыгыбызды билдиребиз, Алла Таалам сизге 
ыраазы болсун. Бул маекти окуган ар адам  адал 
жол тууралуу аз да болсо  ойлонот жана туура че-
чим чыгарат деп үмүт кылабыз. 

Ибадат кылуу учуру 
мусулман баласы-
нын жашоосунда 

Алла Таалага жакындоонун эң 
эле берекелүү учурлары болуп 
эсептелет. Ибадат - адамды бул 
дүйнөнүн дарттарынан алып чы-
гып жалгыз Жараткандын ыраа-
зылыгы үчүн аракет кылуунун 
ырахаты менен жан дүйнөгө бей-
пилдик тартуулап, демине дем, 
күчүнө күч кошкон өзгөчө белек. 
Маселен, намазда колду кулак-
ка чейин көтөрүп такбир алуу 
– бул бүт нерсени аркага таштап 
түздөн-түз Алла Таалага бет алуу, 
дегенди түшүндүрөт.

Ибадаттар - өлүмдөн кийинки 
жашоо үчүн кам көрүүнүн араке-
ти. Ошондой эле адам баласынын 
түбөлүк бактысы үчүн аткарыл-
ган иштердин топтому. Ибадат-
тар мына ушундай өзгөчөлүктөрү 
менен адам баласынын жашоосу-
нун тең салмактуулугу жана жан 
дүйнөсүнүн бейпилдиги үчүн 

дайыма олуттуу мамилени талап 
кылган жакшылык.

Ибадаттардын толук кабыл 
болушу үчүн көөдөндө «хушуу» се-
зими жандуулугун сакташы керек. 
«Хушуу» - бул жан дүйнөнүн бей-
пилдиги менен сүйүү жана коркуу 
сезимдеринин биримдиги аркылуу 
Жараткан Аллага бет алуу сезими. 
Маңдайындагы Улуу Кудуреттин 
азабына дуушар болуу жана чексиз 
ыраакымынан ажырап калуу корку-
нучун эстен чыгарбай, жалгыз Өзү 
менен гана бирге болуу сезими. 

Ибадаттардын ичинен эң бер-
екелүүсү – бул намаз ибадаты. На-
маз – биз үчүн ыроолонгон Алла 
Тааланын өзгөчө белеги. Куттуу 
хадистердин биринде:

«Эгерде бир мусулман адам ал-
гач даарат алып, андан соң башынан 
аягына чейин чын жүрөктөн «ху-
шуу» сезими менен эки ирекет на-
маз окуса, бейиш ага важиб болот» 
делет (Муслим, Тахарат, 17).

Адам баласына тартуулаган 
руханий байлык өңүтүнөн толук 
кандуу түрдө окулган намазга тең 
келе турган эч бир ибадат жок. 
Мындай намаз үчүн Жараткан Ал-
ладан башка бүт нерсе, алтургай 
адамдын өз жаны дагы көңүлдөн, 
жан дүйнөдөн алыс болушу кажет. 

Сулайман Дараний олуя:

«Эгер мага эки ирекет намаз 
окуу менен Фирдаус бейишине 
кирүүнүн ортосунда тандоо укугу 
берилсе, эки ирекет намаз окуу-
ну тандамакмын. Себеби Фирдаус 
бейишине кирүү бул напсиге жага 
турган каалоо. Ал эми эки ирекет 
намаз окусам, Жараткан Эгем ме-
нен бирге болгон болом!» деген 
экен.

Намазга турган адам намаздан 
башка эч нерсе менен алек болбо-
шу керек. Намаз аны жалгыз Алла-
га гана беттеши керек. Чыныгы на-
мазда жүрөктөгү кайдыгерликтин 
көшөгөлөрү ачылып, ыйман нуру 

«Алла Таалага Аны көрүп 
турганыңдай ибадат кыл! Сен 

Аны көрбөсөң да, Ал сени 
көрүп турат!» 

(Бухарий, Иман, 37).

Ибадаттарды 
«хушуу» сезими менен 

аткаруу
Осман Нури Топбаш

Ыйман сабагы

жаркыйт. Алла Таала менен бирге 
болуунун сөз жеткис ырахаты жа-
ралат. Башка ибадаттарда мындай 
ырахат болбойт. Маселен, орозо 
кармаган адам базарда кардар да, 
сатуучу да боло алат... Ажылыкка 
барган адам да ушундай. Ал эми 
намазга турган адам сатуучу да, 
кардар да боло албайт. Ал дене 
турпаты менен да, жан дүйнөсү 
менен да Жараткан Алланын ал-
дында болот. 

Ардактуу Пайгамбарыбыз 
(саллаллаху алейхи васаллам):

«Алла Таалага Аны көрүп 
турганыңдай ибадат кыл! Сен Аны 
көрбөсөң да, Ал сени көрүп турат!» 
(Бухарий, Иман, 37).

«Намазыңда өлүм жөнүндө 
ойло! Себеби өлүмдү эстеп намаз 
окуган адамдын намазы толук бо-
лот. Намазыңды акыркы намазын 
окуп жатканын ойлогон адам сыяк-
туу оку!...» дейт (Дайламий, Муснад, 
1, 431).

Аяттардын биринде мындай 
намаз тууралуу:

«...Намазды туура оку! Арий-
не, толук кандуу түрдө окулган 
намаз (адам баласын) бузукулук-
тан жана күнөөдөн алыс кар-
майт...» (Анкабут сүрөсү, 45-аят)  деп 
буюрулат. 

Намаздын адамды ар түрлүү 
күнөө иштерден арылтышы на-
маздагы «хушуу» (Алладан кор-
куу) сезиминин намаздан кийин 
да жандуулугун сакташына байла-
ныштуу болот. Эгер намаз окуган 
адам жүрөгүндө ушул сезимди 
жандуу сактабаса, ал намаздан то-
лук пайдалана албайт. 

Азирети Али (Алла ага ыра-
азы болсун) намазга турганында 
жүзү саргарып, турган турпа-
ты менен бүт нерседен арыла 
турган. Казаттардын биринде 
ал бутуна сайылган октун чыга-
рылышы үчүн намазга турган 
эле. Себеби ал бул учурда октун 
чыгарылышындагы азапты сез-
бей тургандыгын билген. Мына 
ушундай деңгээлде дүйнө менен 
байланышты үзүп намаз окуу 
бүгүнкү күнү канча пендеге на-
сип болду экен?

Намазды мындай деңгээлде 
окуй албагандар үмүт үзүп, шай-
тандын азгырыгына алданып аны 
таштап салбоолору керек. Себеби 
эч болбосо, мойнундагы парзын 
аткарууга жараган ошол намазда-
ры күндөрдүн биринде тигил же 
бул өңүттө баралына келет. 

Жашоого болгон күрөштө та-
лап кылынган сабырдуулук, эрк, ка-
алоо аркылуу напсинин араанына 
каршы туруу менен адамдык асыл 
сапатыбызды жогорулаткан ибадат-
тардын бири - бул орозо ибадаты.

«Орозо» ибадатынын негизги 
максаты - Жаратканга ибадат кы-
луу ниети менен напсинин азгы-
рыктарына каршы күрөшүү, аны 
теске салып таасирин эң төмөн да-
ражага түшүрүү болуп эсептелет.

Орозо адамды сабырдуулук, 
чыдамкайлык, туруктуулук, топук-
тук, каниеттүүлүк сыяктуу асыл 
сапаттарга тарбиялоо менен бирге 
ырыскынын кадырына жетүүнү 
үйрөтөт. Бай-кедейдин баарысын 
ачкачылыкка мажбур кылуу менен 
аларды белгилүү бир мерчемде 
теңейт. Бардар адамдарга кедей-
кембагалдардын абалы менен 
жакындан таанышуусуна себеп 
болуп, мээримдүүлүк, боорукер-
лик сыяктуу аяр сезимдерин жан-
дантат. Аларды муктаж адамдарга 
жардам берүүгө түртөт. Ошентип 
адамдардын бири-бирине болгон 
жылуу мамилеси, урмат-сыйы 
күчүнө кирип, коомдо тынчтык, 
бейпилдик өкүм сүрөт. 

Орозо адам баласынын көк-
үрөгүндөгү Жаратканга деген 
аруу сезимин жандуу сактап, адал 
жолду бекем карманууга себепкер 
болот. Алла Таала  аяттардын би-
ринде:

«Эй, ыймандуулар! Силер-
ден мурдагыларга (мурунку 
элдерге) буйрулгандай (парз 
кылынгандай) эле, силерге да та-
кыбаа болушуңар үчүн саналуу 
күндөрдө орозо кармоо буйрул-
ду (парз кылынды)» (Бакара сүрөсү, 
183-аят)  дейт.

Эркти тартипке салууда 
орозодон өткөн таасирлүү нер-
се жок. Эрк адамдагы табигый 

«...намазды туура 
оку! Арийне, толук 

кандуу түрдө окулган 
намаз (адам баласын) 

бузукулуктан жана 
күнөөдөн алыс 

кармайт...» 
(Анкабут сүрөсү, 45-аят)

«Эй, ыймандуулар! Си-
лерден мурдагыларга 
(мурунку элдерге) буй-

рулгандай (парз кылын-
гандай) эле, силерге да 

такыбаа болушуңар үчүн 
саналуу күндөрдө орозо 
кармоо буйрулду (парз 

кылынды)» 
(Бакара сүрөсү, 183-аят)

өзгөчөлүктөрдү оң багытка бу-
рууда, напсинин чеги жок жеңил-
желпи каалоолорун теске салууда 
өзгөчө орунду ээлейт. 

Мавляна Жалаладдин Руми 
акыретте бактылуу жашоонун бо-
согосун аттоо үчүн бул дүйнөдө 
ашкере тамактануудан алыс болуу 
зарылчылыгына басым жасап:

«Адамдын негизги азыгы – бул 
Жараткан Кудуретке бапестелген 
сүйүүсү жана хикмат. Ошондук-
тан ага өлчөмүнөн ашыкча дене 
азыгын берүү туура эмес» 

«Адам баласы негизги руха-
ний азыгын унутуп, дене азыгынын 
артынан сая куугандыктан бейпил 
өмүр сүрө албайт. Себеби ал той-
бойт. Ашкере арзуу-каалоосунан 
улам жүзү саргарып, буту тити-
реп, жүрөгү элеп-желеп согот» 

«Алла Таала шейиттер туура-
луу «Аларга Жараткан Эгелери 
тарабынан ырыскы ырооло-
нуп турат» ( Аали Имран сүрөсү, 169-
аят) деп буюрган. Ырасында мына 
ошол ырыскы үчүн ооз да, дене да 
талап кылынбайт» дейт.  

Орозонун акыйкатына жетүү 
жана анын руханиятынан пайда-
лануу үчүн ага залакасын тийги-
зе турган терс таасирлерден алыс 
болуу кажет. Куттуу хадистердин 
биринде:

«Орозо тек жеп-ичүүдөн баш 
тартуу менен гана чектелбейт. То-
лук кандуу баралына келген орозо дай-
ынсыз сөздөрдөн, пайдасыз иштерден, 
жаман сөздөн (ушак сүйлөөдөн) алыс 
турууну талап кылат. Эгер ким-
дир бирөө сага акаарат келтирсе, же 
нааданча мамиле жасаса, ага: «Мен 
орозомун» деп айт!» делет (Хаким, 
Мустадрак, 1, 595).  

Напсинин терс арзуу-каало-
олорун тизгиндеп, эркти теске 
салган орозо ибадаты менен ка-
тар мал-мүлктүн, байлыктын ку-
луна айлануунун натыйжасында 
ар түрлүү терс көрүнүштөргө 
жолтоо болуу, муктаж адам-
дардын көкүрөгүндөгү байлар-
га каршы кек сактоочулук, көрө 
албастык, кастык сыяктуу терс  
сезимдеринин күчөшүнө жол 
бербөө үчүн, элдин бейпил жа-

шоосу үчүн, адамдардын бири-
бири менен жылуу мамиледе 
болууларын камсыз кылуу үчүн 
Ислам дининде «зекет» ибада-
ты парз кылынган. Ырас, Ислам 
дини кедей менен бардар адам-
дын ортосунда жылуу мамилеге 
шарт түзүп, кастык, кызганыч сы-
яктуу сезимдерди жоготуу үчүн 
«зекет» ибадатын парз кылышы 
өтө зор мааниге ээ. 

Бардар адам мал-мүлкүн 
кайдан таап, кай жерге сарптага-
нынан, тапкан кирешесинин адал 
болуп-болбошунан, муктаж адам-
дарга зекет, кайыр-садага берип-
бербегенинен Алла Тааланын 
алдында «бир күнү» суракка тар-
тылат. Ал байлыгынын белгилүү 
бөлүгүн кедейлерге берүүгө 
милдеттүү болгондуктан каржы-
лык жактан чоң сынактарга кез 
келет. Мойнундагы башка мил-
деттер менен бирге бул багыттагы 
сынактардан да ийгиликтүү өтсө, 
Жараткандын ыраазылыгына ээ 
болуп, бейиштин босогосун аттоо-
го жолдомо ала алат. 

Ыйык Курандын бир катар 
аяттарында маалымдалган зекет 
ибадаты 27 жерде Ислам дининин 
тиреги саналган намаз менен бирге 
эскерилиши анын маанилүүлүгүн 
айгинелейт.

Зекет - бул мүмкүнчүлүгү бар 
адамдын муктаж адамга болгон 
карызы. Бул карыздын өлчөмүн 
Алла Таала Өзү белгилеп берген. 
Бул багытта Куранда:

«Алардын байлыгында ти-
лемчи (муктаждыгын билдире 
алган кедей) жана (ыйбалуулугу-
нан улам уялып жөн-жайын, ал-
абалын билдире албаган муктаж) 
адамдар үчүн акы-үлүш бар» (За-
рият сүрөсү, 19-аят) делет.

Бул өңүттөн зекет - бул мал-
мүлктүн шариятта белгиленген 
өлчөмү өзүнчө салык абалына 
келишин түшүндүрөт. Ошен-
тип зекет катары алынган мал-
мүлк социалдык абалына жара-
ша кезек кезеги менен коомдун 
мүчөлөрүнө өткөрүлүп берилет. 
Зекет берген бардар адамдын мал-
мүлкү тазаланган болот. Коомдо 
тең салмактуулук, адилеттүүлүк, 

зекет - бул мүмкүнчүлүгү 
бар адамдын муктаж 

адамга болгон карызы. Бул 
карыздын өлчөмүн Алла 

Таала Өзү белгилеп берген. 

Куранда:
«Алардын байлыгында 
тилемчи (муктаждыгын 

билдире алган кедей) жана 
(ыйбалуулугунан улам 
уялып жөн-жайын, ал-

абалын билдире албаган 
муктаж) адамдар үчүн акы-

үлүш бар» 
(зарият сүрөсү, 19-аят)

напсинин терс каалоолорун 
тизгиндеп, эркти теске 
салган орозо ибадаты 

менен катар мал-
мүлктүн, байлыктын 
кулуна айлануунун 

натыйжасында ар түрлүү 
терс көрүнүштөргө жолтоо 
болуу, муктаж адамдардын 

көкүрөгүндөгү байларга 
каршы кек сактоочулук, 

көрө албастык, 
кастык сыяктуу терс  

сезимдеринин күчөшүнө 
жол бербөө үчүн, элдин 
бейпил жашоосу үчүн, 

адамдардын бири-бири 
менен жылуу мамиледе 

болууларын камсыз кылуу 
үчүн Ислам дининде 
«зекет» ибадаты парз 

кылынган.

социалдык биримдик жана бей-
пилдик жаралат. Аяттардын би-
ринде:

«...Ким тазаланса (зекет бе-
рип тазаланса), анда анын ийги-
ликке жеткени» (Аалаа сүрөсү, 14-аят) 
деп буюрулат. Бул аятта «зекет» 
сөзү менен маанилеш «тазкия», 
б.а., «тазалоо» сөзү колдонулууда. 
Бул багытта мунун да өзгөчө маа-
ниси бар. 

Ал эми «ажылык» ибадаты - 
алгачкы пайгамбар азирети Адам 
(алейхиссалам) атадан тарта 
акыр заман Пайгамбарына (сал-
лаллаху алейхи васаллам) чей-
ин көөдөндөн сызылып түшкөн 
нэчелеген дубалар менен жан 
дүйнөнү ыйман нуруна толтуруп, 
баралына келтирген жана «мах-
шар» майданынын мисалын бул 
дүйнөдө эле көрсөтүп:

«Көз жумганга чейин өзүңөрдөн 
сурак алгыла!» деген насааттын 
кадырына жетүүгө себеп болгон 
улуу ибадат. 

Ажылык ибадатынын  көп-
төгөн хикмат-сырлары бар. Чы-
ныгы ажылык Алла Тааланын 
чексиз ыраакымы менен кечи-
римге ээ болгон мусулмандар-
дын бекем ыйманына жуурулган 
куттуу ибадат. 

Момун-мусулмандардын кы-
быласы саналган Кааба - Жараткан 
Алланын ыйык Курандагы:

«Саждага жыгыл да, (Мага) 
жакында!» (Алак сүрөсү, 19-аят) 
деген буйругу менен белгилен-
ген куттуу үй. Кааба - Ислам 
дүйнөсүнүн тамыры соккон жер. 
Алла Тааланын назары түшчү 
жай адам баласында жүрөк 
болсо, ал эми жер бетинде Каа-
ба болуп эсептелет. Башкача 
айтканда, жер бетиндеги Кааба 
адамдын дене турпатында жай-
гашкан жүрөк сыяктуу. Мына 
ошондуктан ажылык – Каабанын 
руханий маани-маңызын жакын-
дан таанып, аруу жан дүйнө ме-
нен орундала турган ибадат.

Ажылык адам баласын рух 
дүйнөсүнө кылдат, аяр мами-
ле жасоого тарбиялайт. Ал бул 
өңүтү менен Алла Таала жараткан 

жандуу-жансыздарга зыян бербөө-
гө багытталган мээримдүүлүктүн, 
боорукерликтин мисалдарын ай-
гинелейт. 

Ажылык – бул аппак кез-
демеге оронуу менен периш-
телердин аярлуулугунан үлүш 
алуунун аракети. Аппак кезде-
меге оронуп ихрамга кирген соң 
аңчылыкка чыгууга, чөп жулууга 
болбойт. Ал жерде жыныстык 
катнаш да, жыныстык катнаш-
ка жол ачкан сөз-аракеттер да, 
талаш-тартыш да жок...1  Жалгыз 
Жараткандын ыраазылыгы үчүн 
жандуу-жансызга болгон боору-
керлик, ырайымдуулук жана жы-
луу мамиле гана бар.

Азирети Пайгамбарыбыз (сал-
лаллаху алейхи васаллам) куттуу 
хадистеринин биринде:

«Ким тамак-ашына, жол кире-
сине жете тургандай мал-мүлккө ээ 
болуп, Байтуллахка (Каабага) баруу 
мүмкүнчүлүгү боло туруп, ажы-
лыкка барбаса, анын яхудий же хри-
стиан катары одүйнө салышына эч 
кандай тоскоолдук болбойт!» дейт 
(Тирмизий, Хаж, 3).

Пайгамбарыбыздын бул эск-
ертүүсүндө ажылыкка баруунун 
бардык шарттарына жооп берсе 
да, бул ибадатка кайдыгер ма-
миле жасагандардын чоң азапка 
дуушар боло тургандыгына басым 
жасалууда.

Күнөөлөрдөн арылуу аркы-
луу мусулман баласынын жан 
дүйнөсүн көркүнө чыгара турган 
ажылык ибадатына атайын барбай 
койуу кандай гана карама сокур-
лук! Кандай гана кайдыгерлик!..

Акыркы Пайгамбар (саллал-
лаху алейхи васаллам) дагы бир 
хадисинде мындай дейт:

«Кимде-ким мынабул Кааба-
га ажылыкка келип, күнөө кылбай, 
жыныстык катнашка (б.а., ажы-
лыкта тыйуу салынган нерселерге) 
барбай ажылыгын аткарса, үйүнө 
энесинен жаңы төрөлгөн баладай 
күнөөсүз, таптаза болуп кайтат!» 
(Муслим, Хаж, 438). 

1.  Бакара сүрөсү, 197

Ажылык ибадатынын  көп-
төгөн хикмат-сырлары 

бар. Чыныгы ажылык Алла 
Тааланын чексиз ыраакымы 
менен кечиримге ээ болгон 

мусулмандардын бекем 
ыйманына жуурулган куттуу 

ибадат. 
Момун-мусулмандардын 

кыбыласы саналган Кааба 
- Жараткан Алланын ыйык 

Курандагы:
«Саждага жыгыл да, (Мага) 

жакында!» (Алак сүрөсү, 19-
аят) деген буйругу менен 

белгиленген куттуу үй. Кааба 
- Ислам дүйнөсүнүн тамыры 

соккон жер.

Ажылык – бул аппак 
кездемеге оронуу 

менен периштелердин 
аярлуулугунан үлүш алуунун 

аракети. Аппак кездемеге 
оронуп ихрамга кирген 
соң аңчылыкка чыгууга, 
чөп жулууга болбойт. Ал 
жерде жыныстык катнаш 
да, жыныстык катнашка 
жол ачкан сөз-аракеттер 

да, талаш-тартыш да жок...  
Жалгыз Жараткандын 

ыраазылыгы үчүн жандуу-
жансызга болгон боорукерлик, 

ырайымдуулук жана жылуу 
мамиле гана бар.

ИБн ХАлДун КИМ Болгон?

Атактуу ислам окумуштуусу Ибн Халдун-
дун толук аты Абдуррахман Абу Зайд 
Валийуддин ибн Халдун. Ал хижрий 

жыл санак боюнча 732-жылдын Рамазан айында 
(1332-жылы, май айы) Тунисте төрөлгөн. Ибн Халдун 
Ваил бин Хижр аттуу кутман сахабанын тукумунан 
чыккан. Ваил Азирети Пайгамбарыбыздан 70ке жа-
кын хадис риваят кылган. «Аккан арыктан суу агат» 
дегендей анын чоң аталары мамлекеттик иштерде 
иштеген, илим менен шугулданган адамдар болгон. 
Өз атасы Мухаммад илимдүү адам болгон. Ошон-
дуктан Ибн Халдун илимге кичинекей кезинен баш-
тап кызыгып киришкен. Ал Куранды жаштайынан 
эле баштан-аяк толук жаттап бүтүргөн. Ал атасы-
нан 17 жаш курагында ажыраган. Эң алгачкы илим 
жолун укук багытында баштап, бул тармакты абдан 
мыкты өздөштүргөн. Андан соң математика, адаби-
ят, мантык (логика), тафсир, хадис жана филология 
илимдерин да улам өздөштүрүп олтурган. Ал 20 жа-

шынан тартып мамлекеттик кызматтарга тартыла 
баштаган. Тунис өкүмдарынын биринчи катчылыгы-
на чейин жеткен. Бул мезгилдерде негизинен Афри-
канын Түндүгүнөн орун алган Ислам өлкөлөрүнүн 
ортосунда түрдүү саясий оюндар, интригалар күч 
алгандыгына байланыштуу Ибн Халдун ар кандай то-
скоолдуктарга, куугунтукка туш болуп, алтургай ка-
макка да алынган. Мындай шартта ал ар кайсы мам-
лекеттерге көчүп-конуп жүрүүгө мажбур болгон. Ал 
жашаган жерлерде мамлекет адамдары анын кемен-
герлигине, акылмандыгына жана даанышмандыгына 
таңданышып, ага ар түрдүү сунуштарды, убадалар-
ды жана кызматтарды сунушташкан. Бирок ал шарт-
ка байланыштуу булардын баарына терс жооп кайта-
рып, Ислам өлкөлөрүн кыдырып жүрүп олтурган. 

Ибн Халдун хижрий жыл санак боюнча, 784-
жылы ажылыкка ниет кылып, деңиз аркылуу сапар-
га чыгып кырк күн дегенде Искендерияга (Алексан-
дрия, Египет) келген. Бул учурда Султан Баркуктун 
мамлекеттин башына келгенине он чакты күндөй 
эле болгон. Тилекке каршы, Ибн Халдун бул жылы 
ажылыкка барууга мүмкүнчүлүгү болбой калып, 
Каирди көздөй жолго түшөт. Каирге барганында 
илим менен алпурушкан окуучулар андан сабак 
беришин өтүнүшөт. Ошентип «Азхар» медресесин-
де сабак бере баштаган Ибн Халдундун зоболсосу 
көтөрүлүп, ал тургай Султан Баркук тарабынан да 
сыйлык берилет. Ибн Халдун Каирде эле жашап 
калууга чечимин берген соң Тунистеги үй-бүлөсүн 
алып келмек болот. Бирок кайтып келишин каала-

Аты-жөнү Абдуррахман Абу Зайд 
Валийуддин ибн Халдун 

Туулган жылы 1332-жыл, 27-май, 14-кылым. 
Тунис, Түндүк Африка.

Өлүмү 1406-жыл, 19-март.

Ишмердүүлүгү

Экономика, социология, 
демография, тарых, философия, 
политология илимдери жана 
гуманитардык илимдерине 
салымын кошкон. 

Кишилиги
Тарыхчы, социолог, философ, 
саясатчы жана мамлекеттик 
ишмер.

«Мукаддимадагы анын тарых 
философиясы бул жаатта жазылган эң 
улуу чыгарма. Буга чейин эч бир өлкөдө, 
эч бир доордо, эч бир адамдын акылы 
мындай эмгек жарата элек» 
(Англис тарых философу Арнольд Жозеф 
Тойнби: 1889-1975).

Кенжебек Чыйбылов

 «... ЭЧ БИР АДАМДЫН АКЫЛЫ 
МЫНДАЙ ЭМГЕК ЖАРАТА ЭЛЕК»
Ибн Халдун жана анын «Мукаддима» аттуу эмгеги 

Ислам аалымы

баган Тунистин Султаны анын сунушун кабыл албай 
коет. Султан Баркук ортого түшүп Тунистин Султа-
нына кат жазып жиберет. 

Ибн Халдун бул учурда Амр бин Аас мечити-
нин жанында жайгашкан «Камхия» медресесинде 
мугалим болуп иштеп, андан соң Мисир мамлеке-
тинин казысы болуп дайындалат. Ушул күндөрдүн 
биринде үй-бүлөсү Тунистен Каирге деңиз аркы-
луу келе жаткан кезде биринин артынан бири бу-
ралып түшкөн үйдөй толкундардын жетегинде 
калган кеме талкаланып, чөгүп кетет. Кемедеги 
адамдар, Ибн Халдундун бала-чакасы, жубайы, ай-
тоор, баары тең учу-кыйыры көз илешпес албут-
танган деңиздин көк ириминде одүйнө салышат. 
Мындай оор сыноого кабылган Ибн Халдун күн 
өткөн сайын кайгы-муңга батып, береги милдети-
нен баш тартууга аргасыз болот. Бул окуялардын 
баары анын жашоодо жалгыз калып, жалгыздыкта 
жаралчу керемет ой дүйнөгө, илимге дагы да терең 
тартылышына чоң себеп болгон. 

Абдуррахман Абу Зайд Валийуддин ибн Халдун 
808-жылы Рамазан айынын 25и күнү (б.з. 1406-ж. 19-
мартында) Египеттин Каир шаарында көз жумган. 

«МуКАДДИМА» ЖАнА АнЫн КЫСКАЧА 
МАзМуну

Ибн Халдун эң акырында Египетке жайгашып, 
атактуу эмгеги «Мукаддиманы» жазган. Ал бул мез-
гилге чейинки топтогон көз караштык, саясий жана 
илимий тажрыйбалары менен таң каларлык эмгегин 
ортого койгон. Бул чыгарманын биринчи бөлүмүндө 
алгач тарыхый окуялардан кабар берген. Экинчи 
бөлүмүндө социалдык маселелерди анализдеп, ис-
лам коомчулуктарынын күн тартибиндеги пробле-
маларын ортого койгон. Үчүнчү бөлүмүндө болсо, 
келечекке багыт бере турган маанилүү көз караш-
тарын, пикирлерин ортого койгон жана бир катар 
усул-ыкмаларды аныктаган.

Ал «Мукаддима» эмгегин жазууда дайыма 
объективдүү, реалдуу жана тажрыйбага таянган ба-
гытынан эч качан тайган эмес. Географиялык шарт-
тар менен социалдык жашоонун, дин менен мамле-
кеттин, шаар менен айылдын байланыштарын, коом 
түрлөрүн, экономикалык жашоону, илимий теория-
ларды, илимдердин квалификациясын жана адаби-
ят маселелерин кошо иликтеген. Дүйнө элдеринин 
жалпы тарыхын колго алган учурда айрыкча ал түрк 
элдеринин тарыхына кеңири токтолгон.

Ибн Халдун исламдык илимдердин бардык 
тармактарынан тартып табият жана социал-
дык илимдерге чейин ар кандай темаларда өтө 
маанилүү түшүндүрмөлөрдү жана анализдер-
ди берген. Учурунда ал тарых философиясынын 
жана экономика илиминин негиздөөчүсү катары 
кабылданган. Айрыкча, адамзат тарыхында би-
ринчи жолу коомду изилдеген илимпоз жана эң 
алгачкы социолог болгон.

ИБн ХАлДун КИМДеРге 
ТААСИРИн ТИйгИзген?

Илим дүйнөсүндө калыс пикирин айткан оку-
муштуулардын айтымында, Ибн Халдун социология 
илиминин бир катар негизги принциптерин Батыш-
тын илим адамдарынан жүздөгөн жылдар мурун 
ортого койгон. Тарых, саясат теориясы жана социал-
дык психология тармактарында италиялык Никколо 
Макиавеллиге (1469-1527); социалдык түзүлүштүн 
жалпы негиздеринде Шарль Луи Монтескьёго (1689-
1755); тарых философиясы багытында Огюст Контко 
(1798-1857); мамлекеттердин кулашы маселелеринде 
англиялык тарыхчы Гиббанга; педагогика жаатында 
Уильям Жеймс (1842-1910) жана Герберт Спенсерге 
(1820-1903) багыт берүүчү методдорду аныктаган.

Чындыгында Ибн Халдундун «Мукаддима» ат-
туу китеби Чыгышта да, Батышта да эң негизги 
илимий булактардын катарынан орун алган. Йозеф 
фон Хаммер-Пургшталь (1774-1856) аны арабдардын 
Монтескьёсу деп атаган. Учурдагы «тарых илиминин 
куруучусу» делген Жамбаттиста Виконун (1668-1744), 
соңку доорго өз изин калтырган Карл Маркстын 
(1818-1883), демография илиминдеги пикирлери ме-
нен Томас Роберт Мальтустун (1766-1834), мадани-
ят туурасындагы ойлору менен Жан Жак Руссонун 
(1712-1778), расага маани берүүсү менен Жозеф Ар-
тюр де Гобинонун (1816-1882), укук жагынан Томас 

Гоббс (1588-1679) жана Гегельдин (1770-1831), нерсе-
лерди гана негиз алган тарабы менен Бэкондун, со-
циологиянын түптөөчүсү катары кабылданып кал-
ган О. Контко жана Эмиль Дюркгеймдин (1858-1917) 
Ибн Халдундан таасирленгендиги жөнүндөгү көз ка-
раш илим чөйрөсүндө кеңири кулач жайган. Адам-
зат тарыхында эң узак жашаган мамлекеттердин 
бири болгон Осмон империясынын падышалары да 
Ибн Халдундун эмгектерин көп окушкандыгы тарых 
беттеринде эскерилет. Айрыкча Осмон империясы-
нын окумуштуулары жана агартуучулары «мамле-
кет колдон кетип жатат» деген маселени чечүү үчүн 
мамлекеттин өсүп-өнүгүүсүнөн жана кыйроого учу-
рашынан кабар берген «Мукаддимага» көп кайры-
лышкандыгы айтылат.

ИБн ХАлДунДун МАМлеКеТТеРДИн 
КулАШЫнЫн СеБеПТеРИ ЖӨнүнДӨгү КӨз 

КАРАШТАРЫ

Ибн Халдун саясий көз карандысыздыктын кам-
сыздалышында, өсүп-өнүгүшүндө жана кыйроосунда 
саясий лидердин же болбосо лидерлерге караганда 
саясий топтун маанилүү экендигин белгилейт. Сая-
сий лидердин жеке кишилик сапаттары жана күчү 
канчалык жогору болсо болсун, ишенимдүү өз тобун 
түзө алмайын кескин түрдө ийгиликке жете албайт. 
Ошондой эле мамлекеттердин кулап жоголушунун 
себептерин аныктоодо аны башкаргандардын жеке 
кишилик кемчиликтеринен издөө да жаңылыш. Бул 
көз карашы менен Ибн Халдун малекет – «саясий 
топтук» мүнөзгө ээ. Бир мамлекеттин пайда болушу, 
өсүп-өнүгүүсү жана эң жогорку баскычка жеткенден 
кийин ыдырашы менен саясий бир топтун пайда бо-
лушу, өсүп-өнүгүүсү жана ыдырашы ортосунда ты-
гыз байланыш курат. Анын пикиринде ар бир мам-
лекет орточо эсеп менен 120-130 жыл өмүр сүрөт. Ар 
бир мамлекет жалпысынан 5 негизги доорду басып 
өтөт:

Куралуу доору: Ар кандай каршылыктардын 
мизинин кайтарылышы жана мурунку саясий топ-
тон мамлекетти күч менен тартып алуу доору. Мам-
лекетти жаңы алган саясий топто жандуулук жана 
иш-аракет жогору байкалат. Башталгычта салттык 
адаттарын жоготпогон, карапайым, жөнөкөй жана 
каниетчил болот. Саясий лидер да бул доордо өзүн 
жарандардан айырмалап, бөлүп карабайт. 

Авторитардык доор: Бийликти колуна алган 
лидер өзүнүн тобуна авторитардык режимин орно-
тот. Мамлекеттик бир катар мал-мүлктөрдү өзүнүн 
ээлигине өткөрүүнү талап кыла баштайт. Саясий 
топтун ичинде ага атаандаштар алдыңкы өкүлдөр 
бийликтен четтетилет жана алардын ордуна өзүнө 
гана баш ийип, айтканынан чыкпай турган кишилер 
бийликке алынып келинет. 

Ырахатка бөлөнүү доору: Бийликтин чексиз 
күчү өз натыйжаларын берип, байлык ашып-ташып, 
салтанат жана атак-даңк алдыңкы планга чыгат. Ал 
гана эмес, өзүн өлүмсүз калтыруу үчүн түбөлүк эм-

гектерди жарата баштайт. Бул доордо лидер өзүнүн 
саясий тобун да, башка топторду да толук өзүнүн кол 
астына алат. Ошондой эле күчтүү армия, берилип 
иштеген жарандык бюрократия жана үзгүлтүксүз 
топтолгон салыктар болот.

Калыптан чыкпоо доору: Саясий бийлик ата-
бабаларынан  калган нерселерди жетишерлик деп 
эсептей баштайт. Эң туура жол - өзүнө мурас калган 
жолду кармануу деп ишенет. Тууроочулук, кайта-
лоочулук жана калыптан чыкпоочулук жаңыланууга, 
өнүгүүгө бөгөт коёт.

Төгүп-чачуу доору: Саясий бийлик ата-
бабаларынан калган мурасты арзуу жана каалоолору 
боюнча ысырапкерчилик менен төгүп-чача баштайт. 
Бийлик бутактарына татыксыз жана ылайыксыз ки-
шилер отургузулат. Ошентип, мамлекеттин ыдыроо 
жана кыйроо мезгили башталат. Армиясын, кызмат-
чыларын бага албас жана чыккан чыгашаларын жаба 
албас абалга кептелет да натыйжада мамлекет кый-
райт.

Ибн Халдун мамлекеттин ыдырашында тышкы 
факторлорго караганда ички факторлордун негизги 
ролду ойноорун айтат. Ошону менен эле бирге мам-
лекеттин биротоло кыйрашы сырткы кол салуулар/
кийгилишүүлөр менен ишке ашат дейт. Окумуштуу 
мамлекеттин кыйрашынын эң негизги себептерин 
төмөндөгү үч башкы нерсе менен тыгыз байланыш-
тырат: лидер, экономика жана адеп-ахлак.

Терезеден жаңы башталган жаздын жыты 
коштогон жел кирип, кыздын чачын акы-
рын сылап өттү. Сыдырым жел, салкын 
аба, жаңы гана ачыла баштаган бактар-

дын жыпар жыты, аркы аянтчада ойноп жүрүшкөн 
наристелердин кыраан-каткырык күлкүлөрү, бак 
ичинде муңкана сайраган кандайдыр бир канаттуу-
нун мукам үнү кимдин болбосун көңүлүн көтөрбөй 
койбойт. Бирок, кызга булардын баары жагымсыздай 
сезилди. Ал ыйлап  өзүн эң  бир бактысыз, байкуш 
сезип отурду. Эгерде адамга бакытты, өң-түс, кебете-
кешпир же мал-мүлк алып келчү болсо, анда кыз эч 
качан өзүн бактысыз деп эсептемек эмес. Кыздын 
бой-келбетинде да өңү-түсүндө да айыбы жок. Анын 
апакай беттеринен нур төгүлүп, жазы маңдайынан ку-
юлуп келип токтоп калгансыган кырдач мурду, ичке 
ийим кара каштарына  куп жарашкан музоо кирпик 
бакырайган кара көздөрү, оймоктой оозу, кыздын су-
луулугун айгинелеп турат. Ак куудай койкойгон узун 
моюну, суйкайган денесине дал келип, назик, мукам-
дуу үнү, ийкемдүү кыймылы сулуулуктун символу 
сыяктуу көрүнчү.  Бирок, Жараткан  тартуулаган бул 
сулуулук кызды бактылуу кыла албады. Кыздын атасы 
да, апасы да жакшы жумушта иштегендиктен, ал эч 
нерсеге муктаж болбой чоңойду. Кедейлик, муктаж-
дык эмне экенин билбеген бай турмушта, ата-эненин, 
бир туугандардын маңдайында жыргап жашаса да, 
ал өзүн бактылуу сезе албады. Анын бактысына жол 
тоскон, көптөн бери аткарылбай жүргөн бир гана ти-
леги бар. Ал өзүнүн балалык  тунук сезиминде, таза, 
аруу жашоону максат кылчу. Бул жарык дүйнөгө 
жөндөн-жөн эле жаралып калбагандыгын, бул кыска  
дүйнөдө кимдир бирөөнүн тартибине баш ийип, ак, 
таза жашап өтүү керек экенин жүрөк тереңинде се-
зип турчу. Чоңдордун кандайдыр бир максатсыз, баш 
аламан жашоосуна акылы жетпей, алардын ар кандай 

жаман иштерди жасап жатканына таң калчу. Кийин-
черээк бир аз бой тартып, акылы толо баштаганда, 
адамдардын бул жашоодогу максаттарын билбей жөн 
эле күн өткөрүп жатышканын билсе да, эмне үчүн чоң 
эле адамдар ушундай акылсыз болоруна көпкө чейин 
түшүнө албай жүрдү. Акыры, акыйкат жашоону баш-
кадан издебей, өзүнөн баштоо керек экендигин сезип-
билди. Өзүнүн дене-мүчөсүнө башкалардын суктана 
карап калганын көргөн сайын, итиркейи келип, алар-
ды жек көрчү. Эми аларды жек көрбөй, аларга дене-
син көрсөтүп ачык  жүргөн өзүн жек көрө баштады. 
Дене-башын жаап жүрүүнү каалаганын биринчи эле 
жолу апасына айтканда  андан катуу кагуу жеди. Азыр 
түшүнбөй жатат го анан макул болоор деген кыздын 
ою ишке ашпай ушул күнгө дейре максатына жете 
элек. Алгач атасы, апасы, бир туугандары баары бир 
ооздон каршы болушту. Анан кызынын талыбаган көк 
беттигинен тажадыбы, же кызынын айтканында кан-
дайдыр бир чындыктын бар экенин сездиби, атасы: 
«эмне кылсаң ошо кыл» -  деп кол шилтеп койду. Бир 
туугандары болсо, сенин кандай кийингениңдин бизге 
эмне тиешеси бар дегенсип бул маселеге көп аралаш-
пай калышты. Өз сөзүн бербей катуу каршы болгон 
апасы гана калды. Эненин сөзүн эки кыла албаган кыз, 
ортодо чүнчүп кыйналып кетти. Бирөөлөр аны  кара-
ган сайын жан дүйнөсү тарып, өзүн күнөөкөр сезет. 
Эмне үчүн менин денемди башкалар көрүүсү керек? 
Бул жеткен адилетсиздик эмеспи - деп ойлойт ичи-
нен. Бирок мындан кутулуунун жолун таба албайт. 
Өзүн төрөгөн, багып чоңойткон, эч нерседен кем кыл-
бай өстүргөн апасына каршы тура албайт. Ага канча 
жолу түшүндүрсө да, түшүнгүсү келбедиби, же чын-
дап эле түшүнө албадыбы, айтор такыр көнбөй кой-
ду. Эне менен кыздын тирешүүсү, эненин ачууланган 
кыйкырыгы, кыздын шолоктогон ыйы менен гана аяк-
тачу болду.

белекКùтùлб¸г¸н 

...Кыска юбка кийип, башы-
көзүн боёгулап калганда эле бир 
жамандыкты сезгем. Анын андан 

аркы сөздөрү кулак сыртында 
калып, кызы менен болгон бүгүнкү 

окуя кайра эсине түштү...

Алайчы Сейитбеков

Аруу дүйнө

Кыз бүгүн да ошол үчүн ыйлап отурат. Бирок 
ал апасынын каршылыгына эмес, апасына катуурак 
сүйлөп койгондугуна өкүнүп ыйлады. 

Сөздү алгач апасы баштады:

-  Туулган күнүңө эмне каалайсың кызым, мен жу-
муштан чыгып сага белек ала келейин. Чындыгында 
кыз туулган күнү келип калганын да билген эмес экен: 

- Чын эле туулган күнүм келип калдыбы – деп 
чочуп кетти ал.

- Акылыңдан айнып баратасың десем, ишенбейсиң 
– деди апасы, - карачы эми туулган күнүңдү да уну-
туп калыпсың. 

- Ырахмат апаке эстетип койгонуңузга – деди кыз 
апасынын бетинен өөп, анан апасына  эркелей кула-
гына эңкейди да акырын гана: - апаке мага жолук 
анан хижаб сатып берчи – деди жалооруй. Жанатан 
бери күлүп- жайнап отурган апасынын түрү дароо 
өзгөрө түштү. Ийнине асылган кызын ары түртүп:

- Тапкан экенсиң алчу нерсени, жакшы эле бир 
нерсени айтат десе, дагы баягысын баштайт – деди 
ачуулана.

- Өзүңүз сурабадыңызбы, мен каалаганымды 
айттым да – кызы күнөөлүүдөй мостойо түштү.

- Экинчи бул жөнүндө ооз ачпа, кемпирлердей 
болуп далбырап, карзың барбы аны кийгенге, кыз-
дын кыздай эле болгону жакшы.

- Мен дагы ошол кыздай болоюн деп атпаймын-
бы, кайдагы эркектердин киймин кийбей - деп кызы 
да өз оюн берген жок. 

- Элдин баары эле ошентип жүрүшпөйбү, сен 
эле жашабай жатып молдо болосуң, азыр мен айт-
канды кийесиң, мен өлгөндөн кийин мага демектен 
оронуп-чулганып жатып кал – апасы чындап эле ачу-
улана баштады.

- А кокустан сизден мурда мен өлүп калсамчы, 
ушунча күнөө менен менин абалым кандай болот.

- Ой болдучу эми башты оорутпай, эркелетип 
унчукпай койсо чектен ашып баратасың – апасы ор-
дунан тура калып кыйкырып кирди: - жоготкун тээ-
тиги албырап-салбыраган юбкаларыңды, бүгүндөн 
баштап мен бергенди гана киесиң, кыска юбка, топик 
сатып келем, ашыкча сөзүңдү токтот. 

- Биротоло Моссоветтен орун ала келиңиз анда, 
– оозунан кандай сөз чыгып кеткенин кыз сезбей кал-
ды. Кызынын жаагына чак эттире чаап алганын эне 
да билбей калды. Азыркы ызы-чууну ап эттире сугу-
нуп алгансып бөлмө ичи бир азга тунжурай түштү. 
Оор жымжырттыкты  шолоктоп ыйлаган кыз менен 
бышактап ыйлаган эненин үнү бузду. Андан ары сөз 
уланбай, кызына кол тийгизип алганына өкүнүп ый-
лаган эне жумушуна кетти да, энесине катуу сүйлөп 
алганына өкүнүп ыйлаган кыз үйдө калды.

* * *

Апасы чыгып кеткенден кийин кыз көпкө ыйлады. 
Бүт арманын көз жашынан чыгарып ыйлап-ыйлап алды 
да бир аз жеңилдегенсип калды. Кызарып шишиген 
көздөрү менен терезеге үңүлүп ойлонуп отурду. Бол-
ду деди ичинен, эми апасына эч качан катуу айтпайт. 
Бүгүнкү кылганы үчүн сөзсүз кечирим суроо керек. Ке-
чирет болду бекен, эне го, эне баласын кантип кечирбе-
син. – Оо, Жараткан, мени кечире көр – деди кыз эринин 
кыбыратып. - Эми анын гана айтканын кылам. Эмнени 
алып келсе да кием. Кыз андан ары сөз айта албай дагы 
шолоктоп бир топко чейин отуруп араң басылгансыды.

* * *   

Эненин көңүлү жумушка келгенде да ачылбады. 
Эмнеге уруп жибердим экен деп ойлонду өзүнчө, 
капа болуп калды го бойго жеткен эме. Кечирим су-
рап койсом унутуп калаар, эстүү кыз эмеспи кантсе 
да. Өзүн-өзү тынчтандырган менен көңүлү жайлан-
бай туруп алды. Эмне эле ушул кийимге кызыгат 
билбейм, же бир билгени барбы? Эненин башы оо-
руп кыйналып кетти. Эки-үч пациентти кабыл алды 
да, жумуштан суранып кетмекчи болуп, жаңы эле 
туруп жөнөгөндө, бир аял кирип келди. 

- Эже мен азыр кетип атам, бир аздан кийин баш-
ка врач келет ошого кайрылыңыз- деди ага карап.

- Жок айланайын, мен өтө зарылмын бир азга тура 
турсаңчы, мен кызымды алып келдим эле - деп жал-
дырап өтүндү тиги. Энени эне кантип түшүнбөсүн, 
ыйдан кызарып шишиген көзүн, кайгылуу жүзүн 
көрүп туруп жок дей алган жок. Эми эле чечкен ха-
латын кайра кийип, ордуна жөнөдү. Анын отуруусун 
күтпөстөн эле:

- Ай мен куруюн, мен куруюн – деп ыйлай баш-
тады тиги. Эмнени айтып жатканына түшүнбөй:

- Эже жайыраак айтчы, деги эмне болду – деди 
таңыркап. Тиги дагы эл токтоно албай: 

- Ушул күндү көргөнчө өлсөм жакшы болмок, 
эми эл эмне дейт кокуй, өлдүм мен, тирүүлөй өлдүм 
– деп шолоктой берди.

- Эже мен сиздин ыйыңызды укканга зар эмес-
мин, өзүмдүн кайгым деле жетишет, айтпайсыңбы 
эмнеге келгениңди. Аял бир аз өзүн токтотуп:

- Кызым өлүптүр, биз аны окуп жүрөт деп жүрө 
бериппиз, ал окуудан да жок, башкадан да жок 
көчөдө калыптыр, алты айлык боюнда бар экен, аны-
сын жашырып жүрө бериптир, эми бир нерсе кы-
лып бербесең болбойт кокуй. Иштин чоо-жайы эми 
түшүнүктүү болду. 

- Эже мен врачтык милдетимди аткарам, бирок 
алты айлык деген өтө кыйын болот да аны алдыруунун 
кереги жок го деймин. Врачты сүйлөтө койбой эле:

- Жок айнанайын, алты эмес тогуз болсо да алып 
сала көр, атасы, бир туугандары укса өлдүк анда – деп 
жалдырады аял. 

- Эже сиз туура түшүнүңүз, бул ден соолукка өтө 
зыяндуу, анын үстүнө балага да убал болот го. 

- Кандай кылсаң да жардам бербесең болбойт, 
жерге киргир десе баарына мен күнөөлүмүн, жак-
шыраак тарбия бербей, элдин кыздары жакшына эле 
окуп жатышат. Кыска юбка кийип, башы-көзүн боё-
гулап калганда эле бир жамандыкты сезгем. Анын 
андан аркы сөздөрү кулак сыртында калып, кызы ме-
нен болгон бүгүнкү окуя кайра эсине түштү. Кызык, 
бирөөгө кор дүйнө, бирөөгө зар дүйнө деген ушул 
бейм, бул эне кызынын жаман чыкканына өкүнүп 
ыйлап отурса, мен кызымдын жакшы жолго баска-
нына өкүнөм. Бала жакшы болсо бала, жаман бол-
со балээ деген ушул тура, кызым акылсыз болсо бул 
эненин ордунда мен дагы отурмакмын да кан жутуп 
деп ойго бата түшкөндө: 

- Ой эмне эле эсейип калдың –деген  аялдын үнү 
ойун бузуп жиберди: - акчаны ашыгы менен берем, 
бир нерсе кылып жасап бере гой – деп, кол сумкасын 
ача баштады ал. 

- Мага эч нерсенин кереги жок эже, акча да ал-
баймын жасабаймын дагы, азыр менин ордума баш-
ка врач келет ошону менен сүйлөшүп көрүңүз – деди 
да анын сөзүнө кулак салбастан, кийинди да сыртка 
жөнөдү. Каридордун ортосуна чейин чуркап барды 
да, бир нерсесин унутуп калгандай кайра чуркады. 
Эшик алдында эмне кыларын билбей селейип турган 
жанагы аялга келип:

- Эже сизге чоң ырахмат, сиздин жакшылыгыңызды 
эч качан унутпаймын – деп кучактап бетинен чоп эт-
тирие бир өөп кайра чуркап кетти. Эмне болуп кет-
кенине түшүнбөй калган аял,-  «мен эле айнып кал-
ганмынбы десем бул да айныган эме го» -  деп отуруп 
калды.

* * *

Энеси кол баштыгын көтөрүп кирер замат кызы 
чуркап келип, баштыгын колунан алып жерге таш-
тай койду да:

- Апаке мени кечирип койчу, байкабастан катуу 
сүйлөп алыпмын – деди эркелей. Эненин жүрөгү эл-
жиреп кетти. Көзүнөн сызыла чыккан жашты кызы-
на байкатпай сүртө калды да:

- Мен сенден кечирим сурайын деп келгем, таа-
рынып калдың го, экинчи сага колум тийсе куруп ка-
лайын – деди калтаарыган үнү менен.

- Койуңузчу апаке, мени өлтүрсөңүз да сизге таа-
рынбайм. 

- Алтыным менин, сендей кыздуу болгон тагды-
рыма ыраазымын. Сен менин көзүмдү ачтың. Сен 
болбосоң балким көр бойдон жүрүп өтүп кетмек-
мин. Эне кызынын алдындагы күнөөсүн сезди, кем-
чилигин моюнуна алды. – Баса унутуп баратканымды 
кара, туулган күнүңө белек алып келгем. Толкундан-
ган эне шашыла жерде жаткан кол баштыктан шыл-
дыраган жалтырак кагазга оролгон кийимдидерди 
алып чыга баштады. Бою менен тең суналган узун хи-
жабты, үлпүлдөгөн жибек жоолукту көргөндө кыз-
дын көздөрү жайнап кетти. 

- Апаке, апкем менин – кыз андан башка сөз ай-
тууга күчү жетпеди, апасын катуу кучактап адатынча 
шолоктоп ыйлай баштады. Апасына чексиз ыраазы 
экендигин, анын көңүлүн көтөрө турган жакшы-
жакшы сөздөрдү айткысы келди, бирок көөп калган 
өпкөсүн баса албай ыйлай берди.

- Эмне болот, болду эми- деди апасы акыры чыда-
бай кетип, - андан көрө мобуну карачы кандай экен. 
Ал дагы бир хижаб менен жолукту кызына көрсөтө 
баштады. 

-Апаке, мага азырынча бирөө эле жетет эле, ал-
бай эле койсоңуз болмок– деди кызы мукактанып. 

- Муну сага алды деп ким айтты – энеси кызын сы-
най карады да, сөзүн улады: - муну мен өзүм кийем. 

Эне менен кыз кайрадан кучакташып калыш-
ты. Көптөн бери ыйманга суусап жүргөн кыздын 
түрсүлдөп соккон жүрөгүнөн: «мына, сен жашоо-
догу максатыңа жеттиң, сени эки дүйнөдө бактылуу 
кылуучу жолду эми таптың» - деген үндү угуп жат-
кансыды эненин сезимтал жүрөгү. 

Кантип 100 миллион адам жок болуп 
кетет? Атом бомбасы жарылдыбы же 
зилзалага кабылдыбы же сел алып кет-
тиби? Согуш, кыргын же мыкаачылык 

болдубу? Жугуштуу ылаңбы? Булардын бирөө 
да жыныс кыргынынын себеби эмес. Акыр-
кы жыйырма беш жылда 100 миллион кыз же 
аборт жолу менен жок кылынды, же жарык 
дүйнөгө келгенден кийин дароо өлтүрүлдү. Му-
нун дээрлик көбү Кытайда болду. 

Бүгүнкү күндө жалпы адамзаттын башында 
кыздарды тирүүлөй көмгөн байыркы араб коо-
мунун наадандыгын эске салган чоң трагедия бар. 
Ошол жүз миллион кыздын өмүрү кыйылбаганда, 
бүгүн алар да эне болмок. Алардын тирүүлүгүнүн 
өзү эле адамзат коомуна пайда алып келмек. Бул 100 
миллион кыздын кыргынга учурагандыгы бүгүн кан-
дай терс натыйжаларды жаратканын бир иликтеп 
көрөлү.

Калкынын көптүгү жагынан дүйнөдөгү эң 
алдыңкы өлкө саналган Кытай менен Индиянын өз 
иши бүгүн башына муш болуп турат. Тактап айт-
канда, сан жагынан эркек менен аялдын  ортосун-
дагы тең салмаксыз айырма аталган өлкөлөрдү чоң 
көйгөйгө кириптер кылды. Аял эркек ортосундагы 
тең салмаксыздык күн сайын арткандан артып ба-

ратат. Дүйнө калкынын 
40 пайызын бул эки дөө өлкөнүн 

калкы түзөрүн эске алганда, бүт дүйнө бул 
маселенин канчалык деңгээлде маанилүү экендиги 
ачыкка чыгат. 

Англиянын белгилүү «The Economist» журналы 
өткөн айда дал ушул маселени негизги тема катары 
карап, «100 миллион кызга эмне болду?» деген ата-
лышты журналдын мукабасына басып, коомчулуктун 
көңүлүн өзүнө бурду. Кеңири иликтөөнү камтыган 
бул макала ымыркай кыздардын жок кылынышына 
«жынысты кыруу» деп баа берген. 

14 кылым мурунку мыкаачылыктын заманбап 
технология менен айкалышкан кербези...

100 миллион 
кызга
эмне 
болду?

Чагры Ташгетирен

Ачуу чындык

Калктын санынын табигый жол менен өсүүсүн 
иликтеген статистикага назар сала турган болсок, 100 
кыз төрөлсө, ошол эле маалда 106 эркек бала төрөлөт 
экен. Эркек балдар бираз көбүрөөк төрөлгөнү менен 
көпкө жашай албай чарчап калгандары да сөзсүз боло 
келет. Натыйжада ортодогу айырма теңелип калат. 

1985-1989-жылдар аралыгында Кытайда бул 
көрсөткүч 100гө 108 болуп, нормалдуу көрүнүш 
эле. Ал эми 2000-2004-жылдар аралыгында жарык 
дүйнөгө келген 100 кызга 124 эркек бала туура келе 
турган болуп калат. Окумуштуулар ортодогу мындай 
чоң айырмага «адамдын кийлигишүүсү болмоюн 
табигый өсүштө мынчалык айырма болбошу керек 
эле» деп түшүндүрмө беришет. 

Көп БАлАлУУ БОлУУгА Тыю САлып, ЖАлгыз гАНА 
БАлАгА УрУКСАТ БЕргЕН УБАйыМДУУ САЯСАТ

Кытай мамлекети калктын санынын өсүшүн 
кескин токтотуу максатында 1979-жылы «мажбур 
түрдө жалгыз бала» деген чоң саясатты баштайт. 
Бул саясатты аймактарда түрдүү жолдор менен сы-
нап көрүү менен бирге мажбурий түрдө 1, каалоосу 
барларга 2 балага гана уруксат беришет. Бул мый-
замды көзгө илбей экиден көп балалуу болгон ата-
энелер оор жазаларга дуушар болушкан. 

1985-жылы курсактагы ымыркайдын жынысын 
аныктаган УЗИ аппараты ишке киргизилди. Медицина 
үчүн чоң ийгиликтерге жол ачкан мындай аппараттын 
кеңири таралышы ата-энелерди болочок перзенттин 
жынысын тандоого түрттү. Төрөлө турган ымыркай-
дын эркек же кыз экендигин УЗИнин жардамы менен 
так аныкталган соң ата-энелер кааласа ымыркайды 
биротоло алдырып салуу мүмкүнчүлүгүн колдонуш-
ту. Мамлекеттин мажбурий саясатына баш ийген кы-
тайлык үй-бүлөлөрдүн дээрлик көпчүлүгү уулдуу бо-
лууну эп көрүп, кыздарды аборт жолу менен алдырып 
салышты. Аборт кылдыруу бул өлкөдө жөнөкөй бир 
окуя катары калктын аң-сезимине сиңип кетти.

Үй-бүлө үчүн жеке тандоо сыяктуу көрүлгөн бул 
жагдайга үстүртөн баам сала турган болсок, улуттук 

деңгээлдеги орду толгус, тең салмаксыз абал көзгө 
урунат. Кытай мамлекетинин Гуманитардык Би-
лимдер Академиясынын 2010-жыл январь айында-
гы билдирүүсүнө таянсак, алдыдагы 10 жыл ичинде 
кытайлык ар бир бешинчи жигит түгөйсүз калат. 100 
миллион кыздын кыргынга учурашы жалпы коом үчүн 
олуттуу көйгөй экендиги эмитен белгилүү болууда. 

Эл эмне үчүн кыздуу болгусу келбейт?
Кытайда жана Индияда кызга караганда уул бала-

га көбүрөөк көңүл бурулгандыгынын артында коомдук 
фактор жана менталитеттин таасири жатат. Үй-бүлөнүн 
учугун эркек бала гана улап кетет деген түшүнүктөн улам 
уулдуу болуу ата-эне үчүн өзүнчө сыймык, үй-бүлө үчүн 
чоң олжо. Уул баласы жок атанын тукуму кесилет деген 
түшүнүк көптөгөн аталарды убайымга салып келет. Ай-
рыкча, баласы жок ата-энелерге коомчулукта басмырла-
гандай көз караш калыптанып, коом алдында кадыры 
төмөн, бечара, тукумсуз катары кабыл алынат.

Асыресе кыз бала турмушка чыккандан кийин 
ата-энеден алыстап кетет, эркек бала болсо тукум 
улайт, бүлөнүн мураскери болот, улгайган ата-энесин 
багат деген жалпы түшүнүктү булар тар мааниде 
түшүнөт сыягы.

 «Өз кызыңды алпештеп өстүрүү коңшуңдун ба-
гын сугарганга тете» деген индус макалы кызга болгон 
бул элдин мамилесин айкын чагылдырып турат. Ошо-
ну менен катар индус элинин салтында турмушка уза-
тууда кыздын себине сарптала турган чыгымдын өтө 
эле көп болушу көпчүлүктү чегинүүгө мажбур кылат.

Жөнөкөй эле бир мисал келтирейин. Индияда 
дарыгерлер теле-радио жана гезит, журналдар аркы-
луу: «Бүгүн 5000 рупи сарптап эртеңкинин 500 000 
руписин куткарып калыңыз» сыяктуу сөздөр менен 
элди УЗИге текшерилүүгө чакырышат. Бул деген аз 
гана акча төлөп аборт жолу менен кызды алдырып 
салып, келечекте кыздын себине кете турган чыгым-
дан кутулуу дегенди түшүндүрөт экен.

Булардын баары аталган элдерде кыз түйшүктүү 
жүк, түккө турбаган өмүр, адамдын экинчи сорту де-

100 миллион 
кызга

ген наадан түшүнүк жатканынан кабар берет. Баш-
та айтканыбыздай, адамдар коомдо калыптанган 
аң-сезимден улам, же жеке кызыкчылыктан улам 
ушундай мыкаачылык иштерге барышат. Бул ириген 
түшүнүк  көрпенделерди кыздардын жашаганына 
каршы чыкканга түртүүдө. Жарык дүйнөгө келген 
ден-соолугу чың, акыл эси жайында болгон кыздар-
дын төрөтканаларда, үйлөрдө тирүүлөй өлтүрүлүшү 
жеткен мыкаачылык эмей эмне?!.. 

Кесепет
Адам өмүрүн каалагандай калчаган мындай 

оор кылмыштын ошол коомго албетте чоң жаза-
сы, кесепети болбой койбойт. Кытай жана Индия 
сымал салт тутунган элдерде үй-бүлө куруу, бала-
луу болуу ошол коомдон экениңди тастыктоо, элге 
өзүңдүн мартабаңдын бийик экендигин кабыл кыл-
дыруу, салтты аткарып өз статусуңду ээлөө дегенди 
билдирет жана зор мааниге ээ. Тилекке каршы, бул 
элдерде барган сайын бойдок эркектердин санынын 
көбөйүшү кайра өздөрүнө ар тараптуу кооптуулук-
ту жаратууда. Кытай мамлекетинин Гуманитардык 
Билимдер Академиясынын маалыматына караганда, 
2020-жылы 20 жашка чейинки кыздарга караганда 20 
жашка чейинки балдар 30-40 миллионго көп болот. 

Иликтөөлөр көрсөткөндөй, акыркы жыйырма 
жылда Кытайда кылмыш иштери эки эсеге өскөн. 
Айрыкча, башка кылмыштарга караганда кыздарды 
уурдоо, зордуктоо, аялдарды зордоп денесин сатты-
руу сыяктуу кылмыштардын саны арткан. 

өз жанын кыйгандардын көбү аялдар
Аборт эненин ден-соолугуна да, рух соолугу-

на да, психологиялык абалына да терс таасирин 
тийгизүүдө. Бүткүл Дүйнөлүк Саламаттык Сактоо 
Уюмунун билдирүүсүнө ылайык, аялдардын өз жа-

нын кыйышы көбүнесе Кытайда кездешет. 15-34 жаш 
аралыгындагы аялдар өз жанын өзү кыюуда негизинен 
арзан баадагы сапатсыз, зыяндуу дары-дармектерди 
ичээри белгилүү болгон. Өз канынан жаралган 
ымыркайды аборт кылдырган же төрөлгөндөн кий-
ин түрдүү ыкмалар менен өлтүрүп салган аялза-
ты депрессиядан жана абийир азабынан улам көп 
учурда өз жанын кыйып жатканы үй-бүлөлөргө да, 
мамлекетке да чоң жоготууларды алып келип жатат. 
Айрыкча, бир нече ирет боюнан алдырган көптөгөн 
аялдар ден-соолугунан ажырап калып жатышат.

Технологиядан жырткычтыкка
Бүгүнкү күндө технологиянын өнүгүүсү ме-

нен катар адамзат мурда болуп көрбөгөндөй түркүн 
көйгөйлөргө дуушар болууда. Зымырап учкан мез-
гил агымына жараша дүйнө да күн сайын жаңы 
өзгөрүүлөргө кадам таштоодо. Боюнда бар кезде 
ымыркайдын жынысын тандоо, ошондой эле бүгүнкү 
заманбап технологиянын жардамы жана  мыкты таж-
рыйба менен аборттун жасалышы, кеңири таралышы 
жүздөгөн кылымдарды карыткан адамзат тарыхы үчүн  
жаңы окуя. Адатта согуш алааматы сыяктуу өзгөчө 
кырдаалдарда гана калктын саны (көпчүлүк эркектер 
өлүп) өзгөрүүгө дуушар болоор эле. Бейпилдик өкүм 
сүргөн илимдин кылымында аялзатынын санын азай-
тып, коомдун өсүүсүнө кайра эле ошол коомдун бал-
та чаап жаткандыгы ойлондурбай койбойт. 

Коомдун табигый өсүүсү менен катар ар кандай 
апаат, кырсыктар түпкүлүгүндө пенде үчүн Жарат-
кан Алла тарабынан коюлган мыйзамдын кынтыксыз 
экендигин ортого коюда. Маселен, генетикалык бир 
көйгөй жаралган бир коомдо кызга караганда эр-
кек бала өтө көп төрөлсө, мына ушуну бир балакет 
деп айтса болот. Тилекке каршы башта айтканыбыз-
дай булар өздөрүнө өздөрү чуңкур казып жатышат. 
Тилекке каршы, адамзаттын табиятына төп келбе-
ген идеологиялар, карапайым калкка таңууланган 
түркүн саясаттар бир гана коомду эмес, бүтүндөй 
адамзатты түйшөлтпөй койбойт.

Адам баласы Жараткан Алланын адал жолу-
нан алыстаган кезде минтип өз кан-жанынан жарал-
ган чүрпөсүнүн өмүрү менен ойноп, аны тирүүлөй 
өлтүрүүдөн кайра тартпаган сөзгө сыйбас мына ушун-
дай мыкаачыга айлануу менен айбандан да төмөн да-
ражада болгонун далилдеген болот. Жараткан Алла 
жалпыбызды Өзүнүн адал жолунан адаштырбасын...

Пайдаланылган булактар:

The Economist. 4 mart 2010.

«Way is son preference so persistent in East and 
South Asia?» By Monica Das Gupta, Jiang Zhenghua, Li 
Bohua, Xie Zhenming, Woojin Chung and Bae Hwa-Ok 
World Bank, Policy Research Working Paper 2942.

«Chinas excess males, sex selective abortion and 
one child policy», by Wei Xing Zhu, Li Lu and Therese 
Hesketh, BmJ 2009

«Бисмилла» деп сөз баштап, ыр жазамын Өзүңө,
Салам айтам урматтап, Атың кошуп сөзүмө.

Алла Таалам Өзүңө улуу милдет ыйгарды,
Адамзатка чынында мындан артык сый барбы?

Жетим өсүп жашоодо сыноолорду көп көрдүң,
Султан болуп даражаң,  жакыр турмуш өткөрдүң.

Жаратканга сыйынып улуктадың, тынбадың,
Жалган дүйнө мүлкүнө баш ийбедиң, сынбадың.

Байлыгына чиренген жан дүйнөсү жакырдын,
Багын ачып, акырет камы үчүн чакырдың.

Тили жокко тил болдуң, Жаратканды мактаган,
Туура жолду көргөздүң,  улуу оттон сактаган.

«Акыйкатты  тааныйсың илим алсаң күнү-түн,
Жараткандан эч качан үзбө – дедиң – үмүтүң».

Бейиш деген ЭНЕНИН ыраазылыгы – деп билдиң,
Аялзатын ардактуу даражага жеткирдиң.

Жаратканга жалынып, душманыңды кечирдиң,
Жамандыкты жакшылык ишиң менен өчүрдүң,

Акыйкатка чакырып, улуу жолго баштадың,
Аманат деп ал ишиң үммөтүңө таштадың.

Байлык, бийлик, дүнүйө сүйүүсүнөн айрылдың,
«Сүйгүлө –деп – Алланы» адамзатка кайрылдың.

Сан жылдыздай көктөгү, сахабалар колдоду,
Сенин ишиң улантып, Сенин жолуң жолдоду.

Адашпастан ак жолдон так аткарса сүннөтүң
Акыйкатка алпарат ар бир сүйгөн үммөтүң!

Жаратканды улуктап, салам айтам Өзүңө,
Жамандыктан алыстап, амал кылам сөзүңө.

Кыйын кезде элимди  ыйманынан албасын,
Кыяматта Жараткан шапаатыңдан жалгасын!

Максаты жок адам болбойт чынында,
Максат менен жаратылган чымын да.
Адам деген келип кетет дүйнөгө,
Бирок жашоо токтобойт го тынымга.

Адепсиздик чектен чыгып, ашканда,
Ай ааламды караңгылык басканда.
Күн нурунан күчтүү чачып жарыгын,
Күтүп жүргөн жылдыз чыкты асманга.

Шапар тээп, кумар ойноп, куруп шаң,
Доорго келдиң өз максатын унуткан.
Адамзатка жол көрсөттүң жаркырап,
Айга окшоп толук чыккан булуттан.

Кереметтүү аяттардан куралган,
Улук Заттын сөзүн айттың Курандан.
Сенден мурун келген канча пайгамбар
Үммөт кыл – деп Жараткандан суранган.

Башкалардай камсыз турмуш көрбөдүң
Бай-кедей  деп, араларын бөлбөдүң.
Мээрим төгүп жан-жаныбар баарына,
Мерез болбой жакшы көңүл бөл - дедиң.

Желбиретип жаңы көйнөк кийбедиң,
Жетимдердин акысына тийбедиң.
Бейиш деген таманында эненин,
Ата-энени барктап, сыйлай бил – дедиң!

Үмүт кылбай ырахатын жаныңдын,
Үммөтүмдү кечиргин – деп жалындың.
Тообо кылып Жаратканга биз үчүн,
Тозогуна бул дүйнөнүн малындың.

Алла сөзүн колго бийик кармадың,
Ара жолдо үшкүрүнүп калбадың.
Жашообузга жарык берген Исламды,
Жайылтууга бүт өмүрүң арнадың.

Ырыскыбыз калгычакты түгөнүп,
Ыйман тилеп, жүрөктөргө гүл өнүп,
Салам менен салаваттар айтабыз,
Сага болгон сүйүү биздин түбөлүк...
Пайгамбарым  МУХАММАД (с.а.в.)!

Пайгамбарым 
Мухаммад (с.а.в.)!

Мухаммед (с.а.в.) 
Пайгамбарыбызга 

Бакыт Жунусалиев

Акыркы доордун аалымдарынан Шейх Му-
хаммад Нурул-Арабийдин «адамдык эрк-
каалоону» четке каккандыгы жөнүндө эл 

арасында ушак сөздөр жайылып кетет. Муну уккан 
Султан Абдулмажид хан  шейхти чакыртып, маселе-
нин чоо-жайын түшүндүрөт. Анда Шейх Мухаммад:

«Адам баласында, албетте, өзүнө ыроолонгон 
эрк-каалоо болот. Жараткан Алланын алдындагы жо-
опкерчиликтин өзөгү да ушул эркке такалат. Бирок 
ар ким ар жерде бул эрк-каалоосун колдоно бербейт. 
Маселен, менин да эрк-каалоом бар. Бирок мен бул 
жерге падышанын эрки менен келдим. Бул жерден 
туруп кетип калуу менин эркимде эмес. «Кел» дел-
се, келебиз, «бар» делсе барабыз. Демек, бул жерде 
менин эрк-каалоом белгилүү өлчөмдө жокко эсе. 
Ошону менен бирге падышанын алдында турганды-
гым үчүн кыймыл-аракеттерим да чектелүү. Анын 
сыңарындай, кээ бир адамдар дагы Жараткан Эге-
синин алдында тургандыгын эч качан жадысынан 
чыгарбай жашашат. Алла Таала ар бир адамдын ар 
бир кыймыл-аракетин дайыма көрүп-билип турса 
да, көп адамдар өздөрүн намаз учурунда гана Алла-
нын алдында тургандыгын ойлошот. Ал эми руханий 
жактан бышып-жетилгендер ар качан Жараткандын 
алдында тургандыктарын ойлоп, ошого жараша ка-
дам ташташат. Мына ошондой адамдардын жекелик 
эрк-каалоосунун деңгээлин эми өзүңүздөр баамдап 
алыңыздар!» деп жооп берет. 

Ошентип олуянын жообуна купулу толгон Аб-
дулмажид хан ага сыйын көрсөтүп, өзүнүн атынан 
белек-бечкектерин тартуулаган экен.  

КеПТИН ТӨРКҮНҮ

Жараткан Алла Таала адам баласына белгилүү 
өлчөмдө жекелик эрк-каалоо ыроологон. Бул «жуз-
ий ирада» деп аталат. Алла Тааланын эрк-каалоосу ар 
бир нерседе жандуулугун сактоо менен бирге Анын 
ыраазылыгы жакшылык иштерде гана болот.  Муга-
лим окуучусунун берген илимин сиңирип, жогорку 
класска көчүшүн каалайт. Окуучу сабактарын оку-
баса, мугалим окуучуга эч нерсе кыла албайт. Ошон-
дой эле дарыгердин милдети – бул оорулуу адамды 
айыктыруу. Оорулуу адам дарыгердин айткан дары-
ларын алып, өз убагында ичпесе, бул жерде дарыгер 
эч нерсе кыла албайт. Дарыгердин сөзүн укпаганды-
гы үчүн оорусу күчөп кеткен оорулуу адам буга өзү 
жооптуу болот. Бул жерде дарыгерге эч кандай айып 
тагууга болбойт. 

Андыктан эрк-каалообузду бүтүндөй ай-ааламды 
ар дайым көзөмөлдөп турган Затка тапшыруубуз 
көптөгөн жакшылыктарга себепкер болот. Тагыраак 
айтканда, пенде өзүн Жараткан Алланын чексиз на-
зарында тургандыгын унутпай, ар бир кадамын ошо-
го жараша таштаса, Жараткандын сөзгө чак келбес 
чексиз ыраакымына бөлөнөөрү бышык. Ошондуктан 
ар качан Жараткандын алдында тургандыгын ойлоп, 
өз эрк-каалоосун Анын жолуна арнаган бактылуу 
пенделер жөнүндө Алла Таала кудсий хадистердин 
биринде, каймана мааниде:

«Мен анын сүйлөөр тили, угаар кулагы, көрөөр 
көзү жана басаар буту болом!» деп бекеринен айткан 
эмес (Бухарий, Рикак, 38).

(Тасаввуф китебинен алынды)

Жараткандын   
                  алдында 
                                      эрк

Адам баласында, албетте, өзүнө 
ыроолонгон эрк-каалоо болот. Жараткан 
Алланын алдындагы жоопкерчиликтин 
өзөгү да ушул эркке такалат. Бирок 
ар ким ар жерде бул эрк-каалоосун 
колдоно бербейт... 

Жаратканды унутпа

Азирети Мухаммад (саллаллааху алейхи ва 
саллам) Пайгамбарыбыз куттуу хадисте-
ринин биринде «намаз – бул көзүмдүн 

нуру» дейт. Пайгамбарыбыз (саллаллааху алейхи ва 
саллам) менен замандаш кутман сахабалар анын на-
мазга өзгөчө маани бергендигин айтышат. Азирети 
Айша (Алла ага ыраазы болсун): «Азирети Пайгам-
бар (саллаллааху алейхи ва саллам) биз менен маек 
кура турган. Бирок, намаздын убагы кирген учурда 
ал бизди тааныбагандай абалга келип, турган турпа-
ты, бүт дили менен Аллага бет алчу». «Алланын эл-
чиси (саллаллааху алейхи ва саллам) намазга турган 
кезде көөдөнүнөн казан кайнап жаткандай добуш 
угулуп тураар эле» (Абу Давуд, Солаат – 157). Бул багыт-
та ардактуу Пайгамбарыбыздын (саллаллааху алей-
хи ва саллам): «Намазга турганыңарда эң акыркы 
намазыңар сыяктуу (чын ыкластан) окугула!» - дегени 
бар (Ибн Маажа, Зухд, 15). Ал (саллаллааху алейхи ва сал-
лам) парз намаздарынан сырткары чолосу тийгенде 
нафил намаз окуй турган. Ошондой эле жакшылык 
иштерге туш келип сүйүнгөн кезинде Жаратканга 
шүгүр келтирип намаз окучу. Ал эми кандайдыр 
бир кыйынчылыкка туш болгондо да дароо намазга 
туруп, Жараткан Аллага жалынып жалбара турган 
(Абу Давуд, Татавву – 22, Жихад – 162).

Сүйүктүү Пайгамбарыбыз «Намазыңарды мен 
окуган таризде окугула!» (Бухарий, Азан – 18) – деп ай-
тып, намазды ийне-жибине чейин үйрөткөн. Ар-
дактуу Пайгамбарыбыз (саллаллааху алейхи ва сал-
лам) түнкүсүн намазга көп турчу. Үммөтүн да түнкү 
нафил намазга үндөп: «Түнкүсүн турууга аракет 
кылгыла! Анткени ал силерден мурунку асыл адам-
дардын адаты болгон. Түнкүсүн ибадатка туруу, ка-
летсиз, Аллага жакын болуунун талабы. (Бул ибадат) 
күнөөлөрдөн оолак кармап, каталарга каффарат бо-
лот (жууп кетирет) жана дене дарттарын да кетирет» 
(Тирмизий, Даават – 101) деген.

Азирети Умар бин ал-Хаттаб (Алла ага ыраа-
зы болсун) халифа болуп турган учурунда өзүнүн 

аймактык башкаруучуларына жазган каттарынын 
биринде: «Өтө маанилүү ишиңер – бул намаз. Ким 
аны үзбөй окуса, анда ал өз динин коргогон болот. 
Ал эми ким намаз окубаса, анда ал динин тез ураткан 
болот» (Малик бин Анас, Муватта, Вукуутус-солаат – 
6) деп жазган.

Алланын элчиси (саллаллааху алейхи васаллам) кай-
сы жерде болбосун намазды убагы киргенде окучу (Буха-
рийй, Солаат – 48). Жараткан Алла намаз окуу маселесинде 
жалкоолук кылууну, аны оор көрүүнү мунафыктардын 
(эки жүздүүлөрдүн) сыпаттары катары баалап: «Алар 
намазга турганда жалкоолонушат, эл көрсүн дешет. 
Алланы аз эстешет» (Ниса сүрөсү, 142-аят) деп айткан.

Пайгамбарыбыз (саллаллааху алейхи ва саллам) 
катуу ооруган учурларда да намазын таштап койгон 
эмес. Бул дүйнөдөн өтөөрүнө жакын ооруусу аябай 
күчөп, ал-күчтөн тайган кезинде да бешим жана аср 
(дигер) намаздарында эки кишинин жөлөөсү менен 
бөлмөсүнөн чыгып, мечитке келип, намазды жамаат 
менен бирге окуган. Өлүм алдында кыйналып турган 
учурунда да үммөтүнө пайдалуу маселелерди айтууга 
жан үрөгөн. Ардактуу Пайгамбарыбыз (саллаллааху 
алейхи ва саллам) соңку осуятында да: «Намазды таш-
табагыла! Намазга бекем болгула! Ошондой эле кол 
алдыңардагылардын (кул-күңүңөрдүн жубайыңардын 
жана балдарыңардын акысын бербөөдөн) Алладан 
корккула!» - деп айткан (Абу Давуд, Адаб – 123-124).

Сүйүктүү Пайгамбарыбыз (саллаллааху алейхи 
ва саллам) балдардын жаш кезинен тартып эле на-
мазга үйрөнүүсүнө өзгөчө көңүл бурган. Балдар жети 
жашка чыкканда аларга намаз окууну үйрөтүүнү, ал 
эми он жашка келген кезде намаз окууга үндөөнү, за-
рыл болсо бир аз мажбурлоону буйруган. Куранда 
минтип айтылат: «Үй-бүлөңө намаз окууну буйру-
гун! Өзүң да аны сабырдуулук менен уланткын! 
Биз сенден кандайдыр бир ырыскы сурабайбыз. 
Тескерисинче, сага ырыскыны Биз беребиз! Жак-
шы акыбет такыбаларга» (Тоха сүрөсү, 132-аят).

Азирети 
Пайгамбарыбыздын 
намазы

Абдуррахман Хачкалы
Теология илимдеринин доктору

(саллаллааху алейхи васаллам)

Эң үлгүлүү намаз

38   Ак Башат   июль - август 2010               Ак Башат   июль - август 2010   39 



Жараткан Алла Таалам айрым бир ай-
ларда, күндөрдө жана айрым бир 
түндөрдө орундатылган ибадаттарга 

дагы да мол сооп жазаарын, бул убакыттарда атка-
рылган амалдардын баарын берекелүү кылаарын 
Пайгамбары (саллаллаху алейхи васаллам) аркылуу 
билдирген. Ошол себептен мусулман жыл санагы бо-
юнча 1431- жылдын аягына чейин диний өңүттөн зор 
мааниси бар белгилүү даталар менен окурмандары-
бызды тааныштыра кетүүнү туура таптык. Өткөн ай-
дан (13-июндан) баштап эсептегенде Исламий дата-
ларда Ражаб, Шаабан жана Рамазан айларында биз 
мусулмандарга бейпилдик, рухий күч-кубат тартуу-
лай турган түндөр бар. Бул түндөр башка күндөрдөн 
артыкча болгондуктан, бул убакыттарда орундатыл-
ган ибадаттар пендени ошончолук көп соопко эгедер 
кылып, ыйманга дем берет.

Рагаиб түнүндө Жараткандын сансыз жакшы-
лыгына жана эки дүйнөдө тартуулай турган сыйы-
на, ырайымына жана берекесине ээ болуу, Мираж 
түнүндө бир жылдык чыныгы момун-мусулмандык 
келишимди, убаданы жаңылоо, Бараат түнүндө акы-
реттеги азап-тозоктон кутулууга жол табуу, Кадыр 
түндө болсо Жараткан Алланын кечиримине жана 
ырайымына ээ болуу үчүн бүгүнтөн тарта кайды-
герликтен арылып, алдыдагы Алла Таала сунган улуу 
мүмкүнчүлүктөрдү колдон келишинче кармап кал-
ганга аракет кылалы. Кутман Пайгамбарыбыз (сал-
лаллаху алейхи васаллам) куттуу түндөр тууралуу өз 
хадисинде мындай деген:

«Кылынган дуба, суралган тилек куру кайта-
рылбай турган түндөр бешөө. Алар: Ражаб айынын 
алгачкы жумасынын түнү (Рагааиб түнү), Шаабан 
айынын он бешинчи түнү (Бараат түнү), (жыл бою) 
аптадагы ар бир жуманын түнү жана Курман айттын 
түнү» (Мухтарул Ахадис, 73. Ибн Асакир).

Түркия мамлекетинин Диянет (дин) иштери 
башкармалыгынын көзөмүлү астында чыгарылган 
2010-жылдын жылсанагы боюнча, бул жылы куттуу 
түндөр мынабул күндөргө туура келет:

18-июнь: Ражаб айынын алгачкы жумасынын 
түнү – Рагаиб түнү.

8-июль: Ражаб айынын 27-түнү – Мираж түнү.

13-июль: Шаабан айынын бири.

26-июль: Шаабан айынын 15-түнү – Бараат түнү.

16-июль: Шаабан айынын төртүндө Азирети 
Пайгамбарыбыз Мухаммад Мустафа (саллаллаху 
алейхи васаллам) Меккеден Мединага көчкөн.

11-август: Рамазан айынын бири –орозонун баш-
талышы.

5-сентябрь: Рамазан айынын жыйырма алтысы-
нан жыйырма жетисине караган түн – Кадыр түн.

9-сентябрь: 1-Шаввал – Орозо айт.

15-ноябрь: Зулхижжа айынын тогузу – Курман 
айттын арапасы (четтик).

16-ноябр: Зулхижжа айынын ону – Курман айт.

6-декабрь/30-зулхижжа – 1431-жылдын акыркы 
күнү.

7-декабрь/1-Мухаррам – 1432-жылдын алгачкы 
күнү.

Алдыдагы өмүрдү рухий өңүттөн баралына чы-
гара жашап, зор касиетке, мол берекеге толгон күн, 
түндөрдү татыктуу тосуп, мүмкүнчүлүктү текке 
кетирбей ибадат, дуба, мунажат менен өткөрүүнү 
Алла Таалам жалпыбызга насип кылсын. Бул куттуу 
айларда, куттуу түндөрдө тилеген тилектерибизди 
кабыл кылып, акыретте бизди Өз ырайымына жана 
мээримине бөлөсүн! 

Куттуу түндөрдүн 
кадырына жетели...

Алмаз Жусупов

Жан дүйнө майрамы

Кыргыз ССР Министрлер Советинин 1976-
жылдын 10 майындагы токтому менен 
1 жолу Кыргызстандын Кызыл китеби 

түзүлүп, 1981 жылдын 13 апрелиндеги токтому боюн-
ча ага катталуучу өсүмдүктөр менен жаныбарлардын 
тизмеси бекитилген (Кыргыз жергесинде өсүмдүктүн 
4,5 миңдей түрү өсөт, анын 600дөйү дары чөптөр). 
Кызыл китепке өсүмдүктүн 65, курт кумурсканын 
18, канаттуунун 33, сүт эмүүчүлөрдүн 13, балыктын 
2 түрү киргизилген. Алардын ичинде өтө азайып же 
жок болуп бараткан анардын байыркы сорту, манда-
лактын сейрек учуроочу түрү, бүркүт, шумкар, аюу, 
элик, марал, илбирс ж.б. бар.

Баткендин “Айгүл тоо” тоосунда “Айгүл” деген 
өтө кооз гүл өсөт. Мындай гүл Кыргызстандын баш-
ка жеринде өспөйт, ал түгүл дүйнө жүзүндө эки гана 
жерде-Канадада жана Афганстандын айрым жерле-
ринде гана өсөт экен. Илимде бул гүл “Рябчик Эду-
арда” деп аталат. Ай тийип турган учурда гана гүлүн 
ачат. Уругу менен көбөйүп, жети жылдан кийин гана 
өсүп чыгат, дагы 7 жылдан кийин 1 гана гүл, кийинки 
жылы 2, ошентип жыл сайын бирден гүл кошуп ту-
рат. 28 гүл ачкан Айгүл гүлүн көргөндөр болгондугун 
айтышат. Айгүл гүлү апрель-май айында гүлдөйт.

Марко Поло жана Карелини аркар-кулжасы 
Кыргызстанда гана эмес, бүткүл дүйнө табиятында 
да сейрек кездешет. Алар Аксай өрөөнүндө байыр-
лашкан. Мындагы “аркар оту” деп аталган чөп дагы 
сейрек кездешүүчү өсүмдүктөрдөн.

Жергиликтүү кыргыз жылкысы менен дон жана 
таза асыл тукум минги жылкыны аргындаштыруудан 
1-жолу 1954-ж. порода катары жаңы кыргыз жылкы-
сы алынган.

Жүгөрүнүн “Манас” деп аталган гибриди Кыр-
гызстандан башка эч бир жерде жок. Биздин шартта 
200 центнерден кургак дан берет. Бул дүйнөлүк ре-
корд болуп эсептелет.

Республикада жаңы чарбаны-африкалык төө 
куш (страус) өстүрүүнү 1 баштаган Үркүнбек Жу-
матаев. Ал Панфилов районунун Вознесеновка 
айылында төө куш фермасын түзгөн. Төө куш 1 
жылда эле 90-110 килограммга жетет, жылына 80дей 
жумуртка тууйт, жумурткасынын салмагы 2,3-2,8 кг. 
30-35 жыл жашайт.

Гезиттик маалымат боюнча 1997 ж. Нарын облу-
сунун Ташбашат айылынын тургуну Төлөбай Мамбе-
товдун кою бөтөнчө козу тууган. Анын бир капталын-
да “Аллах”, экинчи капталында “Мухаммед” деген 
жазуу болгон. Бирок козу узак жашаган эмес. Ушун-
дай эле жазуусу бар козу 2006-ж. январда Курбан айт 
учурунда Бишкектин «Актилек» конушунда жашаган 
Абдибахап Матубраимовдун үйүндө да туулган.

Ош облусунун Кара-суу районундагы Жоош 
айыл өкмөтүндө жергиликтүү фермер К.Карабаев 
койдун “Кактус” деген породасын көп жылдык селек-
циялык иштердин натыйжасында алган. Негизинен 
кызыл түстүү, жүнүнүн узундугу 17-25 см, башка ту-
кумдагы койлордон салмактуу (2001).

Сейрек, жаңы 
өсүмдүктөр жана 
жаныбарлар, жаңы 
породалар

Кыргызстан журналисттер жана жазуучулар 
Союзунун мүчөсү, Кыргыз республикасынын 

маданиятына эмгек сиңирген ишмер ысмайыл 
Кадыров (КыргызДыН гИННЕСС КИТЕБИнен 

алынды)

Журналыбыздын өткөн санында суунун 
ар кандай абалынан жана алардын таң 
каларлык касиеттеринен сөз кылган 

элек. Бул жолу да ошол теманы улантып, ошол эле 
суунун айрым биз билбеген сырларын ачып берүүнү 
туура көрдүк. 

«Күнүмдүк жашоодо тынымсыз колдонгон ка-
димки суудан дарылык касиети күчтүү жана дээр-
лик бардык ооруга жардам бере турган «керемет 
сууну» даярдап алса болот» - деген сөз, албетте биз-
ди бир чети таң калдырса, бир чети кызыктырары 
белгилүү.

Чындыгында, мындай мүмкүнчүлүк өнүккөн 
өлкөлөрдө медицина тарабынан көптөн бери пайда-
ланууда. Бул керемет суу – кадимки эле магниттел-
ген суу, башкача айтканда, суунун дагы бир касиети 
магнит менен байланышкан. Суунун магниттели-
ши адамдын жана жандыктардын организми үчүн 
көптөгөн пайдалуу заттарга байыганы аныктал-
ган. Мисалы, магниттелген суу менен сугарылган 
өсүмдүктүн өсүүсү бир топ жакшырганы тажрый-
ба  аркылуу далилденген. Себеби, магниттелген суу 
жана башка суюктуктар бир өңчөй түзүлүшкө ээ 
болот да, өсүмдүктүн болобу, жаныбардын болобу 
организминде сиңимдүүлүгү жогору болот. Ал гана 
эмес, магниттелген сууну медицинада атайын багыт 
боюнча колдонушат. 

Магниттик талаанын сууга болгон тааси-
ри XVIII кылымда женевалык физик  Герсюнун 
тажрыйбаларынын негизинде билинген.  Кийин, 
француз дарыгери Дюрвиль магниттелген суунун 
жарааттарга жана язвага  жакшы таасир бере 
тургандыгы тууралуу билдирүү жасаган.  Ошондон 
кийин медицина тармагында магниттелген сууну 
колдонуу багытында ар кандай изилдөө иштери 
жүргүзүлүп, көптөгөн жакшы жыйынтыктар 

алынган. Ал эми акыркы 30-40 жылдан бери 
магниттелген суунун дарылык касиети ар кандай 
тажрыйбалардын негизинде изилденип келет. 
Изилдөөлөрдүн натыйжасында магниттелген суунун 
бүтүндөй организмге клеткалык деңгээлде таасир 
этери жана кан аркылуу кирген азык-заттардын 
сиңимдүүлүгүн арттырып, уулуу заттардын  
клеткадан чыгышын шарттай турганы ачыкка 
чыккан. Мисалы, Ленинграддагы ооруканаларда 
бөйрөгүндө ташы барларды бул «керемет суунун» 
жардамы менен айыктыра баштаган. Себеби, 
магниттелген суу, организмдеги «таштарды» 
ээритүүчү табигый күчтүү эриткич болуп эсептелет. 
Японияда болсо, магниттелген суу менен кант 
диабети ооруларын айыктырып келишкен. Пол 
Рош аттуу доктор өзүнүн «Магнитотерапия» деген 
китебинде буга: «Магниттелген суудагы гидроксид-
аниондор жана эриген туздар суунун молекулаларын 
белгилүү бир түргө топтоштуруу сыпатына ээ 
болот. Натыйжада анын жумшактыгы жана даамы 
жакшырат. Мындай сууну тынымсыз колдонуу 
кандагы холестерин затынын төмөндөшүнө, 
бөлүп чыгаруу каналдарындагы таштардын пайда 
болушун азайтууга жана организмдин жалпы 
абалынын жакшырышына алып келет» деген 
аныктама берген. Ал эми магниттик талаанын 
таасирине туш болгон суунун ушул эле касиетин 
Мичиганск университетинин профессору Эмилио 
Гвидис төмөнкүчө белгилеген: «Кадимки суунун 
молекулалары бир-биринен салыштырмалуу эркин 
абалда болсо, магниттик талаанын таасири менен 
молекулалар белгилүү бир тартипке ээ болушат. 
Бул өзгөчө тартип суунун клеткаларга эффективдүү 
таасир этишине жана андагы шлактарды сүрүп 
чыгаруусуна өбөлгө түзөт. Мында, магниттелген 
суудагы иондордун активдүүлүгү жогорулап, андагы 
эриген азоттун деңгээли төмөндөйт да, ошол эле 

Бакыт Жунусалиев

КЕРЕМЕТ 
СУУ
Бул керемет суу – кадимки 
эле магниттелген суу, башкача 
айтканда, суунун дагы 
бир касиети магнит менен 
байланышкан.

Кызыктар дүйнөсү

учурда, суунун составындагы пайдалуу минералдар 
өзгөрүүсүз калат». 

Ал эми медицина илиминин доктору, профес-
сор Э.Б. Максимов: «Магнителген суу – бул, бардык  
ооруларды фармакологиялык препараттарды кол-
донбой туруп дарылоонун маселесин чече турган ба-
занын негизи!» - деп баа берген.  

Мындан тышкары, магниттелген суу кан айла-
нууну жакшыртып, андагы холестериндин деңгээлин 
төмөндөтөт. Тамак сиңирүү, бөлүп чыгаруу орган-
дарынын иштешин  жакшыртып, жүрөк ооруула-
рында жакшы жыйынтыктарды берет. Ошондой 
эле, тиштердеги таштардын пайда болушун алдын 
алып, аларды кетирет. Борбордук стаматологиялык  
илимий изилдөө институтунда иштеген медицина 
илиминин кандидаты Р.И. Михайлов бул багытта: 
«Аталган суу менен оозду чайкоо – тиштеги «таштар-
ды» тазалоого, парадонтоздон арылууга  чоң жардам 
берет жана бүйлө эттерин бекемдеп, эмалдарды та-
залайт.  Бул «керемет суу» дарылык касиети күчтүү 
болгону менен даярдалышы оңой: кадимки эле муз-
дак сууну магниттик талаанын таасирине калтырып 
койсо, бир суткада дары сууга айланат. Аны муздак 
абалында пайдалануу керек, себеби,  ысытууда ал да-
рылык касиетин жоготуп, кайрадан жөнөкөй сууга 
айланат» - деп аныктама берет. Дагы бир кызыктуу 
факт – ушундай эле сууну цемент менен аралаштыр-
ганда, андан алынган бетон кадимкиден 25-30 пайыз-
га бекем болору бышыкталган. Ал эми мунун себеби 
азырынча белгисиз.

Магниттелген суу башка табигый минаралдарга 
караганда биологиялык активдүүлүгү жана сакталуу 
мөөнөтү жогорулайт;

Канда тромбдун пайда болушун алдын алуу ме-
нен кайра калыбына келүүчү касиетин калыпка са-
лат;

Кан тамырлардын иштешин жакшыртып, 
ийкемдүүлүгүн жогорулатат;

Организмдин оорууларга туруктуулугун күчөтөт 
жана организмди микробдордон арылтат;

Тамак сиңирүү органдарынын иштешин жак-
шыртат;

Нерв системасына оң таасирин тийгизет;

Омуртка жана муундарды туздардан, шлактар-
дан арылтат;

Кан басымынын төмөндөп же жогорулап кети-
шин калыпка салат;

Тери оорууларын алдын алып, теринин абалы-
нын жакшыруусун шарттап, ар кандай жарааттар-
дын тез бүтүшүнө өбөлгө түзөт.

Мына ошентип, табышмагы көп табигаттын 
адамдарга тартуулаган дагы бир сыры ачылды. Да-
рыгерлер айтат эмеспи, эгер Жараткан шыпаа берсе, 
анан адамдын өзүнүн «айыгам» деген ишеними күч 
болсо, жөнөкөй суу ичүү менен да максатына жетет 
– деп. Демек, табигаттын сырларын ачып коюу гана 
эмес, андагы Жараткандын биз үчүн даярдап койгон 
касиетине ишенүү жана туура пайдалануу  ар бири-
биз үчүн биринчи байлык болгон ден-соолугубузга 
зор пайдасын берет. 

Натыйжада анын 
жумшактыгы жана 
даамы жакшырат. 

Мындай сууну тынымсыз 
колдонуу кандагы 

холестерин затынын 
төмөндөшүнө, бөлүп 

чыгаруу каналдарындагы 
таштардын пайда 

болушун азайтууга 
жана организмдин 
жалпы абалынын 

жакшырышына алып 
келет» деген аныктама 

берген.

 Көк-асманга карек оодаралы...

Жараткан Алла Таала Шамс сүрөсүнүн 1-аятында 
эле Күнгө ант берүү менен андагы Өзүнүн чексиз 
кудуреттүүлүгү жөнүндө ойлонууга чакырат. 

Ырас, окумуштуулардын иликтөөсү боюнча, 
Күндүн жаралганына болжолдуу түрдө 5 миллиард 
жыл болду. Нуру өзүнүн чок ортосунда жайгашкан 
ядродон чыгып алоолонуп жанып келет. Анын ички 
ысыктыгы 20 миллион градус цельсия болсо, сырткы 
ысыктыгы 6 миң градус цельсия. Көлөмү, биз жаша-
ган Жер планетасынан 1 миллион 300 миң эсе чоң. Ар 
бир секунд сайын андагы 564 миллион тонна суутек 
560 миллион тонна гелийге айланат. Ал эми калган 
4 миллион тоннасы газ абалында болуп энергия (жа-
рык) бөлүп чыгарат. Тагыраак айтканда, Күн ар бир 
секунда сайын 4 миллион тоннасынан, ал эми бир 
мүнөттө 240 миллион тоннасынан ажырайт. Бирок 
Күн эгер 5 миң бөлүктөн турса, бүгүнкү күнгө чей-
ин ошонун болгону бир бөлүгүнөн гана ажыраган. 
Ошондой эле Күн «Саманчынын жолу» деп аталган 
жылдыздардын тобунан орун алып, болжол менен 
200 миллиард жылдыздын бирөөсү гана.

 Атомдо катылган аалам

Улуу Алла Таала Куран аяттарынын бир топ 
жеринде бизди терең ой жүгүртүүгө чакырып: «Ой-
жүгүртпөйсүңөрбү?» (Худ сүрөсү, 30-аят) дейт.

Бир эле атомду оптикалык микроскоптун 
күчүнүн жетишинче чоңойтконубузда, көз алды-
бызга учу-кыйыры көзгө илешпес сан жеткис жыл-
дыздардын ааламы чыгат. Ошондой эле бул учурда 
ошолордун баары тең бири-бири менен кагышып 

кетпей, бардыгы өз жолу менен айланып, өз кызма-
тын аткарып жатканына күбө болобуз. Ал эми гигант 
телескоптордун жардамы менен асман телолорун 
болушунча кичирейтсек, жанагы атомдун сүрөтү көз 
алдыбызга тартылат. Мына ушундай адамды аң-таң 
абалда калтырган табигый көрүнүштөрдүн чыныгы 
Ээси – Чексиз Кудуреттүү Алла Таала бизди бул ба-
гытта терең ойго чөмүлүп, адал жолго түшүүгө ча-
кырып келет. 

 Бөйрөктүн да кадырын билели...

Бөйрөк кичинекей гана эт. Ал уулуу жана уусуз 
заттарды бөлүп, ар бирин өз ордуна коюучу кызмат-
ты аткарат. Эгер уулуу зат болсо, аны сыртка чыга-
рып, ал эми уусуз болсо, аны дене-бойго азык катары 
таратат. Кантип?.. Же бөйрөктүн акылы барбы? Же 
анализ чыгара турган лабороториясы барбы?..

 Бир жалбырактын өзү эле жетиштүү!

Саади Ширазий аттуу Жараткандын сүйүктүү 
бир пендеси:

«Ариф-аалымдар үчүн дарактын бир эле жал-
бырагы Улуу Жараткан Алла Тааланын чексиз 
кудуреттүүлүгүн таанууга жетиштүү. Ал эми наа-
дандар үчүн жер бетиндеги бак-дарактын баары бир 
жалбыракка да арзыбайт» дейт.

Ойлонбосок, 
оңолоорубуз күмөн...

Кант диабети – канда глюкозанын жогору 
болушу менен байланышкан өнөкөт оору. 
Муну менен балдар да, чоңдор да жапа че-

гишет. Ал өз ичинен биринчи типтеги жана экинчи 
типтеги диабет болуп экиге бөлүнөт. Биринчи тип-
теги диабетте организмде инсулин аз иштелип чыгат 
же таптакыр жок болот. Анда вирустук инфекциялар, 
курчап турган айлана-чөйрөнүн терс таасири, туура 
эмес тамактануу чоң роль ойнойт. Экинчи түрү менен 
негизинен ашыкча салмактагы чоң адамдар оорушат. 
Аларда инсулин жетишерлик өлчөмдө иштелип чык-
каны менен организм гормондордун таасирине начар 
жооп бергендиктен, инсулиндин жетишсиздиги пай-
да болот. Диабет оорусу менен жапа чеккендердин 90 
пайызы анын экинчи түрү менен оорушат.

Бул оорунун мүнөздүү белгилерине кан катып 
суусап туруу, алсыроо, бат-баттан заара кылуу, сал-
мактын азайышы кирет. Албетте, бул оорунун алдын 
алса болот. Адамдын жаш курагынын жогору бо-
лушу, ашыкча салмак, укумдан-тукумга берилүүсү 
(атасы, энеси, агасы, эжеси же жакын туугандарынын 
оорушу), гипертониялык оорулар, май алмашуунун 
бузулушу кант диабети менен ооруп калуу коркуну-
чун жогорулатат. Бул үчүн аны өтүшүп кете элегин-
де эртерээк аныктоо зарыл. Тамеки чегүү, арак ичүү 
сыяктуу жаман адаттар да терс таасирин тийгизет. 
Ал үчүн туура тамактануу эрежесин сактап, салма-
гын нормада кармоого аракет жасоо талап кылынат.

Кант диабети өтө кооптуулугу жагынан дүйнө 
жүзү боюнча жүрөк-кантамыр жана онкологиялык 
оорулардан кийинки үчүнчү орунду ээлейт. Стати-
стикалык булактарга таянсак, учурда жер бетинде 
жашаган адамдардын 2-3%ы, т.а., 120-180 миллион 
адам дал ушул кант диабети менен ооруйт. 1965-

жылы дүйнөдө бул оору менен 30 миллион адам 
ооругандыгы маалым болсо, 1972-жылы 70 миллион 
адамдын ооругандыгы каттоого алынган. 

Бүгүнкү күндөгү иликтөөлөр боюнча, кант диа-
бети менен ооругандардын саны ар бир 15 жыл ара-
лыгында эки эсеге көбөйүп тураары белгиленип 
келет. Мындай иликтөө менен белгилүү так санды 
көрсөтүүгө болбойт.

Элдин санына карата жүргүзүлгөн проценттик 
иликтөөлөр боюнча, айрым чоң өлкөлөрдө бул оо-
руга чалдыккан адамдардын көрсөткүчү болжолдуу 
түрдө төмөнкүчө аныкталган:

Россия 3-4% 

АКШ 4-5% 

Батыш Европа өлкөлөрү 4-5% 

Латын Америка өлкөлөрү 14-15% 

Ал эми өлкөбүздөгү көрсөткүчтөр деле кубана-
арлык эмес. Азыркы учурда Кыргызстанда расмий 
маалыматтарга таянсак, 28 миңден ашык адам диа-
бет оорусу менен ооруйт Алардын ичинде 2 500 адам 
инсулинге дайыма көз каранды. Кыргызстандын Са-
ламаттык сактоо министрлигинин басма  сөз борбо-
ру  кабарлагандай, акыркы 15 жылдын аралыгында 
диабет оорусу менен ооругандардын саны өсүп жа-
тат. 2006-жылы мурдагы жылдарга салыштырмалуу 
Бишкек шаарында кант диабети менен ооругандар-
дын саны  8,6%га, Талас областында 10,8%га, Баткен 
областында 1,5 эсеге көбөйгөн.

www.diabethelp.org
www.kg.zpress.kg

 www.presskg.com

Кант диабети
Кант диабети өтө 
кооптуулугу жагынан 
дүйнө жүзү боюнча 
жүрөк-кантамыр 
жана онкологиялык 
оорулардан кийинки 
үчүнчү орунду ээлейт.

Ден-соолук

-Ичимдик ичкен адам чалган курмандыктын 
этинен жесе болобу?

- Ичимдик ичкен адам эгер акыл-эси жайында 
болуп, өзүнүн эмне деп айтып жатканын, эмне иш 
кылып жатканын аңдап, сезе турганчалык деңгээлде 
соо болсо, ичкен ичимдигинин таасири күчөй элек 
болсо, курмандык чалып жаткан учурда унутпастан 
«Бисмиллаахи Аллааху акбар» деп айткан болсо, 
анын курмандыгынын эти адал болуп эсептелет. Не-
гизи шариятта кайсы гана амал болбосун эң башта 
акыл-эстин жайында болушу жана мусулман болуу 
деген эки негизги талап бар. Мына ушул экөө бол-
гон соң анын амалы арткарылган болуп саналат. 
Ал эми ичимдик ичкен адам ошол арам нерсени 
оозуна алгандыгы үчүн Алланын астында күнөөгө 
батат. Ошондуктан ибадаттарда болсун, мындай 
жоопкерчиликтүү амалдарда болсун аны аткара тур-
ган адамдын эң биринчи кезекте ыйманынын, адеп-
ахлагынын таза болушу ал амалдын сообунун арты-
шына өбөлгө түзөт.

- Бир аял чыныга сүтүн саап койот. Күйөсү 
аны байкабай ичип алат. шарият буга кандай ка-
райт?

- Шариятта аялынын сүтүн ичүү – бул жагымсыз 
иш. Бирок, чыныдагы сүттүн өз аялынын сүтү экенин 
билбестен, байкабай ичип алса, эч нерсе болбойт. 
Мындай шартта нике бузулбайт, талак түшпөйт.

-Атеисттерге (динсиздерге) жаназа окуса бо-
лобу? 

-  Адамдын ыйманынын, тактап айтканда Алла 
Тааланын жалгыздыгын тастыктап келме келтиргенин 
бардык эле адамдар биле беришпейт. Эгерде кимдир 
бирөө тирүү кезинде Кудайга ачык акаарат келти-
рип, Кудай жок деп, же мен мусулман эмесмин деп 
өзүнүн каапырлыгын ачык-айкын тастыктаган болсо, 
анда көзү өткөн соң бул адамга жаназа окулбайт. Би-
рок кайсы бир себептер менен мусулмандардын ара-
сында жүргөн болсо, «хусну зан-оптимисттик» көз 
караш менен «Бул адам мусулмандардын арасында 
жашады эле, мунун ачык каапырлыгын эч ким деле 

байкаган эмес» деген жакшы ой менен жаназа окуй 
беребиз. Эгер бул адам мусулман эмес болсо, анда 
кыяматта Алла Тааланын алдында өзү жооп берет. 
Сөзү менен болобу, иши менен болобу жамандыгы, 
каапырлыгы таасын билинбеген болсо, катардагы ар 
бир адам тууралуу жакшы ойдо болуу мусулманчы-
лыктагы жакшы сапаттардын бири болуп эсептелет. 
Бирок гезит-журналдар, теле-радио аркылуу биздин 
өлкөдө эле Аллага акаарат келтирип, Исламга кар-
шы экендигин ачык айтып, пессимиттик пикирлери 
менен мусулмандарга моралдык зыян келтирген кээ 
бир адамдар бар, молдокелерибиз ошондой адам-
дарга жаназа окууда этият болушу керек.

-Кокус мусулман эмес адамдардын жаназа-
сын окуп койсо, мунун жоопкерчилиги кандай 
болот?

-Эгер молдо кайтыш болгон адамдын мусулман 
эмес экенин билбей туруп, мусулман болгондур де-
ген жакшы ой менен жаназасын окуп койгон болсо, 
маселе деле жок. А эгер билип туруп окуган бол-
со, анда молдо Алланын алдында күнөөкөр болуп, 
күнөөгө батат. 

-Сапарда жүргөн адам айт же жума намазда-
рына имамга өтүп, айт, жума кутпаларын окуса 
болобу?

- Сапарда жүргөн жолоочу айт намазына да, 
жума намазына да имамга өтө алат, кутпаларды оку-
ганга да уруксат берилет. 

жооп Чубак Жалилов
Кыргызстан Мусулмандарынын диний 

башкармалыгынын алдындагы фатва бөлүмүнүн 
башчысы 

СуРооңузгА

► «золотой родник» журналы эми 
Кыргызстанда
► латын Америка жана Азия 
чөлкөмүндө апаат...

► латын Америка жана Азия 
чөлкөмүндө апаат...

Латын Америка менен Азиянын эки чоң өлкөсү, 
т.а., Бразилия менен Кытай чоң селге дуушар болду. 
Расмий билдирүүлөргө караганда Бразилияда 45, ал 
эми Кытайда 199 адам көз жумган.

► «золотой родник» журналы эми 
Кыргызстанда

Ушул жылдын май айынан тарта Кыргызстандан 
«Золотой Родник» аттуу руханий жана агартуу жур-
налы жарык көрө баштады. «Золотой Родник» жур-
налы мындан бир нече жыл илгери Орусияда, андан 
соң Казакстанда чыгып, орус тилдүү мусулман эл-
дердин сүймөнчүлүгүнө ээ болгон. «Ак Башат» жур-
налы өлкөбүздөгү окурмандарынын суроо-талабын 
орундатуу максатында «Золотой Родниктин» бардык 
жоопкерчилигин жана милдеттерин өзүнө алып, 
мындан ары эки айда бир жолу окурмандардын ко-
луна тийгизип турмакчы. «Золотой Родник» журна-
лында негизинен ыймандуулукка, аруулукка, таалим-
тарбияга жана илим-билимге чакырган, ошондой 
эле Ислам динин кеңири тааныштырган макалалар 
жарык көрөт. «Золотой Родникке» абонент болууну 
же сатып алууну каалаган мекендештерибиз «Ак Ба-
шат» журналынын редакциясына кайрылса болот.

Бразилиянын түндүк-чыгышында тынымсыз жа-
аган жамгырдан пайда болгон селден миңден ашуун 
адам дайынсыз жоголгондугу айтылууда. Өлкөдө 
азырынча 45 адамдын көз жумгандыгы айтылса да, 
бул сан дагы да жогорулашы толук мүмкүн. 

Ал эми Кытайдын түштүгүнөн орун алган сел-
ден көз жумгандардын саны 199 болсо, 123 адамдын 
дайыны билине элек. Учурда Кытайда 29 милли-
ондон ашуун адамдын күнүмдүк жашоосуна терс 
таасирин тийгизген бул апааттан улам 2 миллион 
376 миң киши эвакуацияланып, тийиштүү чаралар 
көрүлүүдө. Апаат болгон жерде 195 миң үй жер ме-
нен жексен болуп, 568 миң үй оор абалда калды. 1,6 
миллион гектар айдоо жерге залакасын тийгизген 
селден Кытай өлкөсү 42,12 миллиард юандык (6,17 
миллиард АКШ долларлык) материалдык чыгашага 
кириптер болду.  

Бразилиянын ӨКМ (МЧС) кызматкерлеринин 
айтымында, өлкөдө болгон топон суу Мундау да-
рыясынын жээгинде жайгашкан 40 миңдей үйдү, 
көпүрөлөрдү жана ошондой эле аймактык транс-
порттук системаларды жууп кеткен. Учурда болжол-
дуу түрдө 100 миңдей адам  ачык-асман алдында үй-
жайсыз олтурат. 

20-июнда Бразилия өкмөтү Алагоас штатынын 
дагы 14 шаары жайгашкан аймакка да кооптуу жаг-
дай жаралып калуу мүмкүндүгүн билдирди.  

www.dunyabulteni.net

АБИТУРИЕНТ 2010
ОШ МАМЛЕКЕТТИК УНИВЕРСИТЕТИ

АРАШАН ГУМАНИТАРДЫК 
ИНСТИТУТУНУН

ТЕОЛОГИЯ ФАКУЛЬТЕТИ
БИШКеК

Урматтуу 
абитуриенттер!

Жогорку билимге ээ болууну самап, өлкөбүздүн 
руханий жана адеп-ахлак жагынан өнүгүшүнө 
салым кошууну кааласаңыздар, Сиздер үчүн 

Арашан гуманитардык институтунун эшиги ар 
дайым ачык! Кош келиңиздер!

ТАЛАП КЫЛЫНУУЧУ ДОКУМЕНТЕР

• Арыз

• Аттестаттын түп нускасы;

• 3х4 көлөмүндөгү 6 даана сүрөт;

• 086 У формасындагы медициналык справка;

• Паспорт менен аскердик күбөлүгүнүн (припис-
ной) көчүрмөсү.

Документтерди кабыл алуунун мөөнөтү жана 
шарттары:

1-этап:   1-июндан 2-июлга чейин; сынак – 3-июлда

2-этап:   5-июлдан 13-августка чейин; 

сынак – 14 -августта

Сынактар: Кыргызстан тарыхы, кыргыз тили жана 
чет тилинен  тест тапшырылат. Ал эми жалпы 
республикалык тестирлөөдөн 105 баллга ээ болгон 
абитуриенттер  окуу жайга сынаксыз кабыл алынат.

Биздин дарек:

Чүй облусу, Аламүдүн району, 

Арашан айылы, Саадатбек уулу Сатыбек көчөсү 36

Тел: (0312) 42 00 62, 42 00 63

www.arasanilahiyat.com
www.arashantheology.com

Документтерди төмөнкү адрес боюнча 
тапшырсаңыздар да болот:

Бишкек шаары, Шабдан Баатыр (Алматы)көчөсү 4Б, 
5-кабат.

Тел: (0312) 53 08 08, 53 11 25

КАБЫл Алуу КоМИССИЯСЫ


